
Samhradh ár
míshástachta 
Concubhar Ó Liathain

GAN aon leithscéal a ghabhail
leis an mBard Sasanach, William
Shakespeare, táim ag fógairt
anseo gurb é seo samhradh ár
míshástachta.  

Ní hamháin go bhfuil cúrsaí
eacnamaíochta ag imeacht chun
donais, go bhfuil míriail i réim ó
Thuaidh agus ó Dheas nó go
bhfuil an aimsir go hainnis ach,
anois deirtear liom, go bhfuil an
Ghaeltacht ar leaba a báis. 

Is í seo an chaint a chuireann
an Titanic i dtreo an oighir, dar
liom, agus tagann sé ar achainí
idirlín (i mBéarla) ag impí ar an
Aire Stáit Gaeltachta, Donncha
Mac Fhionnghaile, beagáinín
moille a dhéanamh mar gheall ar
reachtú Bhille na Gaeltachta atá
ag déanamh a chúrsa mire trí
Thithe an Oireachtais faoi láthair,
níos tapúla ná Ayrton Senna ag
gabhail an bhóthair i Monte
Carlo.

Aontaím go bhfuil gá le
beagáinín moille san obair seo,
ach ní aontaím leis an ráiteas go
bhfuil an Ghaeltacht ar leaba a
báis.   

Tá an iomarca den chineál sin
cainte cloiste agam le blianta
beaga anuas – fáithe féasógacha
(agus neamhfhéasógacha) ag
fógairt ‘The End is Nigh’
bunaithe ar ‘anailís’ aontoiseach
ar fhigiúirí teoranta ó shuirb-
héanna éagsúla.   

Mairfidh an Ghaeltacht go deo
- ní hionann sin le rá nach mbei-
dh athrú uirthi.  Ní bás ach
athfhás, mar a chantar san
Iomainn Eaglasta.   

Ní miste liom athrú chomh
fada agus go dtuigim gur athrú
chun feabhais atá ann.  

Ar lean ar leathanach 12

An Bard 
Cornach 
as Essex
L. 24 agus 25 

Éirí an
Vóta 
Bándearg
L. 8

An féidir leis
an mBille
Gaeltachta 
an Ghaeltacht 
a shábháil?
L. 6 agus 7

Tuairim

Eisiach

Máirtín Ó Catháin

TÁ croimeasc curtha ar Gharda ar
bith a bheadh ag tacú le feachtas ar
mhaithe le stáisiúin Gardaí áitiúla a
choinneáil oscailte.  

Cuireadh litreacha amach ó chean-

ncheathrú na nGardaí an tseachtain
seo ina bhfuil sé ráite nach
ceadmhach do bhall ar bith den fhór-
sa a bheith gníomhach in iarrachtaí
pobail den chineál seo.  

Dúradh sa litir seo, a cuireadh
chuig Ceannfoirt na nGardaí ar fud

na tíre, gur cheart go gcuirfí chuile
bhall den fhórsa ar an eolas faoin
treoir seo. 

Níl a fhios an bhfuil aon chúis ar
leith leis an treoir is deireannaí ach tá
tuairimíocht ann go ndéanfar iar-
racht arís cuid mhór stáisiúin Gardaí

a dhúnadh ar fud na tuaithe.  
Bhí réamhphlean ullmhaithe sa

Roinn Dlí agus Cirt anuraidh le
cuimse stáisiún áitiúla a dhúnadh
ach níor cuireadh é seo i gcrích;
dúnadh roinnt bheag stáisiúin.

Ordú do Ghardaí – ná bí bainteach le feachtais
ar mhaithe le stáisiúin a choinneáil oscailte

Colm Ó Broin

TÁ cáineadh forleathan déanta ag
eagraíochtaí pobail agus polaiteoirí ar
litir bhagarthach a chur an Roinn
Ealaíon, Oidhreachta agus Gaeltachta
chuig gníomhaí Gaeilge.

Sheol an Roinn litir chuig Dónall Ó
Cnáimhsí, baill ghníomhach de chuid
Ghuth na Gaeltachta a oibríonn i bPáirc
Náisiúnta Ghleann Bheatha i nDún na
nGall.

Thug an litir, a scríobhadh i mBéarla,
rabhadh dó go raibh seans ann gur
sháraigh ráitis a rinne sé ar an raidió
faoin mBille Gaeltachta agus preasráitis

a shínigh sé, gur sháraigh siad Cód
Caighdeáin agus Iompraíochta na Stát-
seirbhíse. Cháin Guth na Gaeltachta,
Conradh na Gaeilge agus polaiteoirí an
fhreasúra an litir go géar.

“Tá uafás ar chuile dhuine faoin litir
seo,” arsa Eamon Mac Niallais ó Ghuth na
Gaeltachta. 

“Is oibrí deonach é Dónall atá ag
déanamh a dhíchill ar son na Gaeilge. Ní
amháin go bhfuil cinsireacht á
dhéanamh air ach tá bagairt á dhéanamh
ar a phost chomh maith. Seo fear le clann
óg agus morgáiste agus is rud iontach
tromchúiseach é seo.”

Ar lean ar leathanach 2

Déistin faoi
‘chinsireacht’ 
ar ghníomhaí
Gaeltachta

Dónall Ó Cnáimhsí

Cúiteamh do lucht timpiste eitleáin tar éis 5 bliana
Máirtín Ó Catháin 

IS cosúil anois go ndéanfar
socrú faoi chúitimh airgid go
gairid le daoine a gortaíodh i
dtimpiste eitleáin a thárla gar
d’aerfort an Chaisleáin in
Indreabhán, cúig bliana go
ham seo.  

Thuairt an t-eitleán de
dhéanamh Cessna Caravan ar
chnocán gar do imeall thiar an
aerfoirt ar an 5ú lá de mhí Iúil
2007 tar éis dí a theacht isteach
as Inis Meáin.  

Maraíodh an píolóta agus
duine de na paisinéirí; gor-
taíodh seisear eile, cuid acu go
han-dona, sa timpiste.  

Tuigtear go bhfuil comh-
lacht árachais ag glacadh leis

anois go bhfuil dualgais orthu
sa gcás seo agus go socrófar an
lear airgid atá le n-íoc as seo go
ceann ráithe. 

Níor fhéidir léargas a fháil an
tseachtain seo ar an méid air-
gid atáthar a lorg.  Tuigtear go
raibh dlíodóirí dá gcuid féin ag
na daoine éagsúla a bhí thíos
leis an timpiste.  

Bhí tuairimíocht ann i
dtosach go bhféadfadh éilimh
a bheadh ag bordáil ar €10m a
bheith i gceist. Ceaptar anois
go laghdófar an méid cúitimh
mar gur mo téagair a bheadh i
suim airgid anois ná a bheadh
ann cúig bliana ó shin. 

Bhí cuid den ghrúpa a bhí ar
bord an eitleáin bainteach le
forbairt aerstráice in aice an

Chlochán i dtuaisceart Chona-
mara agus bhí suim acu an t-

eitleán, nó a mhacasamhail a
cheannacht.  

Rinne saineolaí cur síos
dóibh ar an eitleán in Inis
Meáin áit ar chaitheadar béile
sular fhill siad ar an mórthír.
Chuaigh cúrsaí in aimhréidh
san eitleán agus í ag tarraingt
ar aerfort an Chaisleáin agus ní
raibh an píolóta in ann í a thab-
hairt isteach ar an rúidb-
healach. 

Tá dlíodóirí i mbun gnímh ó
shin ag iarraidh cúitimh a fháil
don dream a bhí thíos leis an
timpiste.  

Tuigtear gur chuir na
dlíodóirí cáipéis chuig úinéir
an eitleáin, chuig an gcomh-
lacht a rinne an t-eitleán agus
chuig dream ar bith a raibh
lámh acu i gcúrsaí an eitleáin.
Ach d’éirigh an cás casta de

bharr éiginteachta faoin gclú-
dach árachais.  

Bhí cur agus cúiteamh ann
faoin gcaoi ar eagraíodh an
turas; ba í an cheist ná ar turas
sóisialta agus in aisce a bhí ann
nó an raibh duine/eagraíocht
éicínt ag íoc as.  Bhí go leor
cainte ann go raibh aguisín san
árachas faoi thaisteal
tráchtála. 

Is cosúil anois go bhfuil na
constaicí sin curtha as an
mbealach agus go bhfuil cain-
teanna ar bun faoin lear airgid
atá le n-íoc.  

D’fhéadfadh sé seo a bheith
socruithe roimh dheireadh an
tséasúir dlí seo – nó b’fhéidir
go gcaithfí fanacht go dtí
seisiún an fhómhair. 

A raibh fágtha den Cessna Caravan tar éis na timpiste in
Indreabhán, Conamara, 5 bliana ó shin. [PIC : JOE O SHAUGHNESSY]

Déistin faoi ‘chinsireacht’ 
ar ghníomhaí  Gaeltachta
Ar lean ó leathanach a haon

Mhol Mac Niallais don Aire
Stáit Gaeltachta, Dinny McGin-
ley, labhairt amach faoin gcás.

“Ba chóir dó ráiteas a
eisiúint ag rá go bhfuil an
Roinn chun an litir a tharraingt
siar agus leithscéal a ghabháil.
B’fhéidir nach bhfuil aon
bhaint aige le cúrsaí foirne ach
tá an chumhacht aige é a thar-
raingt siar.”

Dúirt Conradh na Gaeilge
gur chuir an litir “déistin agus
díomá” orthu go bhfuil an
Roinn “ag iarraidh srian a chur
le díospóireacht ar an mBille
Gaeltachta atá á rith sa Dáil i
láthair na huaire, tar éis dóibh
iarracht a dhéanamh cosc a
chur ar urlabhraí pobail lab-
hairt ar an ábhar. 

“Is corr nimhneach sa scéal
é seo. Creideann muid gur gá
don Roinn céim siar a ghla-
cadh, an litir a seoladh chuig
an urlabhraí pobail a aistar-
raingt láithreach agus an chuid
eile den díospóireacht ar an

mBille Gaeltachta a chur ar
athlá go dtí an fómhar.”

Chuir Teachta Dála Shinn
Féin do Dhún na nGall Thiar
Theas, Pearse Doherty “chin-
sireacht smachtúil náireach” i
Leith na Roinne maidir leis an
litir.

“Tá sé go hiomlán dochrei-
dte go ndéanfaí seo le duine
mar Dhónall Ó Cnáimhsí atá
feicthe mar churadh na
Gaeilge, go gcuirfí bac air a
chuid tuairimí a nochtadh
faoin cheist seo atá chomh táb-
hachtach do thodhchaí na
teanga.  Tá an chinsireacht
smachtúil seo uafásach agus
náireach. 

“Tá ceisteanna le freagairt
anseo. Is deacair a chreidiúint
go dtáinig an litir seo ó
oifigeach sa Roinn atá i bhfad
ar shiúl ó Dhún na nGall.  Tá sé
deacair a chreidiúint fosta go
ndearna oifigeach Acmhainní
Daonna an ceangail idir Dónall
Ó Cnáimhsí a labhair ar Raidió
na Gaeltachta agus ‘Mr Bon-

ner’ ar seoladh an litir chuige.  
“Tá mé ag glaoch ar an Aire

Stáit McGinley cinnte a
dhéanamh de go dtarraingeo-
far siar an litir seo agus go
ngabhfar leithscéal leis an
Uasal Ó Cnáimhsí láithreach.”

Dúirt an Roinn nach raibh sé
i gceist acu mionsonraí an
cháis a phlé toisc go
mbaineann sé le cúrsaí
pearsanra. 

“Tá an Roinn in ann a
dheimhniú, áfach, go bhfuil-
tear ag plé leis an gceist de réir
na nósanna imeachta atá
leagtha síos. 

Ag an bpointe seo, tá iarrtha
ar an mball foirne atá i gceist
míniú a thabhairt ar an scéal
agus tá gach deis á thabhairt
don bhall foirne sin freagra a
thabhairt trí na cainéil
oifigiúla.”

Deir ceardchumann an
Uasail Ó Cnáimhsí, SIPTU,
nach mbeidh siad ag eisiúint
ráitis go dtí go mbeidh an cás
pléite acu leis.

Beidh ar an bpobal féinmheastóireacht
a dhéanamh ar phleananna teanga!
IS faoi na pobail Gaeltachta
féin a bheidh sé meast-
óireacht a dhéanamh ar cé
acu an bhfuil nó nach bhfuil
spriocanna na bpleananna
teanga á bhaint amach sna
pobail sin, a tugadh le fios ag
cruinniú idir ionadaithe sin-
searacha ón Roinn Ghnóthaí
Pobail, Tuaithe agus
Gaeltachta, Údarás na
Gaeltachta agus eagrais
phobalbhunaithe i gCúige
Mumhan an tseachtain seo
chaite. 

Ag an gcruinniú in Óstán
Malton Chill Airne ar an
gCéadaoin, 11 Iúil, mhínigh
Bertie Ó hAinmhire ón Roinn
go mbeadh sé faoi na pobail
suirbhéanna a dhéanamh le
fáil amach, mar shampla, an

mbeadh líon na gcainteoirí
laethúla Ghaeilge ag dul i
méid nó i laghad ina bpobal
féin.  

Bhí sé ag freagairt ceis-
teanna ó ionadaithe na n-
eagras pobalbhunaithe
éagsúla a bhí i láthair don
chruinniú. 

Tugadh le fios freisin go
raibh an tÚdarás ag caint le
hAcadamh na hOllsco-
laíochta Gaeilge chun socrú a
dhéanamh maidir le cursaí
oiliúna sa phleanáil teanga a
chur ar fáil d'fhoireann an
eagrais sin agus do bhainis-
teoirí comharchumainn agus
eile a bheadh ag plé le
pleanáil teanga amach
anseo, sa chás go reachtófaí
an Bille Gaeltachta. 

Bord nua an Údaráis
cosanta ag an Aire
Colm Ó Broin

TÁ cosaint déanta ag an Aire
Stáit Ghaeltachta, Dinny
McGinley, ar an struchtúr nua
atá beartaithe do Bhord
Údarás na Gaeltachta.

Beidh 12 chomhalta ar an
mBord nua faoin mBille
Gaeltachta. Ceapfaidh an
tAire seachtar agus rogh-
nóidh Comhairlí Contaetha
Dhún na nGall, Mhaigh Eo, na
Gaillimhe agus Chiarraí ion-
adaí amháin ar an mBord ar
feadh tréimhse sé bliana. 

Ní bheidh ionadaíocht
bhuan ag na trí Ghaeltacht
eile ar an mBord, áfach. Ceap-
far duine amháin ó Chor-
caigh, ó Phort Láirge agus ón
Mí ar feadh tréimhse dhá
bhliana.

Is féidir an chuid eile den
scéal seo a léamh ar
www.gaelsceal.ie

Cúrsa

Foireann
Ghaeilge RTÉ ag
obair le rannóga
eile nó curtha ar
saoire gan pá

Anton Mac Cába

TÁ cláracha Gaeilge RTÉ don
bhliain 2012 a bhí le déanamh
go hinmheánach déanta anois
agus tá an fhoireann curtha ag
obair le rannóga eile, nó curtha
ar saoire gan pá.

Dúirt urlabhraí thar cheann
RTÉ: “Tá an t-aschur i gcóir
2012, a dhéantar go hinmheá-
nach, go léir beagnach
críochnaithe – tá roinnt
cláracha coimisiúnaithe fós á
n- iarléiriú.”

Craolfar idir 26 agus 28 clár i
mbliana agus rinne RTÉ féin 16
acu. 

Ní fios an mbeidh 10 nó 12
ann a bheidh coimisiúnaithe
ón earnáil neamhspleách, sin
malairt na 43 clár a craoladh
anuraidh agus 14 acu sin
coimisiúnaithe ón earnáil
neamhspleách.

Dúirt an t-urlabhraí go raibh

sé deacair comparáid a
dhéanamh a bheadh bailí
maidir leis na cláracha
coimisiúnaithe, “toisc an
éagsúlacht ábhair, foirme,
foinsí maoinithe agus fad na
dtréimhsí réamhléirithe is
féidir a bheith i gceist le
cláracha coimisiúnaithe.”

Dúirt Seamus Dooley, Rúnaí
Éireannach Ceardchumann
Náisiúnta na nIriseoirí (NUJ),
go raibh an-imní ar an gceard-
chumann faoin laghdú ar
chláracha Gaeilge.

“Tá an chraoltóireacht
Gaeilge lárnach do ról RTÉ mar
chraoltóir seirbhíse poiblí,
agus sna cainteanna atá le
theacht leis an bhainistíocht
beimid cinnte an
chraoltóireacht Ghaeilge a
choinneáil slán, i gcúrsaí
nuachta, cúrsaí reatha, agus
cláracha ar fud na stáisiún
uilig,” arsa Dooley.

Suirbhé Léitheoireachta
Gaelscéal
TÁ Gaelscéal ag iarraidh ár
bpáipéar a fheabhsú agus a
fhorbairt an t-am ar fad.

Tá muid ag iarraidh freastal
ar phobal na Gaeilge chomh
maith agus is féidir linn agus
an páipéar atá tuilte ag an
bpobal sin a chur ar fáil.

Cosúil le cuid mhór gnólach-
taí i láthair na huaire, níl an
buiséad againn chun taighde
margaíochta a dhéanamh mar
a ba mhian linn.

Mar sin de, tá muid ag brath
oraibhse, pobal na Gaeilge,

chun a rá linn cad ba mhaith
libh a fheiceáil in Gaelscéal.

Uime sin, tá Suirbhé
Léitheoireachta Ghaelscéal
curtha le chéile againn agus tá
sé ar fáil ar líne tríd an nasc
thíos.

Níl ann ach 7 gceist agus ní
ghlacfaidh sé ach soicind é a
líonadh isteach ach ba
luachmhar dúinn an t-eolas
seo.

Go raibh míle maith agaibh.
http://www.surveymon-

key.com/s/RPQCY5X

Ordú do Ghardaí – ná bí bainteach le feachtais
ar mhaithe le stáisiúin a choinneáil oscailte

Ar lean ó leathanach a haon
Tarraingíodh cruinnithe agus eagraíodh

feachtais thacaíochta ar mhaithe le
stáisiúin áitiúla a choinneáil oscailte an
uair sin.  Is cosúil go gceapann údaráis an
Gharda Síochána go raibh Gardaí sna
ceantracha éagsúla fabhrach d’fheachtais
mar seo, sin nó go raibh lámh acu iontu ar
bhealach éicínt.  Táthar ag iarraidh
gníomhaíocht ar bith mar sin a stopadh
anois.  

Meabhraítear do na Gardaí nach bhfuil
sé ceadaithe dóibh a bheith i ngrúpaí
pobail, ná ar choistí a thabharfadh dúshlán
an Stát sa gcás agus go mbeifí ag dúnadh
stáisiúin.  Níl a fhios cén bhrí uilig go léir
atá leis seo dá ngabhfaí go snaidhm an

rópa leis. Is minic le Gardaí a bheith bain-
teach le himeachtaí pobail agus tá an cean-

gal atá idir an córas póilíneachta agus na
daoine sna ceantracha tuaithe in Éirinn
molta i bhfad agus i ngearr.  

Ba dheacair a shamhlú cén deireadh a
bheadh ag treoir mar atá tugtha anois i
gcásanna áiríthe. 

Mar shampla, tá cuimse Gardaí
gníomhach sa gCumann Lúthchleas Gael
ar fud na tuaithe, idir imreoirí agus
oifigigh.  

Bíonn na cumainn sin glórach go minic
sa gcás agus go mbíonn bagairt ann go
laghdófaí seirbhísí don phobal.  Tá ceangal
láidir ag na Gardaí le grúpaí ar nós na glu-
aiseachta “Pobal ar Aire” agus cuireann na
cumainn sin in aghaidh laghdaithe ar
sheirbhísí na nGardaí. 

€131,196 ar a laghad caite ar an
tSamhail Nua Mhaoinithe
Colm Ó Broin 

CHAITH Foras na Gaeilge ar a
laghad €131,196 ar an tSamhail
Nua Mhaoinithe ó bhí 2008
ann. Níl costais a bhain leis an
tuarascáil ar an bpróiseas
comhairliúcháin a rinneadh in
2012 ná costais inmheánacha
na foirne san Fhoras san
áireamh san fhigiúir sin, áfach.

Chuir an  tAire Stáit sa Roinn
Ealaíon, Oidhreachta agus

Gaeltachta, Dinny McGinley,
na figiúirí ar fáil mar fhreagra
ar cheist pharlaiminte ó urlab-
haraí Gaeltachta Shinn Féin,
Peadar Tóibín. 

Ba é 2009 an bhliain ba
chostasaí don phróiseas, tráth
a caitheadh €45,447. 

D’fhógair an Foras ar 29
Meitheamh go raibh siad chun
deireadh a chur leis an
tSamhail. Tharraing an múnla
maoinithe iomaíochta go leor

cáinte ó na heagrais Ghaeilge
agus polaiteoirí, ina measc,
Tionóil Stormont agus an
Comhchoiste Oireachtais um
Chomhshaoil, Iompair, Cultúir
agus Gaeltachta.

“Is trua gur lean an Foras le
próiséas in ainneoin go raibh
na heagrais Ghaeilge ag rá go
raibh sé lochtach agus nach n-
éireodh leis, agus nár cait-
headh an t-airgead seo sa
phobal,” arsa Julian de Spáinn,

Príomhfheidhmeannach
Chonradh na Gaeilge.

“Caithfidh muid bogadh ar
aghaidh anois agus a teacht ar
bhealach níos fearr chun an
earnáil a mhaoiniú,” ar
seisean.

Dúirt de Spáinn chomh
maith go bhfuil na heagrais
Ghaeilge ag fáil “éisteacht níos
fear” ón bhForas i láthair na
huaire ná mar a bhí nuair a bhí
an tSamhail á moladh.

Acadamh na hOllscolaíochta Gaeilge

Uimhir Thag: NUIG-57-12

Conradh – Trí bliana

Taighdeoir Iardhochtúireachta 
–Innealtóir Bogearraí

Taighdeoir Iardhochtúireachta 
–Cartlannaí Digiteach

Acadamh na hOllscolaíochta Gaeilge
Uimhir Thag: NUIG-58-12
Conradh – Dhá bhliain

Dáta Deiridh d’iarratais: 5:00pm 10 Lúnasa 2012.

Folúntas

Triomach na hAlban 
Anton Mac Cába

MÁ tá Gaeil na hÉireann fliuch
báite agus rud beag fionnuar, is
é a mhalairt atá ag Gaeil na hAl-
ban.

Tá triomach mór sna Na h-
Eileanan Siar (nó in Inse Gall),
áit ar thit an méid fearthainne
ba lú le 28 bliain go dtí seo i
mbliana. Bhí laghdú 85% ón
meán ar an bhfearthainn a thit

i mí Meitheamh agus anois tá
Uisge na h-Alba ag iarraidh ar
dhaoine a bheith cúramach le
húsáid uisce i gceithre chean-
tar: fá Steòrnabhaigh agus Tol-
sta ar Leòdhas: fá Loch nam
Madadh ar Uidhist a Tuath:
agus ar Uidhist a Deas.
D’fhéadfadh go mbeadh sé
riachtanach uisce a thabhairt
isteach sna ceantracha sin ar
ball.

Tá gaoth aduaidh ag
séideadh sna hOileáin ón 28
Márta. Tríd is tríd, tá sé rud
beag níos fionnuaire ná mar is
gnáth, ach mar sin féin, bhí an
lá Bealtaine ba theo riamh ar
Uidhist a Deas ar an 25 Beal-
taine. Dúirt Michelle Robson,
iriseoir i Steòrnabhaigh, go
raibh na crochtóirí ach go
háirithe ag fulaingt. “Tá sé ag
cur ar maidin inniu, ach bhí sé

iontach tirim ó bhí mí Aibreán
ann,” ar sise.

Níl cúrsaí díreach chomh
holc i ndeisceart na n-oileán.
Dúirt Angela MacNeill, a bhfuil
seirbhís leaba agus bricfeasta
aici ar Eilean Bharraigh, go
raibh an triomach ina
bhuntáiste ag an oileán mar
gur mheall an aimsir mhaith
cuid mhór cuairteoirí chuig an
áit.

Locht ar McCausland
maidir leis an Ultais
Anton Mac Cába

Tá ball sinsearach de Pháirtí
Aontachtach Uladh ag cur
locht ar an doiciméad comhair-
liúchán don stráitéis Ultaise a
d’fhoilsigh an tAire Cultúir,
Ealaíon agus Fóillíochta ó
Thuaidh. 

Ní ar an Aire reatha, Carál Ní
Chuilín ó Sinn Féin, a cuireann
sé locht, áfach, ach ar an Aire
roimpi, Nelson McCausland ón
DUP.

Mairfidh an próiséas
comhairliúcháin maidir leis an
stráitéis ar feadh 20 seachtain,
sin malairt ar an 12 sheachtain
a bhoinn an de ghnáth. Beidh
deireadh leis an gcomhair-
liúchán ar an 27 Samhain.

Sa doiciméad, tá stráitéis
don teanga, do oidhreacht
agus don chultúir. Aithníonn
an tAire gur tharla dul chun
cinn na hUltaise ar bhonn
deonach, “go minic gan
aitheantas nó tacaíocht ón
Rialtas.”

Déantar sainmhíniú ar an
Ultais mar theanga, mar chuid
den Albainis a tháinig go Cúige
Uladh leis an bPlandáil 500 bli-
ain ó shin. Tá stair thar 1,000
bliain ag an Ultais mar theanga.

Admhaíonn an doiciméad
nach bhfuil fíricí dearfacha ann
maidir leis an Ultais. Meastar
go bhfuil Ultais ag 2% den

mhuintir fásta ó Thuaidh, 6% i
gcás na ndaoine thar 65 bliain
d’aois, gan ach 1% acu sin atá
idir 16 agus 24 bliain d’aois.

Níl aon difear idir Caitlicigh
agus Protastúnaigh ó thaobh
na teanga bheith acu. Dar le
31% de Chaitlicigh, agus 55%
de Phrotastúnaigh, is cuid
luachmhar de chultúr an
Tuaiscirt í. Mar sin féin, tugann
a dheich n-oiread Protastú-
nach ná Caitliceach ‘Ulster
Scots’ orthu féin.  

Ar na haidhmeanna is táb-
hachtaí  atá sa doiciméad tá
soláthar oideachais, níos mó
teacht a bheith ar mheáin
Ultaise, agus na buntáistí a

Cáilíocht Ghaeilge le bheith ar fáil ó Thuaidh
Anton Mac Cába

D’fhógair an bheirt Airí
Oideachais atá sa tír, Ruairí
Quinn agus John O’Dowd, go
mbeidh cúrsa le haghaidh na
Scrúduithe do Cháilíocht sa
Ghaeilge ar fáil ag mic léinn sa
Tuaisceart. 

Tá an cháilíocht sin riach-
tanach ag múinteoirí bun-
scoile. Ba tar éis cruinnithe
den Chomhaireacht
Thuaidh/Theas a rinne an
bheirt Airí an fógra.

Dúirt siad go raibh Coláiste
Mhuire, Marino, ag cur cúrsa
le céile. Tá suim ag idir Ollscoil
Uladh agus Coláiste Ollscoile
Naomh Muire, Béal Feirste an
cúrsa a chur ar fáil.

Tá 454 múinteoir bunscoile
a oileadh sa Tuaisceart anois
cláraithe leis an gComhairle
Múinteoireachta. 

D’éirigh leo sa Scrúdú, nó
bhain siad cháilíocht eile
amach, mar oiriúnú le
hAghaidh Cáilíochta sa
Ghaeilge. Ní fios cathain a

bheidh an cúrsa ar fáil áfach.
Dúirt urlabhraí thar cheann
Cumann Múinteoirí Éireann
(an INTO) go gcuirfeadh an
ceardchumann fáilte roimh an
gcúrsa. 

“Is fada Cumann Múinteoirí
Éireann ag éileamh dóighean-
na le go mbeadh múinteoirí
ábalta aistriú thart ar oileán na
hÉireann, agus bheadh sé seo
ina chéim sa treo sin,” arsa
urlabhraí.  Ní raibh urlabhraí ar
fáil ó cheann ar bith de na hin-
stitiúidí tríú leibhéal.

bhaineann leis an teanga ó
thaobh an gheilleagair de. 

Moltar soláthar oideachais
ag an tríú leibhéal ina múinfí
an teanga, an oidhreacht agus
an cultúr. Moltar, leis, go
mbeadh GCE A-Léibhéil
(scrúdú ar chomhchéim leis an
Ardteistiméireacht) san Ultais –
idir teanga, oidhreacht agus
cultúr. Le sin a dhéanamh,
bheadh aonad san CCEA (an
Chomhairle um Curaclam,
Scrúduithe agus Measúnú)
riachtanach le hábhar a chur ar
fáil don chóras oideachais.
Molann aidhm thábhachtach
amháin go ndéanfaí
caighdeánú ar an teanga.

Cuireadh doiciméad chuig
Gaelscéal ina ndearna ball sin-
searach den Pháirtí Aontach-
tach Uladh (UUP) cáineadh ar
an doiciméad comhair-
liúcháin. 

Ba mhaith leis go mbeadh an
tUltais ar chomhchéim le
Gaeilge. 

Cuireann sé an locht ar Nel-
son McCausland, iar-Aire
Cultúir, Ealaíon agus Fóil-
líochta ón DUP. Dar leis an
UUP, leag McCausland síos cad
ab Ultais ann. “Rinne sé a
dhícheall a dheimhniú nach
dtiocfadh leat a rá gurb Ultach
Albanach thú murar tháinig do
shinsear i dtír ar an gcéad
bhád.” 

An t-iarAire Cultúir ó Thuaidh agus Albanach Uladh, Nelson
McCausland BT. Tá clú air mar pholaiteoir frithghaelach agus
mar chruthaíochtaí.

Scéim AEOS an chéad éileamh ag
Ó Cuív mar urlabhraí talmhaíochta
Máirtín Ó Catháin 

BEIDH iarratas go gcuirfí fei-
dhm arís láithreach leis an
scéim AEOS (an Scéim um
Roghanna Comhshaol
Talmhaíochta  / Agri-Environ-
ment Options Scheme) ar
cheann de na clocha is mo ar
an bpaidrín ag fear labhartha
nua Talmhaíochta agus Cúr-
saí Pobail Fhianna Fáil,
Éamon Ó Cuív.  

Dúirt an Teachta Ó Cuív go
bhfuil feilméaraí atá
críochnaithe sa scéim REPS
(an Scéim um Chosaint na
Timpeallachta Tuaithe  /
Rural Environment Protec-
tion Scheme)  fágtha ar an trá
fholamh anois ó thárla nach
bhfuil an scéim AEOS i bhfei-
dhm d’iarrthóirí nua.  

Seo í  an scéim a tugadh
isteach nuair a cuireadh
deireadh leis an scéim REPS –
scéim a thug cúiteamh as a
bheith ag cloígh le bealaí
oibre a chuideodh leis an tim-
peallacht ar fheilmeacha.  Is í
an scéim AEOS tháinig ina áit
ach tá an t-uasdeontas i bhfad
níos ísle ná an t-uasdeontas a
bhí ag baint le scéim REPS.

“Beidh mé ag iarraidh go
mbeadh €6,000 nó €7,000 sa
mbliain, ar a laghad, ag
feilméara as an scéim AEOS,”
a dúirt an Teachta Ó Cuív.
€4,000 sa mbliain an rud is

mo atá ann faoi láthair.  Dúirt
an Teachta Ó Cuív go bhféad-
faí an deontas a ardú agus gan
aon chaiteachas breise a chuir
ar an státchiste.  “Beidh
daoine ag críochnú sa scéim
REPS de réir a chéile,” a dúirt
an Teachta Ó Cuív, “agus
beidh an t-airgead sin sáb-
háilte sa Roinn Talmhaíochta.
Ba cheart go dtabharfaí
amach aríst an t-airgead sin
atá sábháilte san scéim
AEOS.”

Creideann an Teachta Ó
Cuív go bhfuil an polasaí
talmhaíochta faoi stiúir an
Rialtais nua ag dul an-iomar-
ca i dtreo na bhfeilméaraí
móra.  “Tá,” a dúirt sé,

“athruithe á mbagairt a
dhéanfadh an-dochar
d’fheilméaraí i gceantair
shléibhtiúla.  

Tá an chaint ann go láidir i
bhfoinsí sa Roinn
Talmhaíochta anois go gcuir-
fear riail i bhfeidhm go gcaith-
fidh an oiread seo stoic a
bheith agat in aghaidh an
heicteáir sula bhfaighidh tú
deontais áirithe.  Sin rud a
bheadh an-deacair sna sléib-
hte.  Cuimhnigh go bhfuil sri-
anta curtha ar dhaoine de
bharr rialacha timpeallachta.” 

Dúirt an Teachta Ó Cuív go
gcaithfear a bheith go mór
san airdeall nach ngearrfar an
méid airgid atá á chaitheamh
ar an gClár Talmhaíochta – an
CAP – san Eoraip.  “Má thár-
laíonn sin sa gclár nua tar éis
2013 beidh Éirinn thíos go
mór leis,” a dúirt sé.

Ó thaobh na polaitíochta
de, dúirt an Teachta Ó Cuív
nach mbeadh aon socrú aige
le hurlabhraí talmhaíochta
Shinn Féin Michael Col-
reavey, T.D. thar aon nduine
eile.  Bhí Ó Cuív ag rá
scaitheamh ó shin gur cheart
go mbeadh Fianna Fáil ag
teannamh i dtreo Shinn Féin.
“San am céanna,” a dúirt an
Teachta Ó Cuív, “bíonn
comhráití idir urlabhraithe
agus daoine ar suim leo an
talmhaíocht i chuile pháirtí.”

Eamon Ó Cuív 
[PIC : SAM BOAL/PHOTOCALL IRELAND]

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

Teil: 091/595492         Ríomhphost aine@europus.ie

Ardchúrsa Oiliúna in Aistriúchán
Cáipéisí Dlí agus Cáipéisí Stáit eile

Europus i gcomhar leis an 
Roinn Ealaíon, Oidhreachta agus Gaeltachta
Reáchtálfaidh Europus, faoi urraíocht na Roinne Ealaíon, Oidhreachta agus
Gaeltachta, dianchúrsa oiliúna lánaimseartha in aistriúchán cáipéisí dlí agus
cáipéisí stáit eile i gConamara i mí Lúnasa agus Meán Fómhair. 

Glacfar le céimithe a mbeidh caighdeán ard acu i nGaeilge agus i mBéarla agus
beidh buntáiste ag daoine a mbeidh cáilíochtaí sa dlí acu. Beidh scrúdú scríofa
mar chuid den phróiseas roghnúcháin. 

Ní bheidh aon táille ar an gcúrsa.  

Déanfar roghnú randamach ar na daoine a cháileoidh má bhíonn an iomarca
iarrthóirí ann. 

Seol iarratas mar aon le CV chuig :-

EUROPUS
An Comhlacht Teanga

An Cheathrú Rua
Co. na Gaillimhe

faoin Aoine an 4 Lúnasa 2012

Cúrsa

Tá caint saor, cuir airgead ar an mBille Gaeltachta

Tá an Bille Gaeltachta á
phléigh sa Dáil an tseach-
tain seo, ach is cosúil go
bhfuil an rialtas den tuair-
im go bhfuil an fhíord-

híospóireacht thart. Is beag seans
faoin tráth seo go ndéanfar athruithe
ar an mbille, atá tar éis go leor cáinte
a tharraingt.

An cheist is mó atá ag na hea-
graíochtaí pobail a bheas ag cur na
gné is tábhachtaí den bhille seo i
bhfeidhm, an phleanáil teanga, ná an
mbeidh airgead ar fáil chun é seo a
dhéanamh.

Ón méid a bhí le rá ag Aire Stáit na
Gaeltachta le Gaelscéal ní bheidh
airgead breise ar fáil don phleanáil
teanga atá in ainm is a bheith ina shlá-
naitheoir don Ghaeltacht.

In agallamh leis an nuachtán seo,
dúirt Dinny McGinley go raibh sé
dóchasach go mbeadh an tÚdarás
agus an Roinn in ann tús a chur leis an

bpróiseas laistigh de na hacmhainní
reatha atá acu.

Is é sin, nach mbeidh aon mhaoiniú
breise ar fáil agus beidh ar an Údarás
agus ar na heagraíochtaí pobail na
pleananna teanga a ullmhú agus a
chur i bhfeidhm leis an airgead atá
acu faoi láthair, airgead atá ag laghdú

de réir a chéile.
Dúshlán ollmhór a bheas anseo.
Más dúshlán ollmhór a bheas ann

do na ceantair Ghaeltachta, céard faoi
na ‘Bailte Seirbhíse Gaeltachta’? Seo
bailte ar nós an Daingin, an Clochán
Liath, Dún Garbhán agus Béal an
Mhuirthead ina bhfuil oifigí comhair-
le, oifigí stáit, siopaí agus seirbhísí
eile a mbíonn pobal na fíor-
Ghaeltachta ag brath orthu.

Tá eagraíochtaí pobail sna bailte
seo ceaptha a bheith ag cur pleanan-
na teanga i bhfeidhm agus d’fhéadfaí
stádas ‘Baile Seirbhíse’ a bhaint mura
bhfuil an Roinn sásta leis.

Tá lúb ar lár anseo, áfach, óir is iad
na seirbhísí a chuireann an Stát féin ar
fáil sna bailte seo an rud is tábhachtaí
ó thaobh chaomhnú na Gaeilge de.

Níl mórán ráite faoi na Líonraí
Gaeilge atá mar chuid den Bhille. Is
moladh maith iad seo, ach ní mór a
chinntiú go mbíonn na critéir dian

agus dúshlánach go leor ionas nach
ndéanfar dochair do ‘bhranda’ na
Gaeilge.

Tá an chuma ar roinnt den
cháineadh faoin mBille gur gearán ar
mhaithe le gearán atá ann, áfach. Níl
rud ar bith níos éasca ná an milleán a
chur ar an rialtas má bhíonn cúrsaí ag
dul in olcas, mar atá staid na Gaeilge
sa Ghaeltacht.

Is cinnte go bhfuil ceantracha sa
Ghaeltacht oifigiúil nár cheart a bhei-
th ann, ach ní mór seans a thabhairt
dóibh an taoide a chasadh. Ní bheadh
sé cothrom na teorainneacha a atar-
raingt scun scan gan deis amháin eile
a thabhairt do na pobail an Ghaeilge a
roghnú.

É sin ráite, caithfear a bheith ar an
airdeall nach bhfuil an rialtas ag lorg
bealach chun na teorainneacha a
fhágáil mar atá, ar eagla go gcaillfí
vótaí de bharr aon atarraingt.

Maidir leis an daonlathas, caithfear

a rá nach raibh an Ghaeilge ar an
gcloch is mó ar phaidrín na gcomhal-
taí tofa ar Bhord Údarás na Gaeltach-
ta le 30 bliain anuas, tráth go raibh an
Ghaeilge ag fáil bháis (nó á marú, ag
brath ar do dhearcadh) sa Ghaeltacht.

Tá sé geallta ag an Aire McGinley
nach ceapacháin pholaitiúla a bheas
sa seachtar a roghnóidh sé don
Bhord. 

Ach ní mór an cheist sin a chur sio-
cair, mar shampla, an ceangal a bhí le
Fine Gael agus leis an Lucht Oibre ag
daoine a cheap siad mar bhreithimh ó
thoghadh iad anuraidh.

De réir dealraimh is saineolaithe
teanga, cultúir agus eacnamaíochta a
bheas ar an mBord in éineacht leis an
gcúigear a roghnóidh Comhairlí na
gContaetha Gaeltachta.

Beidh le feiceáil an mbeidh an rial-
tas in ann staonadh ón bpolaitíocht
agus iad ag ceapadh comhaltaí do
Bhord an Údaráis amach anseo.

Healy-Rae buartha faoi
eolas breise ar aistí bia
BHÍ an Teachta Dála neamh-
spleách, Michael Healy-Rae, ag
gearán faoin moladh go gcuirfí
eolas faoi chalraí, saill agus
araile ar aistí bia.

Dar leis, is sraith mhaor-
lathais bhreise atá ann do
chomhlachtaí beaga atá ag
streachailt faoi láthair.

Dúirt an tAire Sláinte, James
Reilly, áfach, go dtabharfaidh sé
breis eolais do thomhaltóirí
agus go mbeidh sé níos éasca
orthu roghanna níos sláintiúla a
dhéanamh.

Tá eolas faoi chomhd-
héanamh bia ar fáil i roinnt

bialanna cheana féin agus is cin-
nte go bhfuair an tuairisceoir
seo tuiscint as an nua ar an
difríocht idir béilte áirithe dá
bharr seo le déanaí.

Mar shampla, beidh mé ag
roghnú ceibeab uaineola nó
sicín ‘shish’ as seo amach
seachas ceibeab uaineoil
‘doner’.

De réir staidéir a rinne na
húdaráis i Sasana, tá ar an meán
1,000 calra sna ceibeabanna
doner, 40% de na calraí iomlána
atá inmholta d’fhir gach lá agus
50% i gcás na mban.

Bhí ar an meán 40 gram saille

iontu, nó 130% den mhéid a
mholtar d’fhir gach lá. Bhí 1,900
calra agus 70 gram saille sna
cinn ba mheasa.

Ní amháin sin, ach bhí níos
mó ná uaineoil in aon trian de
na ceibeabeanna ‘uaineola’ seo,
idir mhuiceoil, mhairteoil agus
sicín.

Deirtear go minic go bhfuil
lucht an bhia mhíshláintiúil ag
freastal ar an margadh, ar an
éileamh atá ón bpobal. Ach is é
ceann de na coinníollacha a
bhaineann le margaí ná go
mbeadh a fhios ag an bpobal
ceard atá á cheannach acu.

Dea-scéal eacnamaíochta –
ar deireadh!
TÁ go leor daoine nach mba-
cann leis an nuacht na
laethanta seo toisc nach féidir
leo éisteacht leis na drochscéal-
ta síoraí faoin ngeilleagar.

Ní mór, mar sin, aird a thab-
hairt ar dhea-phíosa nuachta a
bhí ann inné mar atá an fógra
faoin bpacáiste infheistíochta
€2.25 billiún atá beartaithe ag
an rialtas.

Tiocfaidh an t-airgead ón
gCiste Pinsean Náisiúnta, ón
mBanc Infheistíochta Eorpach

agus ó bhainc phríobháideacha
agus tá an rialtas ag súil go
gcruthóidh sé 13,000 post.

Faoin bplean, caithfear €850
milliún ar na bóithre, ina
measc, mótarbhealach ón
nGort go Tuaim i gCo. na Gail-
limhe agus síneadh an M11 ó
Ghuaire go hInis Córthaidh i
Loch Garman. 

Caithfear €280 milliún ar 12
scoil agus €115 milliún ar ionaid
sláinte. Bogfaidh Institiúid The-
icneolaíochta Bhaile Átha

Cliath 36,000 mic léinn atá
scaipthe ar fud na cathrach go
campas nua i nGráinseach
Ghormáin, roinnt acu ar líne
Luas nua atá le tógáil.

Is beag airgid seachas sin a
chaithfear ar thaisteal poiblí
agus ní dhéanfaidh na bóithre
nua mórán maitheasa don
mhéid truaillithe CO2 a dhéan-
tar in Éirinn, ach seans nach
mbeidh na daoine a fhaigheann
post de bharr na hinfheistíocht
seo róbhuartha faoi sin.

Baile Seirbhíse Gaeltachta - An
Daingean.

An féidir leis
an mBille
Gaeltachta an
Ghaeltacht a
shábháil?
Chuir Colm Ó Broin an cheist seo agus eile
ar Aire Stáit na Gaeltachta, Dinny McGinley
C: An féidir leis an mBille
Gaeltachta an Ghaeltacht a 
shábháil?
D: Tá mé iontach dóchasach gur
féidir leis na forálacha atá sa Bhille
tarrtháil a dhéanamh ar mheath na
Gaeilge ins an Ghaeltacht. Ins an
Bhille, an rud atá muid ag
déanamh ná ag cur pleananna for-
bartha teanga i bhfeidhm ar fud na
Gaeltachta. Tá an Ghaeltacht roin-
nte i 19 ceantair agus beidh deis ag
na pobail, ag an ngnáthdhuine, an
gnáthphobal, an gnáth-theaghlach
ansin teacht le chéile leis na hea-
graíochtaí deonacha, le cuidiú ó
Údarás na Gaeltachta, le cuidiú
agus tacaíocht ón Roinn, agus a
bplean forbartha teanga a
dhéanamh amach le spriocanna
agus cuspóirí leagtha síos iontu. 

Beidh monatóireacht á
dhéanamh air ó bhliain go bliain,
agus sílimse leis an dea-mhéin atá
ins an tír seo anois, a chuaigh i
bhfeidhm orm agus mé ag taisteal
na tíre, ins na Gaeltachtaí agus
taobh amuigh des na Gaeltachtaí,
le corradh agus bliain anuas. Má
éiríonn linn an dea-mhéin agus an
tacaíocht sin a thabairt linn go n-
éireoidh linn an treamh? atá ins na
ceantair Ghaeltachta, chomh fada
is a bhaineann sé leis na daoine,
agus go speisialta leis an aos óg, a
chaithfidh muid díriú isteach air,
sílim go mbeidh muid in ann an
taoide sin a chasadh arais.

C: Tá go leor de na heagraíochtaí
pobail a rá nach bhfuil mórán
eolais acu faoin méid atá sa Bhille
Gaeltachta nó an méid a bheas i
gceist leis an bpleanáil teanga. Cén
chaoi gur féidir leat dul i ngleic leis
sin? 
D: ’Sé an rud a dhéanann an Bille
seo ná cumasú dúinn dul ar

aghaidh leis an phleanáil teanga.
Beidh rialacháin a leagfaidh síos
caidé go díreach atá i gceist. 

Beidh muid ag dul ‘uig na pobail
iad fhéin agus beidh muid ag
amharc ar caidé mar a sheasann an
Ghaeilge anseo i láthair na huaire,
cad iad na seirbhísí atá ar fáil –
seirbhísí oideachais, seirbhísí Stáit,
seirbhísí eaglasta agus caidé atá ar
fáil agus caidé anois na spriocanna
a thig libh a leagan síos do b'fhéidir
trí bliana amach romhainn . Nuair a
bheidh sé sin thart, déanfar
monatóireacht (air). Níl muid a
dhul a rá leo déan amach plean
anois agus gheobhaidh muid
amach i gceann 20 bliain caidé mar
a ndeachaidh sé. Ní sin an rud atá i
gceist. 

Beidh monatóireacht, leanú-
nach, rialta á dhéanamh ar na
pleananna a chaithfidh a bheidh
faofa ag an Roinn seo agus agam
fhéin. Níl aon mhaitheas teacht
aníos le haon phlean, caithfidh
muid a bheidh sásta leis an phlean
agus caithfidh muid a bheith sásta
go bhfuil sé réalaíoch, go bhfuil sé
praiticiúil agus go bhfuil dul chun
cinn ann. 

Tá cuid de na heagraíochtaí
Gaeilge ag rá nach bhfuil siad cin-
nte de seo nó nach bhfuil siad cin-
nte de siúd, ach tá oifigigh na
Roinn i láthair na huaire ag dul tim-
peall na tíre – bhí siad i nGaillimh,
bhí siad i dTír Chonaill agus tá siad
i dteagmhail leis na pobail seo agus
ag tabhairt míniú daofa caidé atá i
gceist. 

C: An mbeidh airgead breise nó
airgead ar leith ar fáil do na hea-
graíochtaí pobail chun an
phleanáil teanga a dhéanamh?
D: Tá muid ag gníomhú taobh
istigh de na hacmhainní atá curtha

ar fáil i mbliana. Is páirt lárnach de
pholasaí Gaeilge an rialtais seo ná
an stráitéis a bhrú ar aghaidh taobh
istigh de na hacmhainní teoranta
atá againn. Tá muid anois ag tosú
gan mhoill ar na meastúcháin don
bhliain seo chugainn ag plé taobh
istigh den Roinn fhéin caidé na
tosaíochtaí a bheas againn agus
ansin leis na Ranna eile, an Roinn

Airgeadais agus Roinn na Seirbhíse
Poiblí agus beidh muid ag cur ina
luí orthu go bhfuil freagrachtaí eile
orainn agus tá mise dóchasach go
dtig linn dul ar aghaidh leis an
stráitéis taobh istigh de na
hacmhainní atá againn. Má
fhaigheann muid airgead breise
beidh sé sin go breá ach ní bheidh

géarchéim eacnamaíochta againn i
gcónaí agus níl mise ag iarraidh
fanacht leis an stráitéis a chur i
bhfeidhm agus na scéimeanna
teanga a chur i bhfeidhm go mbei-
dh feabhas ar chúrsaí eacna-
maíochta. 

Tá muid chun tosú agus de réir
mar a thagann feabhas is dócha go
bhfaighimid muid achmhainní
breise, ach caithfidh muid
toiseacht leis na hacmhainní atá
againn agus tá mé dóchasach gur
féidir linn toiseacht mhaith a
dhéanamh leis an méid atá againn.

C: An mbeidh ar an Údarás airgead
a aistriú ó réimse eile chun
phleanáil teanga a chur i bhfei-
dhm, chun an t-airgead a chur ar
fáil do na heagraíochtaí pobail?
D: Tá an tÚdarás ag cur airgid ar fáil
do na heagrais phobail agus na
comharchumainn agus admhaím
gur gearradh siar air le roinnt
blianta anuas. Caithfidh mé iad a
mholadh as an obair atá siad ag
déanamh; tá siad ag coinneáil rudaí
ag dul ar aghaidh. Ins na comhráití
a bhí agam leis an Údarás go dtí
seo, tá siadsan dóchasach gur féidir
an próiseas seo a thosú leis na
hacmhainní atá acu.

C: Cén saghas tréimhse a bheas ag
na pobail chun na pleananna tean-
ga a chur i bhfeidhm agus chun
monatóireacht a dhéanamh orthu?
D: Beifear ag déanamh
monatóireacht leanúnach agus
beidh sé seo ins na rialacháin atá ag
teacht. B'fhéidir go mbeidh muid
ag caint faoi thréimhse cúig bliana
nó mar sin. Beidh an plean ansin
agus caithfidh an plean a bheith
faofa ar dtús ins an Roinn. Déanfar
monatóireacht air (i rith an) cúig
bliana agus má fheiceann muid

nach bhfuil sé ag dul ar aghaidh
agus nach bhfuil ag éirí leis i
ndáiríre, beidh cinnithe le
déanamh ansin maidir leis na teo-
rainn.

C: Céard faoi na ceantracha
pleanála teanga ina bhfuil áit
amháin níos láidre ó thaobh na
Gaeilge de ná áit eile. Mar sham-
pla, tá na Forbacha, an Spidéal
agus Indreabhán sa cheantar céan-
na. Céard a tharlódh dá mbeadh ag
éirí go maith leis an bplean teanga
i gceantar amháin ach go mbeadh
sé níos i laige i gceantar eile; an
mbeifeá ag rá go gcuirfí an ceantar
lag amach as an nGaeltacht tar éis
na cúig bhliana?
D: Arís, beidh rialacháin ann. Tá na
ceantair seo bunaithe ar na cean-
tair a raibh Údarás na Gaeltachta ag
plé leo de thairbhe tionsclaíochta
agus cultúir le 30 bliain anuas. Na
ceantracha atá ann i láthair na
huaire - d'fhéadfaí athruithe beaga
a dhéanamh orthu. Cuir i gcás, tá
deisceart Mhaigh Eo ag rá go
mbeadh siadsan níos sásta a bheith
istigh le tuaisceart Chonamara ná
b'fhéidir an taobh ó thuaidh den
chontae. D'fhéadfaí athruithe
beaga a dhéanamh ansin ach ’sé an
dearcadh atá agamsa ná, cur i gcás
mo pharóiste fhéin, Gaoth Dobhair,
agus istigh ins an pharóiste sin is
cinnte go bhfuil an Ghaeilge níos
láidre i bpáirteanna den pharóiste
ná i bpáirteanna eile, ach mar sin
fhéin ba mhaith liom é a thabhairt
liom agus an láidir agus an lag a
thabhairt le chéile, agus bheadh
solas agam go mbeadh tionchar ag
an cheantar is treise Gaeilge ar an
cheantar is laige Gaeilge. 

Le ceantar pleanáil teanga, caith-
fidh dlús áirithe a bheith ann,
caithfidh cúpla míle a bheith agat,

Tá daoine a deir, sula
dtosaíonn an plean, gur
cheart na teorannacha a
atarraingt – ní aontaím leis
sin. Na ceantair atá ins an
Ghaeltacht i láthair na
huaire, sílim go gcaithfear
seans a thabhairt dóibh,
due process, mar a deirfeá.
Cur i gcás Cnoc na
Cathrach i nGaillimh, deir
daoine - “tá 17,000 duine
ina gcónaí ins an áit sin,”
ach tá Gaeilge á labhairt ag
7,000 acu. Ní fhéadfainn a
rá le ceantar mar sin – “níl
sibhse a dhul a bheith
istigh”. Gheobhaidh siad
seans.

Aire Stáit na Gaeltachta, Dinny McGinley, ag oscailt foirgneamh nua de chuid Ghaelscoil 
Bheanntraí i gCorcaigh, le déanaí.

DEISEANNA OIBRE DEN SCOTH LEIS AN 
AONTAS EORPACH DO CHÉIMITHE LE GAEILGE 

 

-Dioplóma sa Dlítheangeolaíocht agus san Aistriúchán Dlíthiúil 

-Dioplóma san Aistriúchán Dlíthiúil 

 
Earcaíonn an tAontas Eorpach aistritheoirí agus dlítheangeolaithe go tráth 
rialta. Tá ganntanas ar an AE faoi láthair maidir le haistritheoirí dlíthiúla agus 
dlítheangeolaithe1 le Gaeilge.  

Deireadh Fómhair 2012 - Bealtaine 2013 tairgfidh Óstaí an Rí cúrsaí 
páirtaimseartha ardleibhéil chun rannpháirtithe a chumasú le cur isteach ar 
fholúntais mar aistritheoirí dlíthiúla le Gaeilge agus dlítheangeolaithe le 
Gaeilge le hInstitiúidí an AE. 

Seasfaidh na cáilíochtaí seo freisin don té ar suim leis fostaíocht taobh amuigh 
 Tá maitheamh táillí ar fáil do dhaoine a bhfuil deacrachtaí 

airgeadais acu. Ní gá cáilíocht sa Dlí don chúrsa san Aistriúchán Dlíthiúil. 

Foirmeacha iarratais & tuilleadh eolais ar fáil ag 
www.kingsinns.ie/gaeilge.htm 

agus ó : daithi.maccarthaigh@kingsinns.ie 087-2368364. 

Cuireann an Roinn Ealaíon Oidhreachta agus Gaeltachta tacaíocht ar fáil don dá chúrsa seo. 

 

                                                           
1 Daoine, a bhfuil cáilíocht ghairmiúil sa dlí nó céim sa dlí acu, a dheimhníonn go bhfuil leaganacha éagsúla de 
achtachán i dteangacha éagsúla ag teacht lena chéile. 

Cúrsaní féidir é a dhéanamh le cúpla céad.
Múinteoir a bhí ionamsa, agus
roimhe seo bhí nós againn sna ran-
ganna go mbeadh sruthlú ann, go
mbeadh ranganna A agus B agus C,
ach tá muid ag imeacht ón tuairim
sin anois agus deirtear go bhfuil sé i
bhfad níos éifeachtaí, de réir saineo-
laithe oideachais, go bhfuil sé níos
fearr iad a beith measctha le chéile ar
mhórán cúiseanna agus bheadh an
rud céanna i gceist againne.

C: Abraimis go bhfuil paróiste
laistigh de cheantar pleanáil teanga
nach sásaíonn na critéir, an mbeidh
tusa, nó Aire eile amach anseo, in
ann an paróiste sin a chur amach as
an nGaeltacht?
D: Tá sé deacair le feiceáil sna 19
ceantar go mbeidh scoilt mar sin
ann. Tá sé iontach deacair a shamhlú
go mbeidh scoilt laistigh den 19
ceantar. ‘Sé an áit a bhfeicim an laige
ná go bhféadfadh ceantar a rá nach
bhfuil ar intinn acu dul ar aghaidh
agus má dhéanann ceantar é sin
beidh siad amuigh.

C: Tá daoine ag gearán faoi theorain-
neacha na Gaeltachta le fada an lá;
an gciallaíonn an próiséas seo nach
mbeidh aon athrú ar na teorannacha
sin ar feadh b'fhéidir seacht
mbliana?
D: Tá daoine a deir, sula dtosaíonn
an plean, gur cheart na teorannacha
a atarraingt – ní aontaím leis sin. Na
ceantair atá ins an Ghaeltacht i
láthair na huaire, sílim go gcaithfear
seans a thabhairt dóibh, due process,
mar a deirfeá. 

Cur i gcás Cnoc na Cathrach i
nGaillimh, deir daoine - “tá 17,000
duine ina gcónaí ins an áit sin,” ach
tá Gaeilge á labhairt ag 7,000 acu. Ní
fhéadfainn a rá le ceantar mar sin –
“níl sibhse a dhul a bheith istigh”.

Gheobhaidh siad seans. 
Tá eolas agam ar an gceantar sin,

bím ansin, cluinim Gaeilge ansin. Tá
go leor a tháinig isteach ó Chonama-
ra, tá go leor daoine as páirteanna
eile den tír atá ag obair i dtionscail
theangalárnaithe – raidió, teilifís,
Údarás, an Roinn, agus caithfidh
siad seans a fháil. Caithfear deis a
thabhairt daofa agus mura n-éiríonn
leo is cinnte go mbeidh impleachtaí
ann. 

C: An mbeidh sé de mhisneach ag
polaiteoir ceantar a chur amach as
an nGaeltacht má tá siad ag brath ar
vótaí nó má bhíonn toghchán ag
teacht?
D: Is ag na daoine atá ina gcónaí sna
ceantair a bheidh an cinneadh sin le
déanamh agus mura bhfuil siad sásta
a bheith páirteach, mura bhfuil siad
sásta plean teanga a chur le chéile,
mura bhfuil siad sásta é a chur i
bhfeidhm go héifeachtach, tuigeann
siad caidé na himpleachtaí agus tá
aitheantas ann go gcaithfidh muid a
bheith réadúil – níl aon mhaitheas
Gaeltacht a bheith agat ina bhfuil
23,000 duine as beagnach 100,000
duine (ag labhairt Gaeilge). 

Caithfidh an Ghaeltacht a bheith
ina scáthán cruinn ar an teanga atá á
labhairt ansin, ní de bharr go bhfuil
sé laistigh de cheantar tíreolaíochta.

C: An mbeidh stádas Gaeltachta ag
brath go hiomlán ar na critéir a
bheas sna rialacháin nó an mbeidh
Aire amach anseo in ann a chin-
neadh féin a dhéanamh?
D: Beidh sé ag brath ar na critéir, ach
ar ndóigh is féidir na critéir a athrú.
Ach is é an príomhrud le ceantar
Gaeltachta ná go mbeadh an teanga á
labhairt ansin agus mura bhfuil an
teanga á labhairt cén fáth a bhfuil
stádas Gaeltachta agat?

Ba cheart deis a thabhairt do cheantair ar nós Cnoc na Cathrach, Gaillimh, thuas, plean teanga a chur i bhfeidhm sula n-athraítear teorainn na Gaeltachta, dar leis an Aire McGinley.

Éirí an Vóta Bándearg
Scott De Buitléir 

Le cúpla seachtain anuas,
tá polaiteoirí in Éirinn ag
breathnú ar cheist
mhionlaigh, ceist atá in
ann dea- nó droch-

phoiblíocht a tharraingt ar aon
pholaiteoir nó páirtí ar an oileán
seo. 

Do pholaiteoir a aontaíonn leis
an gceist áirithe seo, déanfaidh an
mionlach ceiliúradh ina (h)onóir,
ach seans go gcaillfear cairde
cumhachtacha, dílseacht agus/nó
maoiniúchán. 

Mura n-aontaíonn sé/sí leis,
déanfaidh an mionlach (agus a
lucht tacaíochta) racán agus rírá
ollghlórach sa phreas, ag tabhairt
gach drochlipéad ar domhan ort.
An cheist luachmhar, nó dain-
séarach atá i gceist ná seo: an
mbeifeá toilteanach go mbeadh
beirt fhear nó beirt bhan in ann a
chéile a phósadh?

Tá Eamon Gilmore, Mícheál Mar-
tin, Leo Varadkar agus anois Méara
Luimnigh, Gerry McLoughlin, go
léir i ndiaidh a léiriú gur cheart
pósadh aerach a thabhairt isteach,
é ina chéim sa bhreis ar pháirt-
néireacht shibhialta. 

Dar leo, ní leor í sin a thuilleadh,
agus chreid grúpaí áirithe sa
phobal aerach nach raibh sa pháirt-
néireacht shibhialta ach céim i
dtreo an chomhionannais. Ba é
tuairim an-chuid daoine ag an am,
áfach, nach ndéanfadh aon rialtas
in Éirinn cinneadh eile ar an gceist
go dtí go bhfeicfí pósadh aerach ar
an mbord díospóireachta sa
Bhreatain. 

Anois, is cosúil go bhfuil an dá
thír ag bogadh i dtreo 'lánphósadh'
a thabhairt isteach, agus Éire ag
bogadh beagáinín níos tapúla anois
– creid é nó ná creid – ná an Ríocht
Aontaithe.

Tá Mícheál Martin i ndiaidh a
thacaíocht féin a thaispeáint ar son
phósadh aerach, i ndiaidh don
pháirtí vótáil ar son an rúin ag an
Ardfheis s'acu le déanaí. Leis sin,
bhí se níos éasca dó brú a chur ar
an Taoiseach sa Dáil chun a bheith
oscailt faoina thuairimí féin maidir
leis an ábhar. 

“Ní ligfidh mé d'éinne mé a chur
faoi bhrú,” a d'fhreagraigh an
Taoiseach Enda Kenny, “mar
shaoránach ná mar cheannaire an
Rialtais,” cé gur léirigh sé tacaíocht
go réidh ar son pháirtnéireacht
shibhialta roimhe seo. 

Toisc go bhfuil achan páirtí
polaitiúil (sa Phoblacht) ar son
'chomhionannas pósadh,' ní
dhéanann sé mórán céille anois
nach mbeadh an Taoiseach toil-

teanach labhairt faoina gceapann
sé féin. Mar sin, caithfidh go bhfuil
rud éigin á stopadh; claidhreacht,
nó daoine eile a bhfuil cumhacht sa
(nó thar an) pháirtí atá i gcoinne an
smaoinimh.

Ní dóigh go raibh iontas ar éinne
an Tánaiste a fheiceáil go poiblí ar
son chearta iomlána do dhaoine
LADT. Tá stair fhada ag an Lucht
Oibre ar a bheith pro-gay, agus
bheadh sé ait d'aon vótálaí dílis
s'acu a bheith i gcoinne sin. 

Is é grúpa LADT an Lucht Oibre
an grúpa polaitiúil aerach is mó sa
tír. Cé go bhfuil grúpa LADT
bunaithe ag Fine Gael i mbliana,
caithfear an cheist a chur tar éis
ráiteas an Taoisigh; ar bhunaigh
Fine Gael an foghrúpa toisc go
bhfuil siad ar son chearta aeracha,
nó toisc go raibh éad orthu roimh
an méid tionchair atá ag an Lucht
Oibre ar an bpobal sin agus a lucht
tacaíochta?

Sin uilig ráite, bhí taobh eile ann
nár shuí i gceart do go leor daoine i
mbliana. Má tá an grúpa aerach
polaitiúil is mó sa tír ag páirtí,
cheapfá go ndearfadh ceannaire an
pháirtí sin a thacaíocht a léiriú os
comhair an ghrúpa sin. 

Níor tharla sin, áfach. Ina ionad
sin, sheas Gilmore le baill an
bhrúghrúpa, MarriagEquality ag
Cearnóg Mhuirfean ag deireadh

fhéile Bhród Aerach Bhaile Átha
Cliath. Bua a bhí ann don phobal
aerach an Tánaiste a bheith ag
seasamh ar a shon, ach bua níos
fearr a bhí ann do MarriagEquality
é a bheith taobh leo os comhair na
ngrianghrafadóirí. Agus leis an
mbua straitéiseach sin, áfach, tá
ceist le cur; an bhfuil MarraigE-
quality ag obair ar son an phobail
aeraigh go fóill, nó ag obair lena
fhorbairt féin?

Seans, mar sin, go bhfuil roinnt
daoine ag ullmhú a gCuraclam
Beatha don todhchaí, mar is cosúil
anois go dtiocfaidh pósadh aerach
isteach luath nó mall. 

Seachas an cheist sin, níl mórán
ábhair ann ar a bhfuil cumhacht ag
grúpa(í) LADT sa pholaitíocht, ach
ní hionann sin agus a rá nach bhfuil
ábhair eile ann. Deirtear beagán
faoi chearta daoine trasgh-
néasacha, ach is é tuairim an iriseo-
ra seo go bhfuil an dream sin ag
bun an liosta – mar a bhí i gcónaí.
Míchothrom? Cinnte, ach fiú i
mionlach ar nós an phobail LADT,
tá dreamanna láidre agus laga; fir
aeracha, leispiacha, daoine dégh-
néasacha agus daoine trasgh-
néasacha – san ord sin.

Cibé scéal é, tá an feachtas ar son
pósadh aerach ag éirí go rímhaith,
agus tá an bua beagnach aige. Le
suirbhé Red C a tháinig amach níos
luaithe i mbliana, tá 73% de
mhuintir na Poblachta ar son an
rúin. I ndiaidh do Choimisiún an
Bhunreachta breathnú ar an ábhar,
is cinnte go mbeadh reifreann
romhainn – mar is aoibhinn leis na
hÉireannaigh faoin bpointe seo.

Idir an dá linn, tá Sinn Féin ag
tabhairt luais eile don gceist, luas
nach raibh aige go dtí anois.
Beartaíodh go dtabharfadh an
páirtí moladh do bhord gach
comhairle contae/cathrach a bhfuil
siad in ann. 

Rinneadh é seo go soiléir le
déanaí nuair a vótáil comhairlí
cathracha Bhéal Feirste agus Cor-

caigh go dtaispeánfaidís tacaíocht
ar son phósadh aerach. 

Cé gurbh ionann an toradh deire-
anach, ba dhifriúil an bealach ar
thit rudaí amach sa dá chomhairle,
mar shiúil comhairleoirí an DUP
amach as an tseomra i mBéal
Feirste agus staon baill an Alliance
ón vóta, ach toisc vóta an SDLP
agus Shinn Féin, d'éirigh leis.

An mbeidh an DUP agus an UUP,
mar sin, i láthair ag an chéad Fhéile
Bhróid eile i mBéal Feirste.
B'fhéidir go dtiocfaidh siad chuig
an gcéad bhainis aerach freisin...!

https://twitter.com/scottdebuitleir

An bhfuil tú 
ar son posadh
aerach / 
aon-ghnéasach?

Tá Eamon Gilmore,
Mícheál Martin, Leo
Varadkar agus anois Méara
Luimnigh, Gerry
McLoughlin, go léir i
ndiaidh a léiriú gur cheart
pósadh aerach a thabhairt
isteach, é ina chéim sa
bhreis ar pháirtnéireacht
shibhialta. 

Sin ceist na seachtaine ar
www.gaelsceal.ie

• Tá 
• Níl
• Níl a fhios agam

Posadh Alan Hughes agus Karl Broderick in 2011 – tá páirtnéireacht shibhialta in Éirinn ach an rachaidh an rialtas an bealach ar fad anois agus an dtabharfar
isteach posadh aonghnéasach iomlán? [PIC : SASKO LAZAROV/PHOTOCALL IRELAND]

Cé chomh ‘soghluaiste’ is
atá gléasraí soghluaiste?
Pléann Diarmuid Ó Muirgheasa na bealaí is fearr chun fóin agus taibléid a úsáid agus tú ag taisteal

Le cúpla seachtain anois
táimse ar an mbóthar. Ní
plean a bhí ann ón tús, ach
bhí lá nó dhó anseo agus
ansiúd, agus cinn eile idir

eatarthu, agus ar deireadh bhrú siad
uile le chéile. Bhí sé sin uilig go breá,
ach is deacair uaireanta don té a
bhfuil taithí aige a bheith cóngarach
do ríomhairí agus nascanna idirlín
dul gan na rudaí sin. Ó thaobh teicne-
olaíocht agus an bóthar de, tá neart
fadhbanna ann. Fadhb amháin is ea
saolré cadhnraí na ngléasanna a
bhíonn leat, ach is beag is féidir
déanamh faoi sin. Ceannaigh gléas
nua, nó cadhnra nua, nó múch
WiFi/Bluetooth agus ídigh gile an
scáileáin.

Tá an dara fhadhb níos casta a
theacht timpeall air. Conas a theacht
ar nasc idirlín? In Éirinn, níl sé chomh
casta sin. Mura bhfuil sonraí (data)
mar chuid den chonradh atá agat
dod' fhón soghluaiste is féidir
pacáiste sonraí míosa a cheannach ar
€20 nó mar sin.  Uaidh sin, más fón

réasúnta nua é (fón Android nó
iPhone, mar shampla) is féidir an
nasc idirlín sin a roinnt le gléasanna
eile trí WiFi. 

Bí cúramach le cadhnra d'fhón,
ídeofar go tapaidh é agus WiFi in
úsáid mar seo. Le fóin níos sine, is
minic gur féidir iad a cheangail le
ríomhairí trí USB agus an nasc idirlín
a úsáid uaidh sin. Tá sé rud beag níos
casta, b'fhéidir, ach gach seans go
bhfuil treoracha cruinne ag Google
duit, is cuma cé chomh seans agus
atá an gléas atá agat.

Níl sé foirfe mar réiteach, mar go
mbíonn teorann réasúnta daingean
ar an méid íoslódála is féidir
déanamh, ach éiríonn rudaí i bhfad
níos measa nuair a ghabhann tú thar
sáile. Go dtí le déanaí, ghearr na
gréasáin uilig os cionn €10/MB ar
shonraí agus tú i mbun fánaíochta.
Níl cúrsaí baileach chomh dona sin a
thuilleadh. 

De thoradh dlíthe nua atá tagtha i
bhfeidhm mórthimpeall na hEorpa,
ní chosnaíonn sé anois "ach" €1/MB,

nó timpeall air sin, agus tú lasmuigh
d'Éirinn, ach fós laistigh den Eoraip.
Leis an méid sin a chur i
gcomhthéacs, chosnódh sé fós thart
ar €5 nó €10 chun amhrán a íoslódáil,
agus d'fhéadfadh scannán ard-
chaighdeáin ó leithéidí iTunes tú a
fhágáil le bille €4,000 nó €5,000!
Níos fearr ná mar a bhí, cinnte, ach ní
dócha go nglaofá praghas "réasúnta"
air sin go fóill beag.

Is maith an rud é, mar sin, go bhfuil
cúpla rogha níos deise ann. Le
déanaí, tá Meteor i ndiaidh pacáiste
50MB a chur ar fáil ar €20. Fós
áiféiseach ó thaobh costais de, ar
ndóigh, ach i bhfad níos deise ná an
gnáthphraghas. Níos fearr fós mar
rogha is ea dul sa tóir ar WiFi nach
bhfuil daor nó, níos fearr fós, saor in
aisce. 

Is beag baile nó cathair anois nach
bhfuil caifé le WiFi ar chuile shráid,
nach mór, agus an pasfhocal ar fáil
duit ansin ar phraghas cupán caifé
(€2.60, san áit ina bhfuil mé ag suí
díreach anois, agus mothaím go

bhfuil mé ar an taobh costasach den
bhaile beag Corsacach seo). 

Níl sé iontach tapaidh, de ghnáth,
ach níl an dainséar ann go bhfágfar le
bille cúpla míle euro tú ach oiread.

Ó thaobh gléasanna de, tá mé i ndi-
aidh ionadh a chur orm féin le cúpla
seachtain anuas. Ar dtús, cheannaíos
iPad. Ba chéim mhór é seo do dhuine
a bhí i gcónaí mar chuid de lucht
leanúna Android, ach bhí an taibléad
is deise uaim agus díreach anois is
cinnte gurb é sin an iPad.

Níos mó ná díreach é a cheannach,
áfach, tá mé i ndiaidh mo dhroim a
thabhairt do beagnach chuile ghléas
eile atá im' sheilbh. 

Tá mí imithe ó leag mé lámh ar an
ríomhaire deisce, agus tá níos faide
ná sin fiú ó dhein mé smaoineamh ar
bith mo lámh a leagadh ar an
ríomhaire glúine. 

Agus tá an iPad beagnach foirfe
mar chompánach taistil. Tá sé sách
beag chun sleamhnú isteach i mála ar
bith, agus sách éadrom chuige sin
chomh maith. 

Tá sé breá soladach, sa chaoi agus
nach mbeidh tú buartha mar gheall
air, agus tá saolré an cadhnra iontach
ar fad - os cionn 9 n-uair an chloig, de
ghnáth.

Ó thaobh léamh de, tá argóint ann i
gcónaí mar gheall ar pháipéar vs
scáileáin. Cinnte níl mórán maitheas
le iPad amuigh faoin ngrian, ach is
beag gléas níos fearr ná é lasmuigh de
ghléasanna r-dúigh cosúil leis an
Amazon Kindle.

Ach ná bac le comparáidí dá leit-
head. Tá cogadh na ngléasanna i mo
shaol á bhuachan ag an iPad agus
4,000 focal scríofa agam air, gan aon
deacracht, le cúpla lá anuas, in ain-
neoin gurb é an méarchlár an rud is
laige faoi. 

Tá sé ag buachan mar gur féidir leis
na feidhmeanna siamsaíochta uilig a
chomhlíonadh, agus nuair is gá
beagán oibre a dhéanamh tá sé
ullamh chuige sin chomh maith. Is
deacair moladh níos fearr ná sin a
thabhairt, faoi chompánach taistil nó
faoi ghléas ríomhaireachta.

An oibreodh do ghuthán in 'Outback' na hAstráile?



10 • TRÁCHTAIREACHT GAELSCÉAL 
Dé Céadaoin, 18 Iúil, 2012

Líon na gCaitliceach sa Bhrasaíl
ag titim in aghaidh an lae
Alex Hijmans, in Salvador, sa Bhrasaíl

Tá réabhlóid shóisialta
chiúin ar siúl sa Bhrasaíl. Is
í seo an tír ina bhfuil an
daonra Caitliceach is mó ar
domhan i gcónaí, ach le

blianta beaga anuas, is í an tír í ina
bhfuil an líon is mó Protastúnach
Soiscéalach freisin.

Ní insíonn figiúirí nua atá bunaithe
ar dhaonáireamh a rinneadh sa bhli-
ain 2010 aon bhréag. Idir a bhliain
2000 agus 2010, tháinig laghdú d’aon
faoin gcéad in aghaidh na bliana ar
líon na gCaitliceach sa tír. In 2000,
dúirt 74 faoin gcéad de na Brasaíligh
gur Chaitlicigh iad; faoi 2010, níor
chuir ach 64 faoin gcéad tic sa bhosca
sin. Ag an am céanna, tháinig fás as
cuimse ar na heaglaisí Protastúnacha
Soiscéalacha agus is baill de na
heaglaisí seo 22 faoin gcéad den
daonra sa tír sin anois. Agus tá
cumhacht pholaitiúil na nEvangélicos
ag méadú, leis.

Níl príomhshráid Loteamento Alto
da Bela Vista, ceantar bocht ar imeall
Salvador, an tríú cathair is mó sa
Bhrasaíl, ach dhá chéad méadar ar
fhad. Mar sin féin, tá seacht n-eaglais
lonnaithe ar an tsráid, teach pobail
Caitliceach agus sé theampall Phro-
tastúnacha Soiscéalacha éagsúla.

Oíche Shathairn bíonn teampall na
hEaglaise Baistí, nach bhfuil mórán
níos fairsinge ná garáiste gnáth-thí ar
eastát tithíochta in Éirinn, lán go béal.
Caitheann bleibíní spárála fuinnimh a
solas geal ar shraitheanna de
chathaoireacha bána plaisteacha;
pléascann glór an mhinistir – fear
nach bhféadfadh an tríocha bliain a
bheith bainte amach aige fós – tríd na
callairí fuaime. In ainneoin an teasa
bíonn culaith néata ar na fir agus
sciortaí fada á gcaitheamh ag na mná.

“Téim chuig na searmanais anseo
le leathbhliain anuas,” a deir Reinaldo
dos Santos (27), cócaire. “Ar nós nach
mór gach uile dhuine, tógadh mar
Chaitliceach mé, ach tá blianta fada

ann ó chuaigh mé ar Aifreann go
deireanach. Tá cónaí orm trasna an
bhóthair ón áit seo agus tá aithne
agam ar an ministir ó bhí muid inár
ngasúir. Eisean a thug isteach anseo
mé. Thuig mé go raibh mé tagtha
chuig pointe i mo shaol go raibh Dia
ag teastáil uaim.”

Tá tóir ar na heaglaisí Protastú-
nacha Soiscéalacha i measc na
mbocht ach go háirithe. Saothraíonn
seasca faoin gcéad díobh siúd a
thugann Evangélicos orthu féin an t-
íosphá, nó níos lú ná sin. Tá dlúthb-
haint aige seo leis an míniú atá ar fhás
dochreidte na gcreideamh Protastú-
nacha Soiscéalacha. 

Nuair a d’fhás bruachbhailte
bochta ollmhóra (favelas) timpeall ar

na cathracha móra sna 1970í, níorbh é
an Stát amháin a rinne neamhaird de
na pobail seo, ach an Eaglais
Chaitliceach freisin, a mhíníonn José
Eustáquio Diniz ón Ionad Léinn
Náisiúnta um Staitisticí. “Mheall na
heaglaisí Protastúnacha Soiscéalacha
creidmhigh i gceantair nach
ndeachaigh an Eaglais Chaitliceach i
ngleic le fás ollmhór an daonra ann,”
a deir Diniz.

Sé lá na seachtaine, tá ‘A Voz do
Alto’ – ‘An Glór Anuas’ – le cloisteáil i
Loteamento Alto da Bela Vista. Ní tríd
na haerthonnta a chraolann an
stáisiún raidió áitiúil seo. Cuireann sé
ceol gaspal agus cláracha sois-
céalacha ar fáil don cheantar tríd
ghréasán de shreangáin agus callairí

fuaime atá crochta in airde ar chuaillí
leictreachais agus solais. “Bhunaigh
mé an stáisiún raidió seo nuair a dúirt
Dia liom, i bhfís, go raibh orm an sois-
céal a scaipeadh,” a deir an t-úinéir,
José Leonidas.

Níl sa stáisiún raidió áitiúil seo ach
sampla ar scála an-bheag de na cean-
gail láidre idir na heaglaisí Protastú-
nacha Soiscéalacha sa Bhrasaíl agus
na meáin sa tír. Is le Edir Macedo,
bunaitheoir an Igreja Universal do
Reino de Deus (‘Eaglais Uilíoch Ríocht
Dé’ – an eaglais Phrotastúnach Sois-
céalach is mó de bhunús Brasaíleach),
an dara stáisiún teilifíse is mó sa tír,
Rede Record.

Tá tionchar na nEvangélicos ar
pholaitíocht na Brasaíle ag méadú

freisin. Tá ‘bloc’ láidir de bhaill phar-
laiminte Protastúnacha Soiscéalacha
i bparlaimint na Brasaíle a vótáileann
mar aonad, beag beann ar phola-
saithe a bpáirtithe. Anuraidh, thug
uachtarán na tíre, Dilma Rousseff,
ordú deireadh a chur le togra
oideachasúil faoi hómaighnéasachas
i meánscoileanna na tíre nuair a bha-
gair an bloc seo go gcuirfidís deireadh
leis an gcomhrialtas.

Ní hiad na heaglaisí Protastúnacha
Soiscéalacha amháin atá ag fás sa
Bhrasaíl, áfach. Tá méadú ag teacht ar
líon na ndaoine a chleachtann
reiligiúin eile freisin – na creidimh
Afra-Bhrasaíleacha agus Spio-
radachas Allan Kardec, ach go
hairithe. 

Chomh maith leis sin, tá níos mó
Brasaíleah ann ná riamh nach gcrei-
deann i nDia ar chor ar bith. Deir ocht
faoin gcéad den daonra gur ainchrei-
dmhigh iad.

I Mí Iúil na bliana seo chugainn,
tabharfaidh an Pápa Beinidict XVI
cuairt ar an mBrasaíl nuair a eagrófar
Laethanta Domhanda na nÓg, an
phríomhfhéile Chaitliceach don óige,
i gcathair Rio de Janeiro.

Beatha an scoláire

Neart dúshláin os comhair ghluaiseacht na mac léinn an bhliain seo
Peadar de Blúit

TÁ bliain dhúshlánach, deacair os
comhair ghluaiseacht an mac léinn an
bhliain seo – mar a bhí le roinnt
blianta anuas. 

Tá freagracht ar cheannairí na glu-
aiseachta sin Aontas na Mac Léinn in
Éirinn (AMLÉ) tabhairt faoin mbliain
sin leis an toradh is fearr a  fháil dá
mbaill. Roimhe sin ar fad, is gá na
huirlisí cuí a bheith ag na daoine atá
le tabhairt faoin troid sin sa bhliain
atá amach rompu.

An tseachtain seo, i mBaile  Átha

Luain, tá oifigigh ó Aontais na Mac
Léinn éagsúla timpeall na tíre ag
teacht le chéile. Tá siad ann  chun iad
féin a ullmhú don bhliain amach
rompu, agus conas is fearr freastal ar
a gcuid mac léinn i gcaitheamh na
bliana. 

Beidh neart dúshláin os comhair
ghluaiseacht na mac léinn an bhliain
seo. An troid is soiléire, agus b’fhéidir
an troid is dúshlánaí a thabharfaidh
siad faoi ná ceist na dtáillí.. 

Is fiú cuimhneamh, áfach, in ain-
neoin ualach na ceiste seo, nach ceart
rudaí eile a chur ar leataobh ina n-

iomlán, sin cuid den chúis go bhfuil
an traenáil seo ar siúl an tseachtain
seo.

Tá cainteoirí clúiteacha ag freastal
ar an ócáid i gcaitheamh na seach-
taine idir cheannasaí an Údaráis um
Ard-Oideachais, Tom Boland;
gníomhaí pobal agus iarIarrthóir don
Uachtarántacht, Mary Davis; agus
iarTheachta Dála agus iarAire Rialtais,
Mary O’Rourke. 

Lena n-ais seo tá neart cainteoirí
eile a bhí bainteach le saol AMLÉ, atá
ag filleadh leis an taithí atá acu, agus
na scileanna a d’aimsigh siad a roinnt

leis na hoifigigh nua. 
Is ócáid fíorthábhachtach i bhféilire

AMLÉ atá sa tseachtain seo. Beidh
oifigigh nua ag buaileadh le chéile
den chéad uair. Níos tábhachtaí fós,
beidh siad ag breathnú ar an obair atá
amach rompu le chéile den chéad
uair. Beidh deis acu measúnú a
dhéanamh ar na dúshláin i dteannta a
chéile agus smaointe a mhalartú. 

Tar éis na seachtaine seo beidh
tusicint níos fearr acu  - b’fhéidir – ar
conas atá siad chun tabhairt faoi. 

Is iad mic léinn todhchaí na tíre
seo, freagrach as an atógáil atá le

déanamh. Má déanfaimid na mic
léinn a dhíbirt ón tír, táimid ag
déanamh díbeartha ar aon seans atá
againn rudaí a fheabhsú amach
anseo. Ní bheidh sé furasta ar chor ar
bith tabhairt faoin troid sin. 

Mar sin, is gá na scileanna agus na
hachmhainní a thabhairt do na
daoine a bheas i mbun na troda sin
anois. 

Beidh sé le feiceáil amach anseo
cén toradh atá an dream seo in ann a
sholáthar do mic léinn na tíre seo,
agus conas a bhfuil sé ar intinn acu an
cuid eile den tír a thógáil leo.

Teampall de chuid an Igreja Universal do Reino de Deus sa Bhrasaíl [PIC : ALEX HIJMANS]

“Ar nós nach mór gach uile
dhuine, tógadh mar
Chaitliceach mé, ach tá
blianta fada ann ó chuaigh
mé ar Aifreann go deire-
anach. Tá cónaí orm trasna
an bhóthair ón áit seo agus
tá aithne agam ar an minis-
tir ó bhí muid inár ngasúir.
Eisean a thug isteach
anseo mé. Thuig mé go
raibh mé tagtha chuig
pointe i mo shaol go raibh
Dia ag teastáil uaim.”

Na Cinnéidigh agus meáchan na
staire i bpolaitíocht Mhassachusetts

Máirtín Ó Catháin

Ní raibh mórán meáchain
ag Sonny McDonough as
South Boston sa bhfear
óg a bhí ag tabhairt a
chéad iarraidh faoin bpo-

laitíocht.  An bhliain, 1946, i Massa-
chusetts.  Éadrom, éidreorach agus
báiníneach as a cheann aghaidh - John
Fitzgerald Kennedy.  

De réir scéil, dúirt Sonny nach gcuir-
feá é ag cur amach na luaithe buí!  Ar
ndóigh bhí Sonny fáiscthe as mianach
crua an chladaigh.  B’as Carna a athair
- deartháir leis an bhfear ar a dtugtaí
‘an Seaimpín’ air, b’as Inis Mór a
mháthair, Nóra Seoige, agus bhí a
chuid polaitíochta foghlamtha aige ar
shráideanna South Boston -
polaitíocht ghéar a bhí múnlaithe ag
Éireannaigh agus a sliocht i Stát Mhas-
sachusetts.   

Ina leabhar féin, ‘Man of the House’,
dúirt Tip O’Neill gur bhain Sonny
croitheadh as an gCinnéideach óg
cúpla babhta. Bhain John Fitzgerald
Kennedy le haicme eile Éireannach a
raibh airgead acu agus oideachas
coláiste orthu.  D’fhoghlaim sé teoiric
na polaitíochta in Ollscoil Harvard,
ach san am céanna d’fheil sé do pho-
laiteoir óg seo de chuid na nDaon-
lathach go mbeadh aithne aige ar lei-
théide Sonny McDonough agus a
thacaíocht aige freisin.  Bhí lámh ag
Sonny i gcuimse imeachtaí, idir pho-
laitiúil agus gnó agus forlámhas aige ar
Chomhairle an Ghobharnóra sa Stát.
Bhí mana spéisiúil aige freisin a thug
léargas ar an talamh polaitiúil a raibh
John F. Kennedy ag leagan a chos ann:
“Honesty is no substitute for experi-
ence!”

Ní bheadh a ghuaillí chomh leathan
go brách le guaillí Sonny McDonough,
ach ba gearr go raibh tuiscint fhor-
leathan ag John F Kennedy ar an bpo-
laitíocht! Bhí miotal sa bhfear óg
freisin agus chuaigh sé i gcleachtadh
ar an gcanbhasáil agus ar charaíocht
na polaitíocht. Toghadh John Fitzger-
ald Kennedy ina fheisire do Washing-
ton i dtoghcheantar uimhir a 11 i Mas-
sachusetts in 1946 – Congressman
John F. Kennedy, agus níor stop sé go
ndeachaigh sé chomh fada leis an
Teach Bán. 

Dualgas ar ghuaillí
Chinnéideach óg
Bhí duine de threibh na gCinnéideach
sa bpolaitíocht náisiúnta i Meiriceá ar
feadh 65 bliain as éadan ina dhiaidh
sin – sin go dtí anuraidh.  D’éirigh
Patrick Kennedy, mac leis an

Seanadóir Edward Kennedy, as an
bpolaitíocht i mí Eanáir 2011. Bhí
seisean ina Fheisire as Stát Rhode
Island i Washington agus ba deireadh
ré a bhí ann mar go raibh a athair, an
Seanadóir Ted Kennedy as Massachu-
setts tar éis bháis bliain go leith roimhe
sin.  Anois tá Cinnéideach eile ag iar-
raidh an bealach a dhéanamh go
Washington agus an teaghlach is mo
cáil i bpolaitíocht Mheiriceá a chuir ar
an stáitse náisiúnta aríst. 

Garmhac é Joseph Kennedy III le
hiarArd-Aighne Mheiriceá, Robert
Kennedy – deartháir an Uachtaráin
John Kennedy.  Is é Joe Kennedy II a
athair.  Bhí seisean freisin scaitheamh
ina Fheisire Comhdhála i Washington
thar cheann Stát Mhassachusetts.
Aturnae é Joseph Kennedy III agus é
ag obair i Stát Mhassachusetts.  Ina
chuid óráidí coinníonn sé le téama atá
ag na Cinnéidigh leis na blianta, sin
cothrom na Féinne do chuile aicme
agus do chuile dhuine.  Dá ndéanfá
aicearra sa gcaint déarfá gur liobrálach
é ar mhúnla a uncail, Ted Kennedy.
Aon bhliain déag agus fiche atá an Cin-
néideach óg agus tá cáilíocht
feiceálach Éireannaigh ag baint leis -

mullach rua gruaige!  Breathnaíonn sé
níos toirtiúla freisin ná a shean-uncail;
chuile sheans go mbeadh Sonny
McDonough sásta glacadh lena
thréithe Gaelacha. 

Beidh iarrthóir láidir go maith
Poblachtach ina aghaidh d’arbh ainm
Sean Bielat.  Bhain an Poblachtach seo
geit as an bhFeisire Comhdhála Daon-
lathach, Barney Frank, in 2010 nuair a
fuair sé 121,000 vóta – sin i bhfois-
ceacht 5,000 vóta do Frank – sa
toghcheantar céanna.  Tá Frank ag éirí
as an bpolaitíocht anois agus is é
Kennedy óg atá ag seasamh talamh
don pháirtí.

Meáchan agus
spreagadh na staire
Tá Joseph Kennedy III ag meabhrú
don phobal ó thosaigh sé a fheachtas
go bhfuil sé ag iarraidh gur de bharr a
chumas agus a thréithe féin a dhéanfaí
meastóireacht air. D’fhreastal sé ar
ollscoileanna Stanford agus Harvard.
Ghlac sé ballraíocht san ‘Peace Corps’
in aois a thrí bliana fichead, eagraíocht
dheonach a bhunaigh a shéan-uncail,

an tUachtarán John F. Kennedy.
Chaith sé dhá bhliain ag obair leis an
Peace Corps sa bPoblacht Dhoi-
miniceach agus tá obair dhlí déanta in
aisce aige le heagraíochtaí i Massachu-
setts.    

De réir na bpobalbhreitheanna is
deireanaí tá an bhearna a bhí idir Bielat
agus Kennedy san Earrach seo caite
(60% ag Kennedy in aghaidh 28% ag
Bielat) laghdaithe go dtí 12%.  Ní
chuidíonn tuilleadh eachtraí a bhain
do theaghlach na gCinnéideach le
gairid le cás Joseph Kennedy III.  Chuir
Mary Kennedy, bean le huncail leis
(Robert Kennedy), lámh ina bás féin
cúpla mí ó shin agus bhí sé ina raic
phoiblí idir a teaghlach agus Robert
Kennedy.  Thárla eachtra eile i measc
an teaghlaigh an tseachtain seo nuair
a cúisíodh aintín leis – Kerry Kennedy
- faoi bheith ag tiomáint faoi thionchar
drugaí.  Sa mullach air sin uilig, beidh
uncail eile leis, Douglas Kennedy, os
comhair cúirte go gairid ar chúis a
bhaineann le hargóint a bhí aige le hal-
traí in ospidéal i NuaEabhrac.  

Fós féin, is maith an seans go n-
éireoidh le Joseph Kennedy III.  Más
mar sin é, cuirfidh sé snaidhm aríst ar

cheangal stairiúil na gCinnéideach leis
an bpolaitíocht i Washington.  Ach
d’fhéadfadh sé gur polaitíocht ghéar a
bheidh inti sula sroichfidh an Cin-
néideach óg ceann scríbe.  Má tá trí
scóir blianta féin…agus
tuilleadh…gaite thart ó tosaíodh ré na
gCinnéideach i Massachusetts, tá cor-
raíl agus coranna sa bpolaitíocht ansin
i gcónaí.  Tá Sonny McDonough ar shlí
na firinne le scaitheamh maith, ach
tarlaíonn sé go bhfuil mac leis d’arbh
ainm Richard McDonough,
gníomhaire polaitiúil, i bpríosún anois
de bharr caimiléireachta a thárla i
gconarthaí Stáit le cúpla bliain anuas.
Tá meáchan na staire i bpolaitíocht
Mhassachusetts ar bealaí go leor.  

Beidh ceangal stairiúil daonna ann
freisin má théann Joseph Kennedy III
go Washington sa méid agus go bhfuil
a mháthair mhór, Ethel Kennedy, i
measc fíorbheagán daoine atá beo
anois agus a bhí bainteach go pearsan-
ta le ré na gCinnéideach sa Teach Bán.
Ise beanchéile Robert Kennedy an t-
iarArd-Aighne a feallmharaíodh i gCal-
ifornia agus é ag fiach ar an Uachtará-
nacht in 1968.  Tá cónaí ar Ethel
Kennedy i Massachusetts. 

Bobby Kennedy agus a dhearthair John F. Kennedy. Scaoileadh chun báis iad beirt. 

Focail le Gaoth Le Concubhar Ó Liatháin

Donncha Ó hÉallaithe

Leathchéad bliain ó shin in Éirinn, ba
é an cumannachas an namhaid mór.
Bhí an faitíos céanna roimh chuman-
naigh an uair sin agus atá roimh an
Al Qa’ida sa lá atá inniu ann. 

Ba dheacair aon chur síos cothrom
a fháil ar an gcumannachas in Éirinn
an tráth sin de bharr na histéire faoi
Aontas na Sóibhéide a bhí cothaithe i
measc an phobail, ag na meáin, ag
polaiteoirí agus ag an Eaglais
Chaitliceach.

Seo thíos sliocht as alt fada ar an
gCumannachas in Éirinn, scríofa
leathchéad bliain ó shin ag an bPro-
tastúnach Gaelach, Risteard Ó
Glaisne (1927 – 2003), san iris
Comhar.  Ní raibh aon bhá ag Ó
Glaisne le cumannachas, ach a mha-
lairt. Mar sin féin bhí an t-alt a
scríobh sé réasúnta cothrom don am
inar foilsíodh é.  

Ceann de na gnéithe ba shuntasaí
faoin alt, dar liomsa, ná chomh
naimhdeach agus a bhí Conradh na
Gaeilge i Londain don eagraíocht ar a
dtugtaí The Connolly Association, a
bunaíodh in 1938 agus a bhíodh ag
obair go polaitiúil i measc na n-
imirceoirí as Éirinn agus ag a mbíodh
an nuachtán The Irish Democrat á
fhoilsiú gach tarna mí, agus atá á
fhoilsiú i gcónaí, chomh fada agus is
eol dom.  

Comhar, Iúil, 1962

An Cumannachas
in Éirinn
Risteard Ó Glaisne

‘I mBaile Átha Cliath tá siopa leab-
har, New Books, i Sráid na bPiarsach,
agus tá irisí agus leabhair Mharxacha
i mBéarla le fáil ansin go flúirseach,
ó Capital go dtí an uimhir is déanaí
den tréimhseachán mhór shaor
Soviet Literature, ón Daily Worker go
dtí an World Marxist Review….

In Eanáir na bliana 1942 a
osclaíodh an siopa seo. D’éigean dó

ionsaí a sheasamh cúpla uair ó shin.
San bhliain 1949 a tugadh faoi ar tús
– thosaigh racán ag cruinniú a bhí ag
na Cumannaithe ar Shráid Uí
Chonaill; ansin thug an slua a n-
aghaidh ar Shráid na bPiarsach agus
ar an siopa seo. Níor beireadh ar aon
duine an uair sin. Le linn an Éirí
Amach san Ungáir sa bhliain 1956
bhí léirse ag mic léinn agus tugadh
faoin siopa arís…. 

Creidim go ndúirt Seán D. Loftus,
duine de bhunaitheoirí agus de thre-
oraithe Ghluaiseacht Daonlathach
Chríostaí na hÉireann, ar na mal-
laibh go bhfuil seacht gcéad Cuman-
naí gníomhach i mBaile Átha Cliath
inniu agus a gcinnireacht ag fir a
oileadh in ollscoileanna Leningrad
agus Mhoskva….

Tá gné eile ar an cheist seo uilig
nár chóir a dhearmad. Léacht a rinne
an tAthair Seosamh Ó Muirthile, C.Í.,
i lár na bliana 1955 faoi fhiosrachán a
rinne seisean ar dhóigh na ndeo-
raithe Éireannach i Sasana, dhírigh
sé intinn a lán daoine ar an ghné seo
ar tús. Arae fuair an tAthair Ó
Muirthile go raibh tréan-iarracht á
dhéanamh ag na Cumannaithe thall
greim a fháil ar na deoraithe.

Páirtí Cumannaíoch na hÉireann a
thug an tAthair Ó Muirthile ar an
Connolly Association thall…

Bhí siad ag tabhairt aire ar leith do
mhuintir na Gaeltachta. Bhí treoraí
fíor-oilte acu, scoláire Sasanach a
raibh an Ghaeilge aige agus a raibh
tuiscint níos fearr aige  ar dhúchas
mhuintir na Gaeltachta ná mar a bhí
ag an ghnáth-Ghaeilgeoir. Bhí
staidéar ar leith déanta aige ar cheist
na Gaeltachta. Agus ar ndóigh sean-

deilín ag Cumannaithe gur fearr atá
teangacha á chaomhnú i bPoblachtaí
Sóivéideacha na Rúise ná i bPoblacht
Chaipitlíoch na hÉireann!...

Thug Seosamh Mag Uidhir,
Uachtarán Chraobh London de
Chonradh na Gaeilge ionsaí
fíochmhar faoin Connolly Asocia-
tion in alt ar Thimire an Chroí Naofa
dhá bhliain ó shin (Meitheamh-
Lúnasa 1960), áfach. “Tá aithne agus
sean-aithne ar a gcuid cleasaíochta
ag Conradh na Gaeilge i Londain” ar
seisean. “Tá tréan-iarrachtaí déanta
ag a n-ionadaithe éalú isteach sa
Chonradh agus tá cosc curtha leo
gach uair…Glac ón mac so, a bhfuil
fios agus eolas aige faoi lúbaireacht
agus faoi chleasaíocht Chumann Uí
Chonghaile le cuid mhaith de
bhlianta, gurb amhlaidh a chuireann
siadsan chun Cumannachas a
mhúineadh fé bhrat an náisiú-
nachais agus le trua, mar dhea don
lucht oibre, ionas go bhfuil na sluaite
de mhuintir na hÉireann deighilte
óna dtír agus óna gcreideamh de
bharr a bhfuil déanta ag an gCumann
céanna. Ní buile faoi thuairim an
méid sin, ach fírinní atá ar eolas
agam.”[…]

SÚIL SIAR na Seachtaine

Tionchar na nDeargaí i measc na nGael i Sasana 

Ar lean ó leathanach a haon
Tá sé suas domsa, agus go leor eile den

ghlúin seo, a dheimhniú go mairfidh an
Ghaeilge mar theanga phobail an oiread agus
is féidir. 

Agus ba cheart go mbeadh na hudaráis ag
cuidiú linn san obair seo.  Uaireannta ní léir
go bhfuil sin amhlaidh.  

Chuir ráiteas an Aire sa Dáil díomá orm.
Dhiúltaigh an Aire glacadh leis an gcáineadh
ar an ndithneas faoin mBille ar a chúrsa tríd
an Oireachtas.  

Dar léis go raibh próiséas fada comhair-
liúcháin ann mar gheall ar an oiread
coimisiúin agus boird a bunaíodh chun ceis-
teanna maidir le labhairt na Gaeilge sa
Ghaeltacht a phlé le breis agus scór bliain
anuas.   

“Creidimse go láidir gur gníomh atá ag
teastáil anois seachas tuilleadh cainte,” a
dúirt sé.  

Sea, a Aire, is breá linn polaiteoir
gníomhach. Ach más rud é nach raibh aon
Acht Gaeltachta ann ó 1956 i leith, ní dhéan-
faidh sé aon dochar plé níos faide agus níos
doimhne a bheith ann ar an mBille anois.  

Tá seo amhlaidh mar gheall ar an oiread san
lochtanna follasacha atá ann fiú, más dea-
chroí atá ar chúl na reachtaíochta. 

Bhí plé doimhin ann mar gheall ar an méid
a dúirt Coimisiún na Gaeltachta in 2000 agus

na torthaí ar an Staidéar Chuimsitheach i in
2007 – ach is tanaí agus is tearc an dioscúrsa
atá déanta ar an mBille seo.  

Tá níos fearr ná sin tuillte ag an mBille agus
ag an nGaeltacht sula reachtófar é. 

Fé mar atá tá míshástacht sna Gaeltachtaí
beaga – Múscraí agus Cléire, na Déise agus an
Mhí - mar gheall ar an masla tomhaiste a thug
an tAire dúinn tríd an gcinneadh gan ball-
raíocht iomlán a thabhairt dúinn de cheart ar
an mBord.    

Masla eile do na Gaeltachtaí go léir anuas
air sin is cosúil go mbeidh suíocháin ar an
mBord le bronnadh ag na Comhairleoirí Con-
tae.   Daoine uaisle, gan amhras, ach, i i gcead
dóibh, tá níos mó de cháilíocht ag teastáil ó
bhall Bord an Údaráis ná go bhfuil Gaeilge
acu.   

Teastaíonn uaim go mbeidh siad inniúil i i
bpleanáil teanga, forbairt pobail, cultúr, teic-
neolaíocht agus gnó.  Nuair a thugaim
sracfhéachaint ar bhinsí na gComhairleoirí
Contae sna Contaetha éagsúla ní fheicim an
saineolas ná an taithí riachtanach ann
seachas corr-éisceacht anseo agus ansiúd. Is
beag is fiú ‘an ghné dhaonlathach’ i
gcomhthéacs an Bhille seo. 

Sea, d’fhéadfainn leanúint orm leis an
ngearán,  ach níl éinne ag éisteacht, an bhfuil?
Cúis eile gurb é seo samhradh ár míshástach-
ta! 

Samhradh ár míshástachta 

Cloch Fáilte Chúil Aodha, i nGaeltacht Mhúscraí

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

LITREACHA chuig an Eagarthóir Cuirtear litreacha chuig litreacha@gaelsceal.ie. 
Iarrtar oraibh a bheith chomh gonta agus is féidir.

“You can’t
impose a 
language 
on people”

An tEagarthóir, 
Dúirt An tAire Stáit don Ghaeltacht, Donn-

chadh Mac Fhionnghaile, ar maidin ar Raidio
Éireann: ‘You can’t impose a language on
people.’ 

Níl an ceart aige.
Tá an Rialtas seo, agus na rialtais a chuaigh

roimhe, tríd a gcuid polasaithe, tar éis an
Béarla a bhrú go héifeachtach ar mhuintir na
Gaeltachta,  polasaithe a dheimhnigh nach
mbeadh, agus nach bhfuil, Ranna Stáit, ar
nós An Roinn Oideachais, An Roinn Sláinte,
An Roinn Leasa Sóisialaigh, An Roinn
Talmhaíochta, An Roinn Dlí agus Cirt srl.
agus a n-áisíneachtaí, an HSE, na Cúirteanna,
na Cigirí Cánach, An Garda Síochana, srl. in
ann nó sásta, deighleáil le muintir na
Gaeltachta go héifeachtach i nGaeilge, mar a
dhéanann Roinn na Gaeltachta agus Údarás
na Gaeltachta, agus na seirbhísí atá riach-

tanach dóibh a chur ar fáil dóibh i nGaeilge. 
Tá rialtais na hÉireann tar éis a chruthú do

mhuintir na Gaeltachta gurb é an Béarla atá
riachtanach.

Is féidir teanga a bhrú ar dhaoine, rinne
Cromail é agus leanann Rialtas na hÉireann a
shampla. 

Brian Ó Baoill,
Indreabhán,
Co. na Gaillimhe

“Goid rud beag
agus cuirfear
faoi ghlas thú,
goid cuid mhór
agus ...”

A chara,
Mheabhraigh an t-alt Focail le Gaoth

(Gaelscéal 4 Iúil ) na focail a chum Bob Dylan
a d'úsáid Dara Mac Gabhann ag tús a leabhair

nuafhoilsithe (Nobody Saw This Coming) faoi
chúiseanna na géarchéime seo a bhfuil greim
mhaith i gcónaí aici ar ár dtír  - 'steal a little
and they throw you in jail, steal a lot and they
make you king'.

Thosaigh an chaimiléireacht seo i bhfad
roimh Quinn agus n'fheadar aoinne cá bhfuil
a críoch, más ann in aon chor di.

Beir bua,

Ciarán Ó Duinneacha,
Raghnallach,
BÁC 6.

Reiteach an Aire
ar ghéarchéím
teanga na
Gaeltachta 

A chara,
Is deacair a thuiscint cén fáth a bhfuil

Dinny Mc Ginley ag brú Bille Gaeltachta
fabhtach tríd an Dáil, gan aird ar aon cheo

a dheireann eagraíochtaí Ghaeilge, cinnirí
Gaeltachta, saineolaithe ar chúrsaí teanga
ná an Coimisinéar Teanga.

Seans go léiríonn an abairt seo thíos, atá
piocaithe agam ón méid a bhí le rá ag an
Aire Stáit Dinny Mc Ginley T. D.  ar an
Déardaoin 5 Iúil sa Seanad, an réasú-
naíocht atá taobh thiar den Bhille:

Mar atá a fhios againn anois, sa
daonáireamh deireannach tá 96,000 duine
ina gcónaí sna ceantair Gaeltachta -
chuaigh an méid in airde - ach ní
labhraíonn ach 23,000 acu sin Gaeilge go
laethúil, duine as gach ceathrar. 

Tá a fhios againn go léir go bhfuil ceantair
sa Ghaeltacht atá níos laige ná ceantair eile
agus ceantair atá níos láidre ná ceantair
eile. 

Táimid ag iarraidh na ceantair aiceanta a
thabhairt le chéile ionas go mbeidh an
taobh láidir, an áit ina bhfuil an Ghaeilge
fréamhaithe, in ann tionchur a imirt ar an
dream eile agus an caighdeán a thabhairt
aníos de réir a chéile. Sin an rud atá i gceist
againn.

Sin anois dhaoib é, réiteach Dinny ar
ghéirchéim teanga na Gaeltachta!

Donncha Ó hÉallaithe,
Indreabhán,
Conamara

Stop!
STOP anois díreach láithreach. Sin teach-
taireacht an nuachtáin seo don rialtas seo atá ag
brú Bille na Gaeltachta fríd na Dála gan
díospóireacht cheart, gan scrúdú ceart, gan
ionchur saineolach agus gan ionchur cuí ó
phobail na Gaeltachta.

Tá sé go maith fiche focal a chur i bhfocal
amháin – tá sé á bhrú fríd go mídhaonlathach. 

Is seod róluachmhar í an Ghaeilge don
phróiseas lochtach seo, tá i bhfad níos fearr
tuillte ag muintir na Gaeltachta, na pobail nár
thréig cultúr na tíre riamh ach a d’fhan dílis dó. 

Is ríléir nach bhfuil aon tacaíocht ag an mBille
seo sna Gaeltachtaí agus ar an ábhar sin amháin
ba cheart moill a chur air agus gan é a reachtú
ag an bpointe seo. 

Tá deifir leis ach níl aon chúis le práinn mar
seo. Pléimis an Bille mar is ceart ar an laghad.

Ba cheart ligean dúinn an samhradh a
chaitheamh i mbun díospóireachta agus é a
reachtú san fhómhair – agus ar ndóigh, é a
reachtú de réir thoil mhuintir na Gaeltachta. 

Tá go leor lochtanna ar an mbille seo, bar-

raíocht acu chun liostáil in eagarfhocal. 
An phríomhfhadhb ná an easpa maoinithe a

bheas ar fáil dó. Is é sin le rá nach mbeidh
maoiniú ceart ann dó agus ní léir go bhfuil aon
airgead ar fáil don phleanáil teanga.

Chomh maith leis sin, tá fadhb ollmhór leis
an ualach oibre a bheas ag titim ar ghualainn
eagraíochta pobail – nach bhfuil agus nach
mbeidh á maoiniú mar is ceart chun an obair
seo a dhéanamh.

Tá an-easpa soiléireachta maidir le ról an
Stáit sa phróiseas seo chomh maith. 

Agus ansin tá an deireadh le daonlathas ar
Bhord an Údaráis agus ceist chiotach theorain-
neacha na Gaeltachta curtha ar an méar fhada. 

Tá sé á maíomh go bhfuil eagla ar dhaoine
labhairt amach ar an ábhar seo, iad buartha faoi
dheontais a n-eagraíochtaí agus poist s’acu
féin, rud atá go hiomlán intuigthe agus inchrei-
dte.  Nuair nach féidir le garraíodóir a thuairim
a thabhairt faoin gceist, muise, tá fadhb againn. 

Oibrí pobail deonach é Dónall Ó Cnáimhsí atá
gníomhach leis an eagraíocht Guth na

Gaeltachta ach a oibríonn mar gharraíodóir i
bPáirc Naisiúnta Ghleann Bheatha ina shlí
bheatha.

Go teicniúil, oibríonn sé faoi scáth na Roinne
Ealaíon, Oidhreachta agus Gaeltachta, ach níl
sé ar dhóigh ar bith páirteach in obair a
bhaineann leis an nGaeltacht nó le polasaithe
Gaeltachta. 

Mar sin de, tá na hiarrachtaí seo atá ar bun ag
an Roinn chun é a chur ina thost agus chun a
bhuncheart saoirse cainte a shéanadh air go
hiomlán mícheart.

Tá sé náireach scannalach go bhfuil na taicticí
seo a n-úsáid chun easaontas ar an cheist seo a
chur faoi chos.

Tá sé go hiomlán mídhaonlathach.
Agus fuair sé an litir i mBéarla, a shloinneadh

galldaithe lena chois. 
An ndearnadh é sin díreach mar mhasla

dósan, nó an bhfuil teachtaireacht ann ansin do
mhuintir na Gaeltachta?

‘Should the mere natives simply know their
place?’

Faoisimh andúiligh nuachta –   
Páidí Ó Lionáird 

Is breá liomsa an nuacht. Is
cuma liom cén sórt nuachta e –
cúrsaí reatha (agus ní duine mé
a cheapann gur ionann
polaitíocht amháin agus cursaí

reatha – ach gach rud atá ag titim
amach san am i láthair), polaitíocht,
spórt, scéalta sóisialta agus daonna
agus aon ní eile atá ag titim amach. 

Féachaim nó éistim le heagrán

amháin agus déanaim comparáid
leis an gcéad sheirbhís eile. 

Sórt galair é, sílim. 
Is breá liom nuacht ar ficsean é fiú.
D’fhéachas ar an gcéad eagrán den

tsraith nua clár,‘The Newsroom’, de
chuid HBO ar Sky an oíche faoi
dheireadh. Sraith é a chuireann síos
ar inoibreachas seomra nuachta i
Meiriceá; an t-ancaire nuachta Sé a
Chlog, Will McAvoy, agus an teannas
idir é féin agus lucht léirithe agus
eagarthóireachta na nuachta ar a
bhfuil sé ag obair. 

Egonna móra ag obair ar ndóigh.
Bheadh a fhios agam rud nó dhó faoi
sin ceart go leor. Tá ego sach mór
agam féin, déarfaidh mé libh.

Nuair is rud é go mbíonn sraith

nua ag tosú ar theilifís, tá sé de nós
ag lucht a léirithe agus a scríofa an
pátrún céanna a leanúint. Osclaítear
le mír a chuireann príomhcharachtar
na sraithe in aithne dúinn – sa chás
seo, Will McAvoy (Jeff Daniels), agus
é mar aoi ag babhta ceisteanna agus
freagraí in ollscoil, idir bhean ón eite
chlé agus fear ón eite dheis agus
Cathaoirleach a bhí á ngríosadh
chun freagairt. 

I ndiaidh dó leathfhreagraí soini-
ciúla a thabhairt ar stoc-cheisteanna,
cuireann cailín (fíordhathúil, gan
dabht) ón bhliain sofamóir ceist ar
an bpainéal “Cad a cháilíonn Stáit
Aontaithe Mheiriceá (SAM) mar an
tír is fearr ar domhan?” Stoc-cheist
eile, ach nuair nach bhfuil ár

bpríomhaí sásta ach luí le freagraí
intuartha na beirte eile – brúnn an
Chathaoirleach é le freagra níos iom-
láine a thabhairt – agus le cúnamh ó
bhean dathúil, mistéireach,
MacKenzie McHale (Emily Mor-
timer), atá ina suí i bhfad siar sa slua
agus a árdaíonn leideanna dár
bpríomhaí, freagraíonn sé an cheist
go cuimsitheach. 

Leanann ár bpríomhaí treo na lei-
deanna agus tugann uaidh monalóg
faoi cén fáth NACH bhfuil SAM ar an
tír is fearr ar domhan. “…Tír a bhí
chun tosaigh i ngach gnéi den chine
dhaonna. 

Tír a dheineadh ionsaí ar
bhochtannas agus ní ar bhochtáin.
Tír ag a raibh meas ar intleacht agus

Drochsheachtain d’fhigiúirí
agus a gcruinneas 
Conall Ó Móráin

An scéal mór atá sna
nuachtáin le seachtain
anuas faoi chúrsaí geillea-
gair ná go bhfuil an chuma
air go bhfuil margadh á

dhéanamh ag an Aire Airgeadais,
Michael Noonan, chun faoiseamh sun-
tasach d’fháil ar ár gcuid fiachais
idirnáisiúnta.

Cé nach bhfuil aon fhigiúr cruinn
beacht ann, glactar leis go ginearálta go
bhfuil €65 billiún tógtha ar ‘iasacht’
againn chun ‘bád na hÉireann’ a
choimeád ar snámh.  Anois, sé atá i
gceist ag an Uasal Noonan nach
mbeadh muid ag aisíoc na ‘n-iasachtaí’
ina n-iomláine, nó sin an cruth atá á
chur aige ar an scéal. 

Arís ní féidir a bheith beacht faoi seo,
mar am i ndiadh a chéile ní thugtar an
t-eolas iomlán dúinn. Féach air seo mar
shampla. San ‘Irish Examiner’ an
tseachtain seo caite bhí príomhscéal
acu go mbeadh ár gcuid banc, AIB,
Banc na hÉireann agus Permanent TSB
á dtabhairt nó á ndíol le ciste an IMF nó
dream éigin cosúil leo (arís tabhair faoi
deara easpa fíricí) agus go mbeadh an
tír ag fáil thart ar €15 billiún mar
Íocaíocht orthu. 

An lá céanna, san ‘Irish Times’, bhí an
figiúr seo tar éis dúbailt agus ansin bhí
Michael Noonan fhéin ar an raidió agus
é ag rá go mbeadh seisean ag lorg
faoiseamh ar an iomlán, an €65 billiún,
ach nár cheap sé go bhfaigheadh sé é. 

Ar chlár an ‘Sunday Business Show’ ar
an Domhnach seo caite, agus na
huimhreacha seo á bplé againn, chur
John Ihle, comhfhreagraí margaidh ag
nuachtán an ‘Sunday Business Post’
figiúr eile ar aghaidh. 

De réir John, ní fiú ach €9 billiún na
bainc, agus dár leis nach mbeadh seans
in aon chor go mbeadh aon bhainis-
teoir cistí airgid chun ‘bronntanas’ a
thabhairt dúinn trí breis ná luach an
margadh a thabhairt dúinn ar ár gcuid
banc bancbhriste. Mar sin, seo iad na
roghanna, €9 mbilliún, €15 billiún, €30
billiún nó €65 billiún. Tá do thomhas ar
cé mhéid airgid a d’fhéadfaí a fháil
chomh maith le haon cheann eile.

An príomhrud a chruthaíonn an
mhéid sin thuas ná nach féidir aon
chiall a bhaint as cúrsaí lena leithéid
d’aineolas. Tuigeann muid ar fad go
bhfuil an pholaitíocht ar siúl ag Michael
Noonan, ag iarraidh an figiúr is mó a
chur chun cinn. Ach cad as atá iriseoirí
an ‘Examiner’ agus an ‘Irish Times’ ag
fáil a gcuid figiúirí? 

Dóibh siúd agaibh nach bhfuil cur
amach agaibh ar an modh oibre ina
dtugtar eolas do dhaoine, is féidir a
bheith cinnte gur as Gníomhaireacht
Bhainistíochta an Chiste Náisiúnta a
tháinig an scéal, ‘go draíochta’, mar a
déarfá. 

An laige sa mhéid a bhí sa Times
agus san Examiner ná nach bhfuil aon
mhíniú ar cén fáth go mbeadh duine nó
daoine sásta €15 billiún, nó a dhúbailt,
a thabhairt ar ghnónna nach fiú ach €9
mbilliún iad. Seo an easpa beachtais a
thugann fíordhrochainm
d’iriseoireacht airgeadais mar go dtais-
peánann sé a laghad tuisceana atá ag na
daoine atá ag scríobh faoi ghnó nó faoi
chúrsaí gnó.

Cuir leis an mhéid sin a raibh le rá ag

Teachta Dála Fhianna Fáil, John
McGuinness, ar chlár Vincent Browne
ar TV3 an tseachtain seo caite. Seo é an
John McGuinness (níl aithne ar bith
agam air agus níor chas mé riamh leis),

a ndeirtear faoi ar a shuíomh idirlín,
gurb é is fearr a thuigeann cúrsaí gnó
agus geilleagair. Ach seo a dúirt sé ar
‘Tonight with Vincent Browne’. Dúirt sé
go raibh geilleagar na Síne ag cúlú agus
go raibh an Eoraip ag fulaingt dá bharr. 

Ag deireadh na seachtaine seo caite
foilsíodh uimhreacha eacnamaíochta
oifigiúla na Síne a thaispeáin, mar atá
fhios ag gach duine a thógann spéis sna
cúrsaí seo, go bhfuil an tSín ag fás ag
ráta 7.6%, síos ó 8.1% ach fós ag fás ar
nós an diabhal. Má tá John McGuinness
chomh mícheart faoi sin – ní fhéadfadh
sé a bheith níos míchruinne – céard eile
atá á rá aige atá go hiomlán míchruinn? 

Caithfidh daoine cosúil leis a bheith,
beacht, beacht, beacht. Scríobh mé
roimhe seo faoi mhíchruinneas
Theachtaí Dála Shinn Féin, an Páirtí
Sóisialach agus Pháirtí an nOibrithe
Sóisialach faoina gcuid figiúirí maidir

leis an méid cánach breise a d’fheadfaí
a ghearradh ar dhaoine saibhre. Rinne
siad ar fad an botún céanna nuair a
dearmad siad má bhaineann tú 1% as
100 nach bhfuil fágtha ach 99. Agus
ansin má bhaineann tú 1% dó sin go n-
ídíonn an figiúr arís. Má fhaigheann tú
€1 sa chéad bhliain, 99c a fhaigheann
tú an dara bliain agus 98c an bhliain ina
dhiaidh sin arís. Féach ar a gcuid moltaí
agus feicfidh tú nach gcuireann siad an
t-ídiú san áireamh rud a chiallaíonn
nach bhfuil bunús ar bith lena gcuid
moltaí. 

Agus arís. I rith na seachtaine, bhí an
Phríomh-Oifig Staidrimh go hiomlán
agus go mór míchruinn maidir lena
gcuid figiúirí faoin bhfás sa gheilleagar
an bhliain seo caite. Dúirt siad i dtosach
go raibh fás 0.7% againn agus ansin de
bharr suimiú níos cruinne a dhéanamh
dhúbail siad an uimhir sin. D’fhás geil-
leagar na tíre ag ráta 1.4%, gur fiú €2.6
billiún breise é, i rith na bliana seo caite.
Dúbailt! An bhféadfadh siad a bheith
níos míchruinne? 

Dá mbeadh mise tar éis scríobh gur
ionann 2 agus suim 2 agus a 2, bheadh
sé ceart gan iontaoibh a bheith ag
daoine asam ná as mo chuid suimithe.
B’fhéidir gur cuid don ‘charachtar Éire-
annach’ é a bheith míchruinn mar seo
agus gur cuma mar go mbeidh gach rud
ceart go leor, rud nach nglacaim in aon
chor leis. Ach tabhair aire. Tá buiséad
mór gránna eile ag teacht inár dtreo um
Nollaig agus beidh sé i bhfad níos éasca
ar ár bpócaí agus ar ár sparáin má
bhoinn a fhios ag an Rialtas cé mhéad
atá á fháil againn ar na bainc a dhíol
agus cé mhéad tairgeachta atá ag tarlú
sa tír. 

Gan sin, b’fhéidir go ngearrfaidh siad
cáin 101% orainn, ach nach cuma, níl
ann ach figiúr.

Kevin Bakhurst, Stiúrthóir nua
Nuachta agus Cúrsaí Reatha in RTÉ

Colúnaí na
Bliana 
2012

Ag deireadh na seach-
taine seo caite foilsíodh
uimhreacha eacna-
maíochta oifigiúla na
Síne a thaispeáin, mar
atá fhios ag gach duine a
thógann spéis sna cúrsaí
seo, go bhfuil an tSín ag
fás ag ráta 7.6%, síos ó
8.1% ach fós ag fás ar nós
an diabhal. 

John McGuinness, TD, Fianna Fáil. Geilleagar na Síne ag cúlú dar leis, ach níl
sé sin fíor in aon chor [PIC : LEON FARRELL/PHOTOCALL IRELAND]

  “Sórt galair é”

Eoghan Ó Néill

Mí ó shin agus mé le
cara in Linz na
hOstaire bhíomar lá i
gcaifé nuair a d’fhios-
raigh an freastalaí

cárb as dúinn.  Nuair a chuireamar in
iúl gur as Éirinn dúinn ghabh sé leith-
scéal as an uafás millteanach a tharla
ina thír, Oileán Mhuirís, nuair a
maraíodh Michaela Harte. 

Bhí sé iontach corraithe faoinar
tharla agus iontach leithscéalach. 

Meabhraíonn an eachtra airithe sin
dom go gcaithfear a bheith iontach
cúramach faoin bpictiúr d’Oileán
Mhuirís agus dá phobal atá á thar-
raingt ag na meáin i láthair na huaire. 

Sular mhol an feisire Eorpach,

Seán Ó Ceallaigh, baghcat ar Oileán
Mhuirís ba cheart dó cuimhneamh ar
Sophie Toscan du Plantier. 

Ba cheart dó bomaite a
chaitheamh ag smaoineamh ar thei-
peanna an chóras dlí agus na nGardaí
i bhfiosrú dúnmharaithe s’aici in
Iarthar Chorcaí 16 bliana ó shin agus
ar an phian atá muintir s’aici a fhu-
laingt ó shin. 

Agus nuair a chluinim iriseoirí in
Éirinn ag sárú ar a chéile chun foilsiú
grianghrafanna de chorp Michaela a
cháineadh (grianghrafanna nár
cheart a fhoilsiú go deo) ritheann sé
liom nach raibh roinnt de na
hiriseoirí seo chomh callánach sin
nuair a d’fhoilsigh nuachtán Éirean-
nach grianghraf d’fhear a chroch é
féin ó chrann. 

Nó nuair a d’fhoilsigh nuachtán
eile grianghraf de chorp fir a bháigh é
féin sa Life. Nach cuimhin liom corp
Joey Dunlop a bheith ar phríomh-
leathanach nuachtáin? Agus thioc-
fadh liom fiche grianghraf eile a lua.

Seachas aird a thabhairt ar mhian

Mickey Harte agus John McAreavey
go mbeadh spás agus príob-
háideachas acu, tá roinnt de na
meáin sa tír seo i ndiaidh sorcas a
dhéanamh de scéal Michaela. Mar, sa
deireadh, díolann ainm agus gri-
anghraif agus scéalta faoi Mickey
Harte agus Michaela Harte agus faoi
John McAreavey, díolann siad
nuachtáin. 

Cuireann siad daoine ag éisteacht
agus ag breathnú agus ag scairteadh
ar chláir raidió agus theilifíse. Agus
d’iriseoirí áirithe tá sin níos táb-
hachtaí ná mianta mhuintir
Harte/McAreavey. 

Má tá aon rud maith le haimsiú sa
scéal tragóideach seo is é an dínit
agus an mhisneach a léirigh muintir
Harte/McAreavey.

Lorg siadsan sólás óna gcrei-
deamh, óna chéile agus ó chomhar
na gcomharsan. 

Ní hiad an chéad teaghlach iad a
d’fhulaing briseadh mar seo. 

Ach ar bhonn laethúil, tá siad ag
léiriú na dtréithe sin a rinne bean ar

leith de Mhichaela í féin; ionracas,
umhlaíocht, dílseacht, cráifeacht,
agus grá. 

Is eiseamláir iad do gach duine
againn agus, le cuidiú Dé, tiocfaidh
siad tríd. 

Tá seans ann, más caolseans féin é,
go gceapfar marfóirí Michaela lá éigin
amach anseo. Ach go dtí sin caith-
fimid plé leis na fíricí.

Tá a fhios againn go raibh cás na
bpéas ón gcéad lá anuas, amaitéarach
ar an iliomad bealach,  rud a d’fhág
armlón ag foireann dlí Avinash
Treebhoowoon agus Sandip Moneea.
Ní raibh fianaise DNA i gcoinne na
beirte. 

Bhí smál ar na péas mar gheall ar
líomhaintí faoina mbrúidiúlacht.
Rinneadh meancóga bunúsacha i
mbailiú faisnéise, agus is díol iontais
é nár bhrúigh an rialtas anseo, ón tús,
go mbeadh lámh ag na Gardaí sa
chás. 

Rud eile is eol dúinn, ná gur cait-
headh go náireach le John McA-
reavey sa chúirt. Bhí an cuma ar an

scéal gurb é Seán a bhí faoi thriail
seachas aon duine eile. Tá cur chuige
agus cultúr dlí difriúil in achan tír.
Ach in amanna ba chosúla le gea-
maireacht ná le triail na radharcanna
i gCúirt a Cúig.

Níl a fhios agam an bhfuil Avinash
Treebhoowoon agus Sandip Moneea
ciontach nó neamhchiontach, ach
bíonn ar ghiúiré plé leis an fhianaise
a chuirtear rompu. Dá mba rud é go
raibh an bheirt seo páirteach i ndún-
mharú Michaela agus gur ligeadh
saor iad cionn is mí-éifeacht na bpéas
ba pheaca damanta é. 

Ach más rud é nach raibh páirt acu
sa dúnmharú cén mhaith beirt fhear
neamhurchóideacha a bheith curtha
faoi ghlas? 

Níl a fhios againn cé a mharaigh
Michaela. Tá a fhios againn go bhfuil
na marfóirí sin saor inniu. Go bhfuil
siad ag gáire, ag baint sult as an saoil,
ag pleanáil an todhchaí s’acu agus
gur baol go bhfanfaidh siad saor go lá
a mbáis de bharr mí-éifeacht na
bpéas ar Oileán Mhuirís.   

ar éirim aigne. Tír a chruthaigh teic-
neolaíochtaí den scoth agus tír a shín
i dtreo na réaltaí.”

Ansan tarlaíonn an Tríú Cogadh
Domhanda. Bhuel ní tharlaíonn ach
tuigeann sibh; na meáin sa tóir air, á
chiapadh de bharr a easpa dílseach-
ta ina chuid cainte pléascaí.

Ní fada ina dhiaidh sin go bhfeic-
fimid ár bpríomhaí ag filleadh ar
obair i ndiaidh trí seachtainí saoire
tar éis an ‘chogaidh dhomhanda’ – a
shaol bun os cionn, a fhoireann
léirithe i ndiaidh é a thréigeann agus
dul chuig ancaire na nuachta ag a
Deich a Chlog. 

Agus ansan, feicimid an bhean
dhathúil, mistéireach arís – McHale,
í san oifig nuachta agus í ar tí saol

agus domhan ár laoch a chasadh bun
os cionn in athuair. Iar-leannáin iad
is léir. 

Tá stair nach bhfuil ródheas
eatarthu. Rinne sí rud éigin iomlán
éagórach air. Níl sé sásta glacadh léi
mar léiritheoir ar ór na cruinne. 

Le linn an chuir agus an chúitimh
ar fad a tharlaíonn eatarthu,
briseann scéal mór nuachta; an
sceitheadh ola i Murascaill Mheic-
siceo (Bealtaine 2010) agus léimeann
an dráma ar fad go dtí an giar is
airde. 

Cinnte tá laigí aisteoireachta i
measc an chliair – an dara sraith ais-
teoirí, áfach, tá na príomhaithe an-
mhaith. É sin ar fad ráite, is maith
liom é mar is breá liom nuacht.

Ar ndoigh is clár iomlán bunaithe
ar fhicsean atá ann. Dráma cumtha
ag an bhfathach drámaíochta Aaron
Sorkin (The West Wing, A Few Good
Men, The Social Network, Money-
ball), fear ar tugadh slánaitheoir na
drámaíochta teilifíse i Meiriceá air
agus d’ainneoin go bhfuil sé cáinte
go tréan ar na cúiseanna atá luaite,
fós is maith liom é. 

Níl a fhios agam an bhfuil aon
scéalta mar sin ag eascairt ónár HBO
féin anseo i bhfoirm RTÉ – faraor
nach bhféadfá Brian Dobson nó
Sharon Ní Bheoláin a shamhlú ‘sna
rólanna seo!

Tá an chuma ar an scéal go bhfuil a
slánaitheoir féin tugtha isteach san
eagraíocht ag an ardbhainistíocht i

bhfoirm Kevin Bakhurst ón BBC a
líonfaidh bróga Ed Mulhall mar
Stiúrthóir Nuachta agus Cúrsaí
Reatha in RTÉ. N’fheadar-sa cé a bhí
san iomaíocht don phost ach is léir
gur scaipeadh an eangach go leathan
d’fhonn Bakhurst a mhealladh. 

Tá a chuid oibre roimhe amach. Ní
hamháin go mbeidh air slacht as an
nua a chur oibríochtaí  na seomraí
nuachta ach beidh air líon na
bhfoirne a laghdú go mór freisin. 

Agus ní bheidh iarthar na tíre as an
áireamh ina chuid oibre óir caithfear
cleamhnas na seomraí nuachta in
RnaG agus TG4 a bhainistiú i dtreo a
bpósta. Cím é ag déanamh aithrise ar
Sorkin le cuid dá script.

Anois, an chéad eagrán eile.

Tá an chuma ar an scéal go
bhfuil a slánaitheoir féin
tugtha isteach san
eagraíocht ag an ardbhain-
istíocht i bhfoirm Kevin
Bakhurst ón BBC a líonfaidh
bróga Ed Mulhall mar
Stiúrthóir Nuachta agus Cúr-
saí Reatha in RTÉ. N’fheadar-
sa cé a bhí san iomaíocht don
phost ach is léir gur scai-
peadh an eangach go
leathan d’fhonn Bakhurst a
mhealladh. 

Ní hionann
Cúirt a Cúig
agus pobal
Oileán
Mhuirís

John McAreavey agus a bhean chéile, Michaela, ar lá a mbainise, ní raibh mórán ama acu le chéile faraor. 

I MEASC AN PHOBAIL

Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif
de a sheoladh chugainn ag pic@gaelsceal.ie Ní mór go mbeadh caighdeán réasúnta sna pictiúir agus cead faighte agat iad a fhoilsiú ó na

daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

An grúpa a d'fhreastal
ar champa samhraidh
ealaíona Phléaráca a
bhí ar siúl ar na
mallaibh in Ionad
Fiontair Ros Muc.

Meaití Jó Shéamuis
(píob) agus Meghan
Balogh (fidil) ag seinm
ag Halla na Cathrach i
nDún Laoghaire
(Kingston), ag
réamhthaispeántas de
chuid Oireachtas
Gaeilge Cheanada,
tráthnóna Dé hAoine,
6 Iúil 2012

Séamus Ó Rócháin ar stáitse le linn choirmcheoil cheiliúrtha
'40 bliain le chéile' RTÉ Raidió na Gaeltachta / Scoil Samhraidh
Willie Clancy a craoladh beo ó Shráid na Cathrach ar RnaG Dé
Domhnaigh 8 Iúil. 

Seán Ó hÉanaigh agus Johnny Connolly ar stáitse le linn choirmcheoil cheiliúrtha '40 bliain le
chéile' RTÉ Raidió na Gaeltachta / Scoil Samhraidh Willie Clancy a craoladh beo ó Shráid na
Cathrach ar RnaG Dé Domhnaigh 8 Iúil. 

Foireann Garda Chósta an Bhun Bhig i mbun ‘Taispeántas Sábhála’ i nGaoth Dobhair ar an 
Domhnach seo caite. [PIC. TOMÁS Ó CUIREÁIN]

Coiste Ucht Uí Néill de chuid Chairde Rince Céile na hÉireann, a d’eagraigh Céilí
Crosbhóthair Ucht Uí Néill i gContae na Mí le déanaí. Mar atá, Betty Farrelly,
Anne Farrelly, Síle Uí Mhearraí, Tomás Ó Mearraí agus Eilís Ní Mhearraí.

Cuairt an Aire ar Áras Chrónáin. An tAire Stáit Gaeltachta Dinny McGinley ar cuairt chuig Áras Chrónáin i gCluain
Dolcáin an tseachtain seo caite. In éineacht leis tá Damien Mac Tiarnáin, Bernadine Ní Ghiolla Phádraig, Risteard
Ó hAllúin, Brian Ó Gáibhín, Meadhbh Mhic Ádhaimh agus Helen Uí Cheallaigh.

An Banna Céilí Ottawa, ag seinm le linn Oireachtas Gaeilge Cheanada.  Buaigh siad an chéad duais.  Ó chlé go deis:
Alf Warnock, Elizabeth Scarlett, Allan  Francoeur, Jim Hunter.

A Shoilse, an Dochtúir Ray Bassett,
Ambasadóir na hÉireann i gCeanada,
ag cur tús le comórtais Oireachtas
Gaeilge Cheanada, Dé Sathairn, 7 Iúil
2012, ag Gaeltacht Thuaisceart an
Oileáin Úir.

Aisling Johnson ó St Louis, Missourí,
an Gaeilgeoir ab óige ag Oireachtas
Gaeilge Cheanada, ag canadh amhráin
don slua.

“An Rón Dall” léirithe ag Fíbín ag Oireachtas Gaeilge Cheanada, 7 Iúil 2012, ag Gaeltacht Thuaisceart an Oileáin Úir.  Ar dheis, an t-ealaíontóir Dara McGee, an scéalaí Darach Ó Tuairisg, agus Breandán Murray.



Cathair na Gaillimh
Iarratas
pleanála 
ar scéim 
chalafoirt agus
súil le longa
pléisiúir
Máirtín Ó Catháin 

BEIDH an t-iarratas ar chead pleanála
le haghaidh forbairt mhór ar chalafort
na Gaillimhe á chur faoi bhráid an
Bhoird Phleanála ar an 17 Lúnasa.
Chomh maith leis an bhforbairt ar an
gcalafort féin tá 24 heicteár le slánú
ón taoille;  seo é a bheas ina Pháirc
Fiontair ag an gcalafort lá níos faide
anonn má thagann an plean uilig faoi
bhláth.  Beidh €52 milliún ag teastáil
le haghaidh na hoibre ar fad. 

Dúirt bainisteoir an chalafoirt
Éamon Bradshaw an tseachtain seo
go mbeidh sé deacair a theacht ar an
infheistíocht sin,  ach táthar ag coin-
neáil súil ar fhoinsí éagsúla – comh-
lacht longa pléisiúir ina measc. 

Beidh deich long pléisiúir ag teacht
isteach go calafort na Gaillimhe i
mbliana.  Ní raibh long ar bith den
chineál seo ag teacht ann go dtí sé
bliana ó shin.  Idir phaisinéirí agus
lucht foirne bhí 3,500 ar bord na long
seo.  Rinneadh roinnt oibre ar an
gcalafort in aon turas le freastal ar
phaisinéirí atá ag teacht isteach as na
longa.  

“Feictear dúinn gur féidir an gnó
seo a fheabhsú go mór,” a deir Éamon
Bradshaw.  “Go deimhin, beidh ion-
adaithe as trí chomhlacht long
pléisiúir ag teacht chun cainte linn

anseo i nGaillimh an tseachtain seo.” 
Tá dhá thuras tugtha ag lucht cha-

lafort na Gaillimhe ar chathair Mhia-
mi go dtí seo i mbliana le súil agus go
meallfar tuilleadh long go Gaillimh.
Is ansin atá go leor de phríomhoifigí
na gcomhlachtaí long pléisiúir lon-
naithe.  

Beidh toscaireacht eile ag dul
anonn sa bhfómhar.  Chomh maith
leis na longa féin a thabhairt isteach
go Gaillimh tá lucht an chalafoirt ag
súil go ndéanfaidís infheistíocht
chaipitiúil ar fhorbairt an chalafoirt. 

“Chaith ceann de na comhlachtaí
seo $70 milliún ar fhorbairt sráidb-
haile speisialta sa Muir Chairb,” a
dúirt Éamon Bradshaw.  “Tá siad i

gcónaí sa tóir ar áiteacha nua agus tá
muide ag súil go mbeidh luí acu le
Gaillimh.  Níl muid in ann a rá an
gcuirfidh siad airgead isteach sa
scéim seo ach feictear dúinn gur
féidir riar maith long eile a mhealladh
isteach.” 

”Bheifí in ann margaíocht i bhfad
níos láidre a dhéanamh ar Ghaillimh
mar cheann scríbe do longa pléisiúir
dá bhféadfaí an scéim fhorbartha a
dhéanamh,” a dúirt Éamon Brad-
shaw.  Ach tá an chéad chéim geall le
bheith tógtha anois.  

Beidh éisteacht phoiblí ag an
mBord Pleanála níos deireanaí agus
ní bheifear ag súil le cinneadh faoin
bpleanáil go dtí an chéad bhliain eile. 

Carna 
€20,000 do 
na healaíona 
in Iorras 
Aintheach
TÁ deontas €20,000 faighte ag an
nGaelacadamh chun tuilleadh for-
bartha a dhéanamh ar na healaíona
dúchasacha i gceantar Iorrais
Aintheach. D’fhógair Aire Stáit na
Gaeltachta, Dinny McGinley, go raibh
allúntas €20,000 á cheadú don
Ghaelacadamh a thacóidh le chur

chun cinn an cheoil, na hamhrá-
naíochta agus damhsa ar an sean-nós
sa  cheantar. Ag fógairt an deontais,
dúirt an tAire Stáit go raibh sé an-
sásta a bheith in ann an t-airgead seo
a chur ar fáil do cheantar Iorras Aith-
neach, go háirithe nuair a áirítear é ar
cheann de thobair mhóra an
bhéaloidis, an cheoil agus na
hamhránaíochta ar an sean-nós is mó
sa tír.  “Tá ról lárnach agus leanúnach
ag an nGaelacadamh i gcur chun cinn
chultúr dúchasach sainiúil na
Gaeltachta agus táimid go mór faoi
chomaoin dóibh féin agus do na
múinteoirí atá fostaithe acu, agus is
léir go bhfuil toradh fiúntach ar a
gcuid oibre,” a dúirt an tAire Stáit.

An gcaithfear tuilleadh airgid ar
phleanáil bhóthar Chonamara? 

Máirtín Ó Catháin 

D’FHÉADFADH fíor-chuimse
costais a bheith ag baint fós leis an
obair phleanála do bhóthar nua
Chonamara – fiú agus dá mbeadh
glacadh leis an gcúrsa atá leagtha
amach anois ag na saineolaithe.
Tá go dtí an 17ú lá de Lúnasa ag
daoine le moltaí agus aighneachtaí
a chur chuig Comhairle Contae na
Gaillimhe faoin gcúrsa atá molta.
Ach ceaptar nach mbeidh aon
ghlacadh ag an bpobal ná ag
Comhairleoirí Contae Chonamara
leis an gcúrsa; táthar ag iarraidh go
gcuirfí an bóthar níos faide ó
thuaidh. 

Mhínigh na saineolaithe roinnt
babhtaí nach mbeadh muinín ar
bith acu go nglacfaí le cúrsa a
bheadh píosa amach sa sliabh,  ó
thuaidh de na Forbacha, an
Spidéal agus Cois Fharraige.  Stop-
faí an plean sin san Eoraip, a
deirtear, de bharr an chaomh-
naithe timpeallachta atá déanta ar
an gcriathrach.  

Tá an cúrsa atá molta ag na
saineolaithe ag bordáil ar cheantar
SAC in áiteacha agus ag dul beagán
thar teorainn isteach in áiteacha
eile. Chaithfí, a deir na hinnealtóirí
atá ag i mbun na pleanála, cead a
fháil san Eoraip leis an méid sin
féin de chaidéis a chur ar an SAC –

ceantar speisialta caomhnaithe.
Bheadh go leor staidéir agus
réiteach le déanamh le hiarratas
mar sin a chuir don Bhruiséal.
Bheadh an costas trom freisin.   

Faoin gcóras ar a dtugtar IROPI –
scéim a mbeadh tábhacht ollmhór
poiblí leis – a chuirfí an t-iarratas
don Bhruiséal le dhul in aice le
SAC. 

Chaithfí na saineolaithe a choin-
neáil ag obair ar an scéim i gCona-
mara ar feadh scaitheamh maith sa
gcaoi agus nach mbeadh lúb ar
bith ar lár san iarratas.  

Dhéanfaí mionchíoradh ar an
iarratas faoi scáth IROPI agus
d’fhéadfadh sé go mbeadh tuil-

leadh ceisteanna ón Eoraip le frea-
gairt.  

Roghnaigh Comhairle Contae na
Gaillimhe comhlacht chomhair-
leoireachta RPS in 2008 le cúnamh
a thabhairt dóibh ag réiteach plean
an bhóthair.  

Tá RPS i gcomhar leis an
gComhairle Contae fós ag plé leis
an scéim seo.  Ceaptar, idir chuile
shórt, go bhfuil €3m caite ar
phleanáil an bhóthair go dtí seo.

Beidh ceist ann go gairid ar fiú,
nó ar ceart, tuilleadh airgid a
chaitheamh ar staidéir thimpeal-
lachta mura bhfuil ann ach
caolseans go n-éireoidh leis an
scéim sa deireadh.   

An bóthar nua atá molta ó thuaidh de cheantar Chois Fharraige

An bhfuil scéilín agat? Ba mhaith linn freastal ar gach Gaeltacht is Gaelphobal sa tír. Má tá scéilíní nó nótaí áitiúla agaibh, cuirigí iad chuig an seoladh rphoist seo le
bhur dtoil, nuacht@gaelsceal.ie, agus déanfaidh muid ár ndícheall iad a chur i gcló. 



Intéirneachtaí
íoctha ar fáil ó
Fhiontar DCU
TÁ sé intéirneacht íoctha i bhFiontar
DCU ar fail do bhunchéimithe le
Gaeilge faoi láthair.

Faoin gclár, tabharfar oiliúint
dóibh sna scileanna taighde,
eagarthóireachta agus bainistíochta
ar shonraí a bhaineann le hacmhain-
ní digiteacha na Gaeilge.

Beidh na céimithe ag obair ar na
suíomhanna focal.ie, logainm.ie,
ainm.ie agus an suíomh foclóra IATE
(InterActive Terminology for
Europe).

Beidh oiliúint ar fáil i modhanna
taighde agus eagarthóireachta agus i
gcruinneas na Gaeilge thar an
tréimhse oibre 22 mí. Beidh na
céimithe ag obair i bhFiontar é féin,
in oifigí an Bhrainse Logainmneacha
agus in oifigí an Choiste Téar-
maíochta.

Is féidir tuilleadh eolais a fháil ó
edel.nimhuirthile@dcu.ie nó 01
7006577. CÓB

Cill Mhantáin

Airgead 
bronnta ag
Gaelscoil ar
Theach
Altranais
TÁ airgead bronnta ag daltaí ó
Ghaelscoil an Inbhir Mhóir ar
thionscnamh chun teach altranais
a thógáil i gCill Mhantáin.

D’eagraigh an bhunscoil ceol-
choirm agus ‘lá geansaithe’ i rith na
scoilbhliana agus d’éirigh leo €391
a thiomsú don togra.  

Mhol urlabhraí Fhondúireacht
Theach Altranais Chill Mhantáin,
Marie Kindlon, iarrachtaí na ndal-
taí.

“Ba mhaith liom buíochas a
ghabháil leis na daltaí agus leis na

múinteoirí a bhailigh an t-airgead
don togra,” ar sise.

“Ní hé seo an chéad uair a bhai-
ligh Gaelscoil an Inbhir Mhóir
airgead don togra agus bíonn siad
an-réamhghníomhach i mbun
tiomsaithe dúinn.”

Tá suíomh faighte ag an
bhFondúireacht sa Mhachaire Mór
lasmuigh den bhaile chun teach
altranais a thógáil.

Tá sé mar sprioc acu €3 mhilliún
a bhailiú agus tá €2 mhilliún
faighte go dtí seo. Bhronn duine
anaithnid €1 milliún ar an togra
agus bhailigh daoine agus grúpaí
pobail i gCill Mhantáin milliún eile
go dtí seo.

Tá Kindlon ag súil go dtosófar ar
thógáil an tí go luath in 2013. Beidh
orthu maoiniú a fháil ón rialtas
chun an teach a rith amach anseo,
áfach.

“Níl teach altranais ar bith i gCill
Mhantáin agus tá daoine ón gcon-
tae ag fáil bháis in ospidéil i mBaile
Átha Cliath agus i Loch Garman
agus níl sé sin ceart ná cóir,” ar sise.

Mhaígh sí chomh maith go
gcaitear níos lú airgid ar chúrsaí
sláinte i gCill Mhantáin ná i gcon-
taetha eile. CÓB

An Iarmhí 
Comórtas 
‘Fear Láidir’ 
sa Mhuileann
gCearr
BEIDH comórtas láidreachta ar siúl
i nDún Mhic Coluim sa Mhuileann
gCearr an mhí seo chugainn. Beidh
an ‘Ultimate World Strongest 2-
Man Team Championship 2012’ ar
siúl i nDún Mhic Coluim ar an
Luain, 6 Lúnasa.

Tá Comhairle Contae na hIarmhí
agus Fáilte Ireland ag eagrú na
himeachta. Beidh 16 fear ó 10 dtír
ag glacadh páirte, idir Éire, Sasana,
an Bhreatain Bheag, Albain, an
Ísiltír, an Íoslainn, an Pholainn, an
tSeirbia, an Eastóin agus Stáit Aon-
taithe Meiriceá.

Beidh beirt i ngach foireann sa
chomórtas agus beidh comhlachtaí
áitiúla ag déanamh urraíochta
orthu.

Craolfar an imeacht ar 12 chainéil
de chuid Sky.

Dúirt Maurice Stenson, bainis-
teoir an togra, gur éacht a bhí ann
an comórtas a mhealladh go dtí an
Muileann gCearr agus gur deis ion-
tach a bhí ann don bhaile.

Tá imní faoi thodhchaí Dhún
Mhic Coluim faoi láthair, áfach. Tá
an rialtas ag beartú deireadh a chur
le Briogáid an Iarthair atá lonnaithe
sa Dún de bharr ciorruithe
caiteachais. Deir an rialtas go mbei-
dh 1,000 saighdiúir lonnaithe sa
Dún amach anseo, síos ó 1,050 faoi
láthair. 

Deir Fianna Fáil, áfach, go bhfuil
400 saighdiúir eile ón Dún lon-
naithe thar lear agus go bhfuil baol
ann go mbogfaí iad chuig Dúnta
eile faoin bplean nua. CÓB

Ceist do Chomhairleoirí Fhianna
Fáil – an mbeidh sibh ag rith?
Máirtín Ó Catháin 

Beidh cruinnithe maidine ag beirt
Chomhairleoirí Fhianna Fáil i
gConamara le hArd-Rúnaí an
pháirtí, Seán Dorgan, i nGaillimh
inniu – Dé Céadaoin.   Má fhi-
afraíonn sé dóibh an mbeidh siad sa
tóir ar ainmniúchán le dhul san
iomaíocht don pháirtí sa gcéad
thoghchán áitiúil eile in 2014
abróidh an bheirt acu “Tá”.  

Dheimhnigh na Comhairleoirí
Seán Ó Tuairisg agus Séamus
Breathnach an méid sin do
Ghaelscéal an tseachtain seo. 

Cé go raibh roinnt tuairimíochta
sa timpeall nach rabhthas cinnte
faoi dhearcadh Shéamuis Bhreath-
naigh i dtaobh thoghchán 2014,
chuir sé féin deireadh leis an gcaint
sin Dé Luain.  “B’údar bróid dom
seasamh d’Fhianna Fáil sa gcéad
toghchán Comhairle Contae eile,” a
dúirt an Breathnach.  Dheimhnigh
an Comhairleoir Seán Ó Tuairisg go
mbeidh sé féin sa tóir ar ainm-
niúchán freisin.  

Le linn a chuarta, déanfaidh Seán
Dorgan píosaí cainte ina nduine
agus ina nduine leis na Comhair-
leoirí atá ag Fianna Fáil ar
Chomhairle Chathair na Gaillimhe
agus ar Chomhairle Contae na Gail-
limh. 

Caint agus comhrá faoi chúrsaí sa
bpáirtí agus faoin obair atá ar bun ag
na Comhairleoirí a bheidh ann, a
deir foinsí i bhFianna Fáil.  Ach

tuigtear go mbeidh an tArd-Rúnaí
ag iarraidh a fháil amach freisin an
mbeidh na Comhairleoirí ag dul san
iomaíocht d’Fhianna Fáil aríst sa
toghchán áitiúil in 2014. 

Dúirt an Comhairleoir Séamus
Breathnach go mbeidh seisean ag
cuir moltaí i láthair an Ard-Rúnaí
faoin eagar atá le déanamh ar Fhi-
anna Fáil, dar leis.  

“Beidh mé ag rá gur cheart go
mbeadh na Comhairleoirí Contae ar
fud na tíre bainteach go láidir le
réiteach polasaithe agus go mbeadh
ceangal níos daingne acu le cean-
ncheathrú Fhianna Fáil,” a dúirt
Séamus Breathnach.  

Dúirt an Breathnach gur cheart go
mbeadh córas ann a d’fhágfadh go
bhféadfadh Comhairleoirí Contae lá

sa tseachtain a chaitheamh ag obair
in oifigí an pháirtí i mBaile Átha
Cliath.  

“Níl Fianna Fáil in ann an lear
céanna foirne a bhíodh acu a choin-
neáil ag obair anois, cheal airgid,” a
dúirt an Comhairleoir Breathnach.
“Silim anseo i nGaillimh, mar sham-
pla, go bhféadfadh na Comhair-
leoirí lá ar a seal a chaitheamh ag
obair sa gceannáras i mBaile Átha
Cliath.   Bheinnse sásta é sin a
dhéanamh in aisce”. 

Dúirt an Comhairleoir Breath-
nach go gcuideodh socrú mar seo le
heagraíocht Fhianna Fáil agus go
gcothódh sé sruth smaoin-
teoireachta idir an obair ar an
talamh agus lucht stiúrtha an
pháirtí go náisiúnta. 

Grúpa páistí idir trí bliana agus sé bliana d’aois a d’freastal ar champa samhraidh a bhí eagraithe ag Coiste Campaí
Samhraidh Iorrais i nGleann na Muaidhe i gContae Mhaigh Eo le linn na seachtaine.  Faoi stiúir Mháire Cáit Uí
Mhurchú (sa lár) agus Betty Uí Dhéagánaigh (ar chlé) bhain na páistí taitneamh as imeachtaí éagsúla oideachais,
spóirt agus cultúrtha.  Ar dheis tá Treasa Ní Ghearraigh ón gcoiste eagrúcháin. (PIC: UINSÍONN MAC GRAITH)   

Séamus Breathnach Seán Ó Tuairisg

Scéala Báis

Seán Geraghty, 1936-2012
Anton Mac Cába

D’ÉALAIGH an Baile Átha Cliathach,
Sean Geraghty, ón mbraighdeanas
agus é ina chime poblachtach mar
déagóir. Mar cheardchumannaí i
Londain sna 70idí agus na 80idí, bhí
sé i measc na naimhde a bhí ag
bunaíocht Shasana. 

Bhí sé ina rúnaí ar chraobh Fleet St
(Londain) de Cheardchumann na
Leictreoir (EEPTU), agus é ag obair
leis an Mirror  i Fleet Street, an áit a
raibh preas Shasana lonnaithe. Fuair
sé bás an tseachtain seo caite agus é

72, tar éis blianta fada de drochsh-
láinte.

Bhain sé clú amach dó féin in 1982
agus Margaret Thatcher i mbarr a
réime. Chuaigh leictreoirí Fleet
Street amach ar stailc chun tacú leis
na hoibrithe sláinte. Cuireadh cúirt
ar Geraghty san ArdChúirt agus
rinne na céadta oibrí sláinte mór-
shiúil chun na cúirte chun tacú leis. 

B’sheo ré ina raibh ceardchu-
mainn faoi ionsaí. Bhí ceannairí a
cheardchumainn féin iontach
coimeádach agus faoi dheireadh,
bhí ar leictreoirí Fleet Street ina n-

iomláine imeacht chuig ceardchu-
mann eile.

In ainneoin go raibh aithne air ar
fud na Breataine, ní raibh éirí in
airde ar bith ag baint le Sean Ger-
aghty. Choinnigh sé blas Bhaile Átha
Cliath ar a chuid cainte. Dúirt Barry
Fitzpatrick, leas-Ard-Rúnaí Cheard-
chumann Náisiúnta na nIriseoir, go
raibh ardmheas air mar fhear ciúin,
dáiríre, ionraic. Beart a chuaigh i
bhfeidhm go mór ar Fitzpatrick ná
gur throid Geraghty ar son traenála a
thabhairt do dhaoine óga.

Rugadh Geraghty sna Saoirsí i

mBaile Átha Cliath. Bhí an teaghlach
sáite i ngluiseachtaí an lucht oibre
agus na poblachta. Mar dhéagóir,
chláraigh sé san IRA. Nuair a bhí sé
faoi ghlas i Muinseo, b’éigean é a
thabhairt go hospidéal an Mater
agus ghlac sé an seans le héalú.
Chuaigh sé ó Thuaidh, le troid i
bhfeachtas an IRA sna 50idí. 

Ba Baile Átha Cliathach a bhean,
Breda, a fuair bás go tobann scór bli-
ain ó shin agus an lánúin ar mhór-
shiúil Lá Bealtaine. Ba bhuille mór
sin do Shean. Maireann a iníon,
Siobhán, agus clann s’aici. Seán Geraghty, nach maireann

Baile Átha Cliath

‘Gréasán’ ciorcal
comhrá beartaithe
Colm Ó Broin

TÁ grúpa Gaeilgeoirí in oirthuais-
ceart chathair Bhaile Átha Cliath ag
iarraidh gréasán de chiorcail
chomhrá a thosú. Tá roinnt ciorcal
ar an bhfód sa cheantar cheana
féin ach tá tuilleadh beartaithe
agus pleananna ar bun chun iad ar
fad a nascadh le chéile.

Dúirt Ben Mac Lochlainn ó
Chraobh Bhraonáin de Chonradh
na Gaeilge go bhfuil an teanga
láidir sa cheantar.

“In ainneoin an méid a bhíonn
Kevin Myers agus a leithéid ag rá,
tá na mílte daoine ann atá in ann
Gaeilge a labhairt. Fadhb atá ann
ná go bhfuil muid scaipthe óna
chéile ach ba mhaith liom gréasán
a thosú ar an taobh seo den
chathair le daoine a thabhairt le
chéile.”

Tá ciorcail chomhrá ar bun in
Ionad Phobail Ard Aidhin-Bea-
mont, Ionad Pobail Dhomhnach
Cearna agus i gCluain Tarbh faoi
láthair. Beidh maidin chaife ag
tosú i gCill Bharróg, Dé hAoine seo
chugainn, freisin. Beidh sé ar siúl
ag 10.30rn chuile Aoine san Café K,
atá lonnaithe in Ionad
Siopadóireachta Chill Bharróg.

“Tá neart daoine sa cheantar le
Gaeilge agus theastaigh uainn áit a
chur ar fail ionas go mbeidh siad in
ann an teanga a labhairt,” arsa Mac
Lochlainn.

“Chuaigh muid chuig bean an
chaife agus bhí sí an-sásta leis an
smaoineamh. Má tá cáil ar áit gur
féidir Gaeilge a labhairt ann
cabhraíonn sé sin go mór leis an
teanga.”

Is féidir tuilleadh eolais a fháil ó
phyllis4maclochlainn@gmail.com.Turasóirí amuigh faoin mbáisteach i mBaile Átha Cliath an tseachtain seo. 

GRIANGHRAF: SAM BOAL/PHOTOCALL IRELAND.

Cuid den slua ag damhsa ag an gCéilí Crosbhóthair in Ucht Uí Néill, Contae na Mí, le déanaí. Beidh comóradh 30 bliain an chéilí ar siúl an bhliain seo
chugainn.

Slán leis an
Tíogar
TÁ an tsraithdhráma nua ‘Slán leis
an Tíogar’, le Brian Ó Tiomáin, á
chraoladh ag 18:30 gach Aoine i rith
mhí Iúil ar Raidió na Life 106.4FM
agus ar líne ag www.raidionalife.ie.
Fréamhaithe i mBaile Átha Cliath sa
lá atá inniu ann, nuair atá slán ráite
ag coismhuintir na hÉireann leis an
‘tíogar ceilteach’, baineann an
dráma le Cóilín, fear as Inis Oírr atá
gan dídean san ardchathair. 

“Clúdaíonn an dráma na
deacrachtaí a bhaineann le
maireachtáil ar na sráideanna agus
na dúshláin atá i gceist nuair a
dhéanann Cóilín iarracht éalú ón
saol sin. Ní dráma gan dóchas é seo,
ámh, agus tá go leor grinn ann. Go
bunúsach, is scéal grá é… Chun níos
mó a fháil amach faoi sin, beidh ort
éisteacht leis an dráma,” a deir
Raidió na Lífe.

Sa phríomhpháirt tá Martín Ó
Coisdealbha as Inis Oírr.  I measc na
n-aisteoirí eile atá páirteach, tá Jim
Bartley agus Margaret Toomy (Bela
agus Mamó Zumo ó Fair City),
Norette Leahy agus John Burke (a
bhí le feiceáil i ‘She Stoops to Con-
quer’ le déanaí), Peter Timmons ón
scannán Wide Open Spaces agus
Christiane O’Mahony a bhí i ndrámaí
le hAmharclann an Druid agus
Amharclann na Mainistreach.  Ba é
Seán Ó Cearúil a rinne
eagarthóireacht agus taifeadadh
fuaime ar an dráma agus ba é Brian Ó
Tiomáin a stiúraigh.

Is le cúnamh airgeadais ó scéim
mhaoinithe chraoltóireachta Fuaim
agus Fís Údarás Craolacháin na
hÉireann a rinneadh an léiriúchán
seo.

Brian Ó Tiomáin 



Scéalta Chorca 
Dhuibhne
Breandán Mac Gearailt

Sagart amháin
don Daingean 
TUIGTEAR go bhfuil go leor daoine
buartha ar chlos an scéil ná beidh
ach sagart amháin ag freastal ar
pharóiste Caitliceach an Daingin sara
fada. 

Tá séipéal an Daingin, Fhionn Trá
agus Lios Póil, gan trácht ar an
Ospidéal agus Coláiste Íde, ag braith
ar an gCanónach Ó Luanaigh. 

Is minic go mbíonn sagairt eile
timpeall nó ar cuairt, nó duine ar
scor a thabharfaidh lámh cúnta don
Chanónach ach ní hionann san go
mbeadh duine ar fáil nuair a bheadh
gátar le sagart. 

Bhí sé luaite ar feadh tamaill gur i
mBéarla a bheadh dhá Aifreann an
Daingin ach más fíor beidh ceann

den dá cheann as Gaolainn. 
Is as Gaolainn a bheidh an tAifre-

ann i bhFionn Trá agus i Lios Póil. 

Le linn shaol Shagart Paróiste an
Fhirtéaraigh, tá trí shéipéal ag braith
ar an Athair Eoin Ó Cadhla S.P, An
Charraig, Dún Chaoin agus an
Buailtín. 

Go dtí le gairid bhí cúnamh ag an
Athair ó Cadhla ón iar-Shagart
Paróiste, Tomás Ó Hicí, ach bhuail
taom Tomás tamall ó shin. An dea-
scéala ná go bhfuil Tomás ag teacht
chuige féin go seabhrach.

Ní bheidh aon Aifreann maidin
Domhnaigh feasta i nDún Chaoin,
ach ar 7.30pm gach trathnóna
Satharn.

Bonn an Phápa
do Bhean Dhún
Chaoin
BHRONN an Sagart Paróiste, an t-
Ath. Eoin Ó Cadhla, bonn An Phápa,
‘Bene Merenti’, ar Mhollie Ní
Chonchúir, An Cheathrúin, Dún
Chaoin, thar cheann an Phápa ag
Aifreann a naoi an chlog maidin Dé
Domhnaigh seo caite. Dúirt an t-Ath
ó Cadhla go raibh an bonn tuilte ag
Mollie as a saothar ar son na
heaglaise agus as an Séipéal agus
gach a mbaineann leis a bheith in
eagar, néata, glan coitianta. Thagair
sé leis don ghreann agus don fháilte
lách a bhí roimh chách ag Mollie.

Dúirt a nia, Pádraig Ó Dalaigh, agus é
ag tagairt di nuair a bhí sí ag reáchtáil
tig aíochta Mhollie i nDún Chaoin,
gur bhean í go raibh sé deacair bob a
bhualadh uirthi agus chreid sí má
bhí obair le déanamh go ndéanfaí
san. 

Tá Mollie 93 bliain d’aois agus a
cuimhne ag dul i bhfeabhas dá fhaid
a théann duine siar sna blianta. “Tá
sí beannaithe anois,” arsa Pádraig,
“mar sin, ní baol di.”

Slua breá ag an
47ú Féile
Talamhaíochta
BHÍ slua breá ag 47ú Féile
Talamhaíochta Chiarraí Thiar sa
Daingean ar an nDomhnach seo
caite. Bheadh níos mó i láthair ach
go raibh foireann sinsir caide Chiar-
raí ar a dtriail san Iarmhí. 

Orthu siúd a bhuaigh duaiseanna
ag an bhféile bhí Brid Uí Ghairbhia ó
Bhaile an Chóta, Ceann Trá, a
ghnóthaigh an gradam ‘Grainní
Gaelach’, agus ba í Eamha Ní
Chonchúir as na Gleannta, An
Daingean, a ghnóthaigh an gradam
‘Báibín Gleoite’ agus Fidelma Uí
Lúing, as na Cluainte, Baile an
Fhirtéaraigh an bhean ba dhea-
ghléasta. 

Cathair Chorcaigh

Áitritheoirí Chorcaigh in éadán Gaelscoile
Anton Mac Cába

THUG áitritheoirí i gCathair Corcaigh
agóid chuig an mBord Pleanála in
éadán Gaelscoile an Ghoirt Álainn sa
chathair ach thug Comhairle
Cathrach Corcaigh cead dóibh seo
fanacht mar a bhfuil siad, ar shuíomh
Chlub CLG Bhriain Uí Dhiolúin, go
cionn ceithre bliana eile. 

Is ceist mothallach í seo. Tugtar an
‘Tank Field’ ar an bpáirc a bhfuil an
Ghaelscoil agus an Club CLG ar chuid
de.  Is spás oscailte in oirthuaisceart
na cathrach é. Dúirt agóideoir anaith-
nid ar an idirlíon go mbeadh, in
ionad spáis glas, foirgneamh mór
agus sconsa ard thart air. “More
importantly, the Gaelscoil did a deal
behind closed doors with Brian Dillons
(Club CLG) and City Council officials
that would fence out the public from
the rest of the Tank Field if they are
allowed to go ahead with their build-
ing,” ar seisean.

In agóid a chuir Joe Nolan thar
cheann an Montenotte Residents
Association, dúirt sé go raibh 11
suíomh fóirsteanach sa cheantar.
“We are confident that there are
numerous other sites available which
would be offered to the Department of
Education and Science if they com-
plied with normal procedures and
advertised for available sites in the
area,” ar seisean.

Níorbh fhéidir a theacht tar
urlabhraí de chuid na Gaelscoile. Páistí ag agóid ar son an 'Tank Field'

Mícheál De Mordha ag seoladh a leabhair, ‘ Sceál agus Dán Oileáin’ in Ionad
an Bhlascaoid, Dún Chaoin, ar an Aoine seo caite. PHOTO BY MARIAN O'FLAHERTY

Uíbh Ráthach
Scioból na bhFear – Beidh tús á
chur le tionscnamh Scioból na
bhFear do Ghaeltacht Uíbh
Ráthaigh i mBaile an Sceilg ar
an Déardaoin 26 Iúil ag 10 rn i
nDún Géagáin.  Fáilte is fiche
roimh fhearaibh ó gach cúinne
na Gaeltachta agus aon áit eile
comh maith!  Bí ann! Eolas ón
gComhchoiste 9474888 nó
Paul O’Raw SKDP 066 9761615.

Trad um Thráthnóna – Seisiúin
ceoil tráthnóintí Dé Domh-
naigh in áiteanna ná beifeá ag
súil lena leithéid! Ag tosú i
dTigh Dhoire Fhionnáin ar an
29 Iúil.  Ceoltóirí den scoth –
atmaisféar iontach – bígí linn
agus scaip an scéil! Eolas ón
gComhchoiste 9474888.

An bhfuil scéilín agat?
Ba mhaith linn freastal ar gach

Gaeltacht is Gaelphobal sa tír. Má
tá scéilíní nó nótaí áitiúla agaibh,

cuirigí iad chuig an seoladh
rphoist seo le bhur dtoil,

nuacht@gaelsceal.ie, agus
déanfaidh muid ár ndícheall iad a

chur i gcló. 



Doire 
Caiseal Nua na
Cré-umhaoise
aimsithe ar
bharr Charn
Tóchair
Pól Mac Cana

THÁNGTHAS ar fhionnachtain
spéisiúil ar bharr shliabh Charn
Tóchair i nDoire le linn siúlóide
seandálaíochta i bhFéile Charn
Tóchair (1-15 Iúil).  Ba é Paul
McCooey, seandálaí, a bhí mar thre-
oraí don phobal chun seandálaíocht
atá le feiceáil sa tírdhreach inniu a
thaispeáint dóibh. 

Cé nach i measc na sléibhte is
airde in Éirinn é, tá radharcra maor-
ga amach ó bharr Charn Tóchair.  Ar
mhullach an tsléibhe, tchítear an
Earagail agus an Mhucais i dTír
Chonaill, Loch Feabhail, Ìle in
Albain, Sliabh Mis, Cnoic Bhéal
Feirste, na Beanna Boirche agus
Lough nEathach.   Is léir gur áit ann
féin é seo atá lárnach d’achar fairsing
sa tírdhreach áitiúil.

Tá nod ina ainm féin faoi sin.
Bóthar nó slí is ciall le ‘tóchar’, go
háirithe thar áiteanna fliucha.  Slí ar
mhaithe le taisteal agus iompar thar
thalamh bog fliuch.  Anallód ní raibh
faitíos ar na hinnealltóirí bealaigh a
thógáil thar bhogaigh agus thar
phortaigh – rud nach maith le hin-
nealltóirí an lae inniu a dhéanamh.

“Cé go bhfuil cuma iargúlta ar an
sliabh inniu, is cinnte nach raibh san

am a chuaigh thart,” a mhínigh an
tUasal McCooey.  “Fiú céad go leath
bliain ó shin, bhí an tslí seo ar an sli-
abh tábhachtach.  Léiríonn bóthar an
chóiste atá leagtha go daingean siar
soir suas an sliabh gur slí le feidhm
mór thaistil a bhí anseo.  Níorbh
casán áitiúil sléibhe é seo, ach ba shlí
thábhachtach ina am féin é.”

Lena chois sin, tá riastáil (ceapa
ardaithe do na barra) go fóill le
feiceáil go hard ar mhalaí an tsléibhe
– nod é seo gur chuir daoine fúthu
thuas ann fadó, agus comhartha den
bhrú a bhí ar thalamh na hÉirinn,
tráth.  An rud is iontaí faoin riastáil
ar Charn Tóchair ná a leithne – tá
siad níos leithne ná mar a bheifeá ag
súil leis.  Léiríonn sé sin go raibh siad
seo in úsáid roimh an am a rabhthas
ag brath go trom ar an bpráta, .i.
roimh na gortaí móra sa 19ú haois.
Bhí brú ar na tailte imeallacha seo,
fiú roimh am na ngortaí.

Ach is ar bharr an tsléibhe – áit a
bhfuil carn foghlaithe den Chré-
umhaois – a thángthas ar fhionnach-
tain suimiúil nua.  D’ardaigh fear
áitiúil ceist faoin fhásra difriúil a bhí
le feiceáil giota anonn ón gcarn atá
ar taifead ag na saineolaithe.  Is é seo
a d’ardaigh spéis Paul McCooey go
mór mar sheandálaí.  Óna chéad
bhreathnú ar an suíomh, bhí Paul in
ann a rá gur an-seans gur ‘caiseal’ –
dún tógtha as clocha – ón gCré-
umhaois é seo, agus go bhfuil uaimh
thalún leis.  Lena shúil
seandálaíochta, bhí Paul in ann
suíomhanna, ina raibh tithe is
dócha, a fheiceáil sa chaiseal seo.

Glinntí Aontroma
B&B Gaelach
Bhaile an
Chaistil
IS fada anois ó labhraíodh an
Ghaeilge mar theanga an phobail i
nGlinntí Aontroma ach ní ionann sé
sin agus a rá nach mbeadh fáilte
Ghaelach roimh thurasóirí sa chean-
tar anois agus B&B Gaelach ann.

Tá ‘Teach an Cheoil’ á reáchtáil ag
Micheal Sands, arbh as an Iúr ó
dhúchas é, in éineacht lena bhean
chéile, Catherine.

Tá an B&B suite ar Bhóthar
Ghleann Maí Caorthainn, Baile Bhuí,
gar do Bhaile an Chaistil. 

“Tá grá againn don chultúr agus
nuair a chaill mé mo phost shíl muid
go mbeadh muid in ann ar scileanna
uilig a chur le chéile faoin B&B,” a
deir Micheal, atá ina cheoltóir trai-

Sean-Ospidéal an Daingin a
úsáid mar láthair ealaíon?

BHÍ breis agus seachtó duine i
láthair an tseachtain seo caite ag
cruinniú a eagraíodh le plé a
dhéanamh ar cheart Sean-Ospidéal
an Daingin a úsáid mar láthair
ealaíon. 

Tugadh le fios ag an gcruinniú go
raibh grúpa áitiúil tar éis a bheith ag
caint leis an Teachta Dála, Breandán
Ó Grífín, agus leis an Aire Jimmy
Deenihan, TD. 

Ba léir gur chuir an cruinniú mis-
neach orthu, mar bhíodar ag cur in
iúl go raibh sé an-tábhachtach go
mbeadh gach duine le chéile sna
hiarrachtaí le tabhairt ar an Áisín-
teacht Sláinte scaradh leis an
bhfoirgneamh, nó é a chur ar cíos
fadtéarmach. 

Is é Pádraig Feirtéar, [Príomhoide
Choláiste Pobail Chorca Dhuibhne]
a bhí sa chathaoir agus orthu siúd a
labhair bhí Mícheál de Mórdha,
Bainisteoir Aonad An Bhlascaoid
Mhóir i nDún Chaoin. 

Cé go raibh cúpla focal anso agus
ansúd as Gaolainn is i mBéarla ar
fad a bhí an cur agus an cúiteamh. 

Sasanaigh atá ag cur fúthu sa
cheantar agus beirt Mheiriceánach
ba mhó a dhein an chaint agus
seachas a ndúirt duine acu go
gcaithfeadh imeachtaí an togra
agus láthair na hoibre a bheith
dátheangach ní raibh mórán faoi
Ghaolainn, cé gur labhair duine nár
aithníos a dúirt gur chóir cúinne
don Gaeilge a bheith san áireamh. 

“Istigh sa Gaeltacht,” arsa bean in
aice liom, “is diail an t-éadan a
bhíonn ar dhaoine.” 

Deineadh gearáin ná raibh mórán
den phobal áitiúil i láthair ar an
oíche, ach scata daoine a bhíonn ag
teacht agus ag imeacht agus mórán
acu siúd atá ag cur fúthu le tamall sa
cheantar. 

Ní raibh aon radharc ar dhaoine
mar Liam Ó Néill ná Tomáisín Ó

Cíobháin an bheirt is mó aitheantais
ar fhaiche na hEalaíne sa cheantar.

Thosaigh bean Mheiriceánach ag
caint agus dúirt go gcaithfeadh ‘an
bord stiúrtha’ a bheith ‘daon-
lathach’ agus go raibh leathanach
déanta amach acu le haon cheann
déag do cheannteidil agus go
bhféadfadh daoine baill a mholadh
don gcoiste fé na ceannteidil sin. 

Mheas cuid a labhair go raibh sé
sin iomarcach agus má bhí sé i
gceist acu dul ar aghaidh go tapa
agus greim a fháil ar an
bhfoirgneamh go mb’fhearr coiste
sealadach oibre a cheapadh. 

Ní bhfuaireadar san aon éisteacht
in aon chor, rud a thug le tuiscint go
raibh coiste ann cheana féin. Ach ní
raibh aon chinnteacht go raibh an
áit le fáil fós. Dúradh go raibh stair
nach beag ag baint leis an sean-
ospidéal a tógadh le linn an Ghorta
agus go raibh 5,000 duine sa
bhfoirgneamh agus i mbotháin tim-
peall air, ar feadh cúpla bliain.

San idirlinn chuala daoine
eolacha á rá go bhféadfadh an
láthair a bheith an- áisiúil mar
láthair ealaíne, ach dá mbeadh siad
ag braith ar thurasóirí le hábhar a
cheannach go bhféadfadh go
mbeadh thiar orthu, mar ná raibh sé
ar chonair na turasóireachta, rud a
luaigh roinnt daoine sa lucht éis-
teachta eatarthu féin. 

“Dá mbeifí ag braith ar airgead a
dhéanamh sa tsiopa,” arsa fear ón
nDaingean, “is beag toradh a
bheadh air.” 

Sea, “rófhada amach ó lár an
bhaile,” ach ná féadfaí an trácht a
dhíriú ina threo? 

“Mo ghraidhin do cheann,” an
freagra a fuair an cheist sin sna
cúlbhinsí. Bhí sé deacair a mheas
conas mar tá ag an ngluaiseacht seo,
ach tá go leor daoine an-doiléir fós,
agus má cuirtear an foirgneamh ar

fáil don dtogra ‘pobail’ seo, beidh
liontán casta le réiteacht. 

Iad siúd a mheas go bhfuil sé
rófhada amach ó lár an bhaile ba í a
dtuairim gur cheart do mhuintir na
háite dul i dtreo sheanscoil/mhain-
istir na mBráithre Críostaí mar go
bhfuil foirgneamh na scoile agus a
ngabhann léi i gceartlár an bhaile. 

Le tamall anois, tá an-obair déan-
ta ag an aisteoir, ealaíontóir, Áine
Moynihan, óir tá amharclann
cruthaithe aici agus ag a cairde sa
Mhainistir agus is trí Ghaolainn a
bhíonn an obair agus a mbaineann
le “Lab na Mainistreach’. 

Leanfaidh an cur agus an
cúiteamh agus ní fios fós an mbeidh
an sean-ospidéal ar fáil go cinnte
agus cá seasann na Bráithre i gcás a
bhfoirgnimh féin. An ligfidh siad dó
lobhadh? Chuala duine á rá go raibh
gníomhaí ag éileamh airgid mhóir
ar an seanmhainistir, ach is baolach
gur beag duine a thiocfadh leis an
suim a bhí á lua leis, €700,000. 

Ach cinnte, bhaileofaí cnap maith
airgid, deirtear liom, dá mba ghá
foirgneamh na Mainistreach a
cheannach. 

Bhí, dála an scéil agus luadh é,
láthair aontaithe leis an gComhairle
Contae ar bhruach na Cé sa
Daingean agus ní go díreach san áit
a luadh ar an oíche, i.e. an láthair
déanta leac oighre le BIM agus
Roinn na Mara. Bhí €1.5 milliún mar
airgead síl luaite leis. 

De thoradh na tubaiste eacna-
maíochta, níor thosaigh aon obair.
Bhí cruth agus dreach an ionaid réi-
tithe leis na húdaráis chuí. Dúradh
go raibh an t-airgead síl sin ar fáil
fós, ach bhí go leor sna bínsí deiridh
an oíche eile ná creidfeadh go bhfuil
an t-airgead sin ar fáil fós. N’f-
headar. Seo ábhar, is léir, a
adhnóidh breis teasa ná mar atá san
aimsir atá againn an samhradh seo. 

Sean-Ospidéal an Daingin

'Teach an Cheoil'

disiúnta agus ina scríbhneoir chomh
maith.

“Tá radharc den scoth anseo. Crei-
dim go bhfuil an teanga ar fáil
d'achan cineál duine. Is cuma linn
faoin chreideamh, beidh muid ag
cur an focail mhór amach faoin
chultúr agus seo an ait is fearr dúinn
tús a dhéanamh,” a deir sé.

Seo suíomh B&B
www.wix.com/divilthebit/teachan-
cheoil

Gaoth Dobhair 
Comhlacht
Ghaoth 
Dobhair 
leachtaithe i
ndiaidh 11 mhí
Anton Mac Cába

TÁ leachtaitheoir le ceapadh ar
chomhlacht bainistíochta fiacha i
nGaoth Dobhair,  11 mhí tar éis a
bhunaithe. Bhí lárionad glaonna ag
Éist agus Cuidiú agus fuair an comh-
lacht deontais ar luach €360,000 ó
Údarás na Gaeltachta, ach tá 26 lena
bpostanna a chailliúint anois. 

Bhí ceathrar stiúrthóirí ar Éist agus
Cuidiú,  Philip O’Donnell ón
Muileann Úr lámh le Leitir Ceanainn,
mar aon le Graeme McBride, William
Cairns agus Wallace Stewart Domke,
a bhfuil seoltaí acu uilig i nGlaschú.

Tá Philip O’Donnell ina stiúrthóir
ar dhá chomhlacht eile in Éirinn,
agus ar dhá chomhlacht eile atá
scaoilte. Níor comhdaíodh cuntais
do cheachtar den dá chomhlacht
reatha. Tá Graeme MacBride ina
stiúrthóir ar chomhlacht amháin eile
in Éirinn, agus ar chomhlacht sa
Ríocht Aontaithe. Bhíodh sé ina
stiúrthóir ar dhá cheann eile.

Tá William James Cairns ina
stiúrthóir ar chomhlacht amháin eile
in Éirinn, agus ar dhá chomhlacht sa
Ríocht Aontaithe; bhí sé ina

stiúrthóir ar dhá cheann eile atá
anois scaoilte.

Tá Wallace Stewart Domke ina
stiúrthóir ar chomhlacht eile in
Éirinn, agus ar cheithre chomhlacht
sa Ríocht Aontaithe. Tá 24 comh-
lacht eile sa Ríocht Aontaithe  a raibh
sé ina stiúrthóir orthu ach go bhfuil
siad anois scaoilte. Tá sé bainteach le
tionscal na seirbhísí airgeadais
freisin. Sa phróifíl LinkedIn atá aige,
maíonn sé saineolas a bheith aige ar
bhunú gnónna nua. 

Leitir Ceanainn
Truailliú ag
bagairt ar Loch
Súilí 
Anton Mac Cába

IS féidir go bhfuil truailliú ag bagairt
ar Loch Súilí – mar nár cloíodh le
coinníollacha pleanála ar shuíomh i
Leitir Ceanainn. B’shin a deir
Comhairle Bhaile Leitir Ceanainn, i
litir rabhaidh a chuir siad chuig Let-
terkenny Skip Hire and Recycling.

Bhí sé mar dhara coinníoll ag an
gcead pleanála a tugadh don suíomh
11 bliain ó shin go gcuirfí chuig an
gComhairle, taobh istigh de mhí, le
go n-aontófaí é “a full site suitability
assessment, with regard to effluent
treatment.” 

Bhí seo ar an bhonn “To prevent
the creation of a public health nui-
sance or pollution risk to the River
Swilly.”

Deir litir rabhaidh a cuireadh
chuig Letterkenny Skip Hire nár
comhlíonadh na coinníollacha seo.
Dar leis an gComhairle nár comh-
líonadh cúig coinníoll eile a bhí leis
an gcead pleanála ach an oiread.

Dar leis an gComhairle, leis, gur
tógadh dhá cró, oifig, comhartha
fógraíochta agus claífort ar an
suíomh – uilig gan cead.

Chuir Letterkenny Skip Hire
isteach ar chead coinneála do na for-
bairtí seo ar fad. Tá roinn pleanála an
Chomhairle Baile ag plé leis na hiar-
ratais ar fad.

“Tá an fhorfheidhmiú oscailte ar
fad,” arsa urlabhraí thar cheann na
Comhairle.

Is ainm gnó é Letterkenny Skip
Hire and Recycling, agus isleis an
bhfear gnó, Sidney McDaid, é.

Anagaire

Bás an dara duine is sinne sa tír
Eoin Mc Garvey

BHÁSAIGH an dara duine is sinne sa
tír ag deireadh na seachtaine agus
cuireadh í i reilig Anagaire i dTír
Chonaill ar an Luan.

Bhí Biddy Nic Aoidh as Mín na
Craoibhe, Anagaire, 106 bliain d’aois
agus í i bhfoisceacht trí mhí don 107.

Cé go raibh aois an mhór aici, bhí
Biddy i mbarr a sláinte i rith a saoil
agus ní dheachaigh sí chun na
hotharlainne go dtí ceithre lá sula
bhfuair sí bás.

Bean iontach ábalta a bhí inti agus
bean a bhí in ann aire a thabhairt dí

féin cé go mbíodh cúram baile aice
ar feadh roinnt uaireanta an chloig
gach lá. 

Chónaigh sí léi féin ag Mín na
Craoibhe agus deireadh sí i gcónaí
nach mbíodh sí riamh uaigneach.

Suas go dtí roinnt míonna ó shin
théadh sí fhad le oifig poist Anagaire
leis an bpinsean a thógáil agus is
iomaí cuairt a thug sí ar na siopaí ar
an gClochán Liath agus i mBéal Átha
Féich. 

Bhí sí i gcónaí ag iarraidh a bheith
gléasta go deas go háirithe dá
mbeadh sí ag freastal ar ócáid ar
bith.

Anuraidh, nuair a bhí a breithlá
ann, bhí sí ar dhuine de na daoine
deireanacha a d’fhág Tábhairne Leo
i Mín na Leice mall an oíche sin. 

Bhí suim aici i gcónaí buaileadh le
daoine agus ba bhreá léi daoine a
bheith ag teacht chun an tí aici. Bhí
neart comhrá agus craic aici go
háirithe faoin saol a bhí aici i
nGlaschú ina hóige agus í i mbun tí
lóistín ansin do dhaoine as Dún na
nGall a bhíodh ag obair ansin.

Cuireadh í i gcré na cille i reilig
Anagaire ar an Luan agus tháinig go
leor daoine le slán a fhágáil aici.
Maireann beirt mac agus iníon léi.

Na Rosa

Comóradh ar scoláirí a
bádh dhá scór bliain ó shin

Eoin Mc Garvey

RINNEADH comóradh ag an
deireadh seachtaine ar cheathrar
scoláire Gaeilge a bádh le linn dóibh
a bheith ag freastal ar choláistí
samhraidh i nGaeltacht Thír Chonaill
dhá scór bliain ó shin.

Bhí Catherine Carroll, Susan
O’Reilly and Bernadette Mc Cabe as
ceantar Muineacháin agus Máire
Grae as Baile Átha Cliath ag freastail
ar choláistí samhraidh Loch an Iúir
agus Anagaire nuair a cailleadh iad ar
an 13ú lá d’Iúil 1972.

Bhí na scoláirí ón dá choláiste ag
baint sult as lá cois trá nuair a tharla
an tragóid uafásach ar thrá Mhullach
Dearg, cúpla míle ó Anagaire agus
cóngarach do Chionn Caslach. Bhí na
cailíní ag snámh píosa ón trá nuair a
tháinig trioblóid orthu agus báthadh
iad. Bhí go leor daoine san uisce ag
an am agus bhí ar mhúinteoirí agus
ar dhaoine áitiúla roinnt eile a thab-
hairt slán.

Le blianta fada anuas bhíodh rab-
hadh in airde gan dul ag snámh ar
thrá Mhullach Dearg de bharr go n-
imíonn an gainimh go gasta faoi do
chosa agus de bharr poill a bheith sa
ghainimh faoin uisce chomh maith.
Bheadh an t-eolas seo go cinnte ag
bunadh an cheantair ach seans

maith nach mbeadh cuairteoirí ar an
eolas faoi. Chuidigh muintir na háite
leis na coirp a aimsiú agus tugadh go
hotharlann an Chlocháin Léith iad.
Bhí ar lucht na gcoláistí scéala a chur
chuig na tuismitheoirí go raibh a
cuid iníonacha báite. Taobh istigh de
chúpla uair an chloig bhí roinnt de na
tuismitheoirí ar an láthair agus iad
croí bhriste.

An deireadh seachtaine seo caite,
tháinig na teaghlaigh le chéile i
dTeach Pobail Anagaire agus ansin ar
thrá Mhullach Dearg áit ar nochtadh
leacht cuimhneacháin le cuimhne a
choinneáil ar na cailíní.

B’iad athar Mháire Grae – Micheál
agus Eilis - a chuaigh i mbun na
hócáide cuimhneacháin ar dtús agus
rinne siad teagmháil leis i na teagh-
laigh eile. Ba gariníon í Máire Grae
leis an scríbhneoir agus an foclóirí
Niall Ó Dónaill. Thug roinnt de
ghaolta na gcailíní le fios do
Ghaelscéal ar an láthair gurb é seo an
chéad uair dóibh a bheith san ait ar
bádh na cailíní mar nach raibh siad in
ann iad féin a thabhairt ann go dtí
seo. Tá an leacht cuimhneacháin
suite os cionn an trá píosa beag siar ó
chomhartha mór a thugann le fios
nach bhfuil sé sábháilte dul ag
snámh san fharraige ag Mullach
Dearg.

An dara duine is sine in Éirinn,
Biddy McGee, a fuair bás ag an
deireadh seachtaine 
[PIC : EOIN MC GARVEY]

Micheal agus Eilis Grae ag nochtadh phlaic chuimhneacháin i gcuimhne
ceathrar daltaí a bháigh ag  Trá na Mullaí Deirge i mí Iúil 1972. Bhí iníon
s’acu, Máire, i measc na n-íobartach [PIC : EOIN MCGARVEY] 

Séamus Ó Gallchóir, Doirí Beaga, Gaoth Dobhair, agus a chuid mac, Jamie agus Dillon ag ‘Taispeántas Sábhála’ a d'ea-
graigh Garda Cósta an Bhun Bhig a bhí ar siúl i nGaoth Dobhair Dé Domhnaigh seo caite. [PIC. TOMÁS Ó CUIREÁIN]

Cén uair a d’éirigh tú as an obair?
D’éirigh mé as mo phost i gColáiste na
hOllscoile sa bhliain 2008—ach is ar
éigean a bhí mé chomh gnóthach
riamh agus atáim anois, nó bímse ag
scríobh liom i gcónaí. Tá roinnt leab-
har agus alt foilsithe agam ó shin.

Tá an-chuid oibre déanta agat ar an
gCoirnis, an bhfuil muinín agat go
bhfuil todhchaí ag an teanga sin, nó
ag teanga Cheilteach ar bith é eile is
dócha?
Tá sé cinn de theangacha Ceilteacha
ann agus tá siad uile an-éagsúil lena
chéile ó thaobh staide agus stádais
de. 

D’éag an Choirnis ar fad ag deireadh
an 18ú haois, agus anois tá sí á hathb-
heochan. Bíonn gach tosach lag, ach
in ainneoin na ndeacrachtaí, tá glu-
aiseacht na Coirnise ag cruinniú nirt.
Cailleadh an cainteoir deireanach
Manainnise sa bhliain 1974. 

Ní cainteoir ó dhúchas mar sin
Manainniseoir ar bith sa lá atá inniu
ann, ach tá tacaíocht ag an teanga ó
rialtas Mhanann agus tá roinnt
mhaith cainteoirí ann—agus is ó
chainteoirí ó dhúchas a d’fhoghlaim
siad an teanga nó ó dhaoine ar mhúin
‘éisteoirí ó dhúchas’ iad. 

Is beag nach raibh Gaeilge na hAl-
ban imithe ar fad in Albain Nua (Nova
Scotia), Ceanada. Tá gluaiseacht láidir
athbheochana ann inniu. Is dócha,
mar sin, gur féidir linn talamh slán a
dhéanamh de nach féidir le teanga
Cheilteach imeacht ar fad anois.
Beidh foghlaimeoirí agus cainteoirí ag
gach uile cheann go deo, de réir
cosúlachta. 

Cad a dhéanfaidh tú anois agus tú
éirithe as an obair?
Leanfaidh mé orm ag obair ar an
nGaeilge agus ar an gCoirnis. Tá cei-
thre úrscéal aistrithe agam go Coirnis
atá ag fanacht lena bhfoilsiú. Foilseo-
far an chéad cheann acu sin go luath.
Táim ag iarraidh beagán Ungáirise a
fhoghlaim freisin, ach is scéal thairis é
sin.

Tá sé a mhaíomh gur mhair an Choir-
nis i bhfad níos faide ná mar a cheap-
tar de ghnáth, nárbh í Dolly Pen-
treath an cainteoir deireanach ar
chor ar bith – cad é do bharúil féin?
Is dócha go raibh cuimhne ag daoine
áirithe in iarthar Chorn na Breataine
ar roinnt abairtí agus paidreacha go
dtí lár an 19ú déag. 

Ó tharla nach raibh pobal Coirnise

An Bard Cornach as Essex 
Ón Hobad go mórlitríocht na Gaeilge, ó chanúintí na hÉireann go dtí an Choirnis, níl mórán réimse
acadúil Ceiltise nár chlúdaigh saothar an Ollaimh Nicholas Williams; labhair sé le Ciarán Dunbar

An tOllamh Nicholas Williams

ann a thuilleadh, ní dócha go raibh
aon duine ann a raibh labhairt na
Coirnise aige. 

Ba é Henry Jenner (1848–1934)
athair athbheochan na Coirnise. Bhai-
ligh seisean iarsmaí Coirnise in iarthar
Chorn na Breataine sna blianta 1875-
76 agus d’fhoilsigh sé ansin iad.  Is
dearóil na blúirí beaga iad, na
huimhreacha 1-20 agus dhá abairt.
Tuigim as an méid sin gurb í glúin
Dolly Pentreath (a cailleadh sa bhliain
1777) an ghlúin dheireanach a raibh
Coirnis acu dáiríre.

An bhfuil ábhar ar leith ann a bhfuil
dúspéis agat ann, áfach?
Tá. Na teangacha Ceilteacha, tean-
gacha eile, an t-araltas, bláthanna
fiáine, an Bíobla—na rudaí is mó ar
scríobh mé fúthu.

Tá clú ort mar gheall ar an leabhar
Pairlement Chloinne Tomáis. An
síleann tú go dtugtar go leor airde ar
an leabhar seo agus ar leabhair dá lei-
théid?
Bíonn deacrachtaí ag Gaeilgeoirí an
lae inniu Pairlement Chloinne Tomáis
a léamh, agus na téacsanna a d’eas-
cair as freisin. 

Braitheann siad an Ghaeilge Chla-
saiceach ró-aduain, róchasta. 

D’fhéadfaí leabhar iomlán a scríobh
faoi na téacsanna a bunaíodh ar PCT
nó a ndeachaigh PCT i bhfeidhm
orthu, ar ndóigh. 

Tá m’eagrán le fáil le tríocha bliain
anois agus is áis é sin do scoláirí. Tá
súil agam go ndéanfaidh duine éigin
eile eagrán nua amach anseo a mbei-
dh mo chuid dearmad ceartaithe aige
ann.

Tá caibidil in ‘Stair na Gaeilge’ dar
teideal ‘Na canúintí a theacht chun
solais.’ Pléitear Gaeilge Laighean ann.
Bhí sraith alt againn in Gaelscéal ar
an ábhar céanna agus bhí an-tóir
orthu. Meas tú ar cheart go mbeadh
níos mó suime ag Laighnigh i dtrai-
disiúin na Gaeilge mar a bhíodh i
Laighnibh?
Ní mar a chéile traidisiún na Gaeilge i
Laighnibh agus Gaeilge Laighean. 

Ní fheicim gur féidir mórán spéise a
bheith ag an ngnáthdhuine i gcanúint
nach bhfuil ann a thuilleadh. 

Dála an scéil, tá alt sa phreas agam-
sa faoi Ghaeilge na hIarmhí agus ba
chóir go mbeadh sé sin amuigh roimh
dheireadh na bliana. 

Ní miste rud amháin a lua anseo,
áfach. B’fhéidir go spreagfadh sé
taighdeoir óg chun gnímh. 

Maireann an focal ciotóg go for-
leathan i mBéarla na hÉireann agus
an bhrí atá leis ‘duine a bhíonn ag
obair nó ag scríobh lena lámh chlé’. 

D’fhéadfaí dul timpeall chontaetha
Laighean, taobh ó dheas d’abhainn na
Bóinne, agus fiafraí de na seandaoine
cén chaoi a ndeir siad an focal sin ina
gcanúint Bhéarla féin. Is féidir an
focal a rá leis an mbéim ar an gcéad

siolla, mar atá i gCúige Chonnacht,
leis an mbéim ar an dara siolla, mar
atá i gCúige Mumhan, nó le béim
chothrom ar an dá shiolla. 

Dá ndéanfaí amhlaidh, ansin
d’fhéadfaí léarscáil a sholáthar a
mbeadh an t-íosaglos léirithe go
beacht agus go hiomlán uirthi.
Shoiléireodh a leithéid de léarscáil an
tuairim atá nochtaithe agam i dtaobh
na ‘Gaeilge Gaileonaí’, nó b’fhéidir go
mbréagnódh sí í. B’inspéise an tionsc-
namh a bheadh ann.

Agus an cheist is tábhachtaí don
deireadh:  tá An Hobad ar fáil anois –
an bhfuil tú sásta?
Táim agus nílim. Is deas go bhfuil an
leabhar amuigh agus go bhfuil sí ag
díol go maith. Níl an oiread sin measa
agam féin ar Tolkien mar scríbhneoir.
Is scéalaí é, b’fhéidir, ní úrscéalaí. 

Níl mórán caidrimh idir na carach-
tair san Hobad, agus is laige é sin, dar
liom. Is beag iniúchadh a dhéantar ar
charachtar ar bith sa leabhar. 

Rinne mé an t-aistriúchán toisc gur
iarradh orm é a dhéanamh. Síogaí,
síogaithe an focal a bhí agam ar ‘elve,
elves’, cf. teideal an dáin pholaitiúil
de chuid an 17ú haois An Síogaí
Rómhánach, cuir i gcás. 

Dúirt an foilsitheoir liom gur ghá
comhairle Tolkien dá aistritheoirí a
leanúint sa chás seo agus focal
bunaithe ar fhréamh ‘elve’ an Bhéarla
a chur in ionad síogaí.  Ní raibh mé

sásta é sin a dhéanamh, agus dá bharr
sin fágadh an leabhar gan foilsiú ar
feadh i bhfad. 

Sa deireadh thiar thángthas ar
eagarthóir a bhí sásta ealbh, eilbh a
chur in áit síogaí, síogaithe tríd síos.
Rinneadh é sin agus foilsíodh an leab-
har. 

Ní raibh mise sásta riamh le ealbh,
eilbh, agus dealraíonn sé go bhfuil na
criticeoirí ar aon fhocal liom. 

Chonaic mé dhá léirmheas ar An
Hobad go dtí seo, agus cuireann an dá
cheann a míshástacht in iúl faoin
bhfocal ealbh. Taibhsítear dom gur
ceart i gcónaí ligean don aistritheoir a
bhreithiúnas féin a leanúint. Is cuma
céard a cheapann an t-údar, nuair atá
leabhar foilsithe, is maoin phoiblí í.
Creidimse nach bhfuil aon cheart ag
an údar cuir isteach ná amach ar an
aistritheoir. Feictear dom gur bhotún
an focal ealbh, eilbh san Hobad ar
‘elve, elves’ an Bhéarla. Is trua liom dá
bharr sin go luaitear m’ainm leis an
aistriúchán.

Rugadh Nicholas Williams in Essex,
Sasana, in 1942. D’fhreastail sé ar
Ollscoil Oxford mar agus é ina
fhochéimí agus bhain sé dochtúireacht
amach i mBéal Feirste. D’oibrigh sé i
gColáiste na hOllscoile, Baile Átha
Cliath ó 1997 go 2008, rinneadh
ollamh de in 2006. Tá sé pósta agus tá
triúr clainne air.

Leabhar Nua ar fáil anois…

eolas@leabhar.com 086-8859407

Is deas go bhfuil an leab-
har amuigh agus go bhfuil
sí ag díol go maith. Níl an
oiread sin measa agam
féin ar Tolkien mar scríbh-
neoir. Is scéalaí é,
b’fhéidir, ní úrscéalaí. 



Domhan an
tromluí os ár
gcomhair sa
nóibhille
nua le Daithí
Ó Muirí

NUACHT Litríochta
Le Meadhbh Ní Eadhra

Scríofa ag Giorda, maisithe ag Anne Wilsdorf
Futa Fata, 2011
€7.95

AN chéad rud a sheasann amach faoin leabhar
seo ná an dearadh spéisiúil atá ar an gclúdach
tosaigh. 

Tarraingíonn an cartún d’aird agus má bhreath-
naíonn tú ar chúl an leabhair, is léir ón bpictiúr
gur leabhar spraíúil, éadroim atá ann do pháistí. 

Is as an Eilbhéis do Anne Wilsdorf, a mhaisigh
an leabhar seo, ach tá cáil uirthi i dtíortha eile, go
mór mhór sa Fhrainc, do na pictiúir a
chruthaíonn sí do pháistí. 

Istigh sa leabhar seo, is féidir neart pictiúr dá
cuid a fheiceáil agus níl aon amhras ach go
rachaidh siad i bhfeidhm go mór ar pháistí. Tá
siad ildaite, greannmhar, lán le beocht agus glu-
aiseacht, agus cuireann siad go mór leis an leab-
har. 

Tá cáil ar údar an leabhair, Giorda, agus tá go
leor leabhar Francaise scríofa aige do pháistí. Is í
Patricia Mac Eoin a d’aistrigh an leabhar ón
bhFraincis, agus éiríonn léi Gaeilge shimplí a
chur ar an leabhar, atá oiriúnach don aoisghrúpa

seo.  Deir sé ar chlúdach an leabhair, go bhfuil an
leabhar dírithe ar léitheoirí atá seacht mbliana
d’aois nó os a chionn. Is maith an treoir é seo agus
beidh páistí in ann an leabhar a léamh as a stuaim
féin gan mórán d’fhadhb. 

Tá an scéal bunaithe ar bhanphrionsa darb
ainm Béibhinn, nach bhfuil in ann codladh san
oíche. 

Dúisíonn sí go héasca agus bíonn imní ar a tui-
smitheoirí nach mbeidh éinne ag iarraidh í a
phósadh. 

Ach nuair a chloiseann Béibhinn go bhfuil pri-
onsa ag iarraidh banphrionsa álainn a fháil le
pósadh, déanann sí iarracht é a mhealladh ionas
go bpósfaidh sé í. 

Ach an éireoidh léi? 
Beidh oraibh an leabhar a léamh chun an scéal

iomlán a fháil, agus táim cinnte go mbainfidh
páistí an-sult ar fad as. 

Tá nathanna cainte beaga deasa ann síos tríd an
leabhair, agus iad mínithe go soiléir agus go sim-
plí ag bun gach leathanach. 

Is mór an cabhair é seo do léitheoirí agus
d’fhoghlaimeoirí agus cabhróidh sé leo a gcuid
Gaeilge a shaibhriú fad is atá siad ag léamh. 

TÁ leabhar nua le Daithí Ó Muirí,
Ré, díreach foilsithe ag Cló Iar-
Chonnacht agus ar fáil anois sna
siopaí nó ar líne ag www.cic.ie.
Deir moltóirí an Oireachtais gur
“domhan an tromluí a chuirtear
os ár gcomhair anseo, agus
cuirtear an scéal le chéile go
slachtmhar; de réir mar a bhíonn
osréalachas na n-eachtraí agus
na gcarachtar ag méadú,
méadaítear ar an sceimhle.” 

Is as Co. Mhuineacháin ó
dhúchas do Dhaithí Ó Muirí, ach
tá cónaí air in Indreabhán, i
gConamara, le blianta fada
anuas. Is scríbhneoir lánaim-
seartha é, agus tá an-suim aige i
saothar gearrscéalaithe Spáin-
neacha agus Francacha.  

Ag labhairt faoin gcarachtar
atá ag lár an nóibhille seo, dúirt Ó
Muirí, “I saol atá lán le comhthar-
lúintí, is cosúil go bhfuil an chin-
niúint ag iarraidh í a chur ar
bhealach a leasa.  Ach an féidir le
haon duine meabhair a bhaint as
an gcinniúint?”

Tá dhá chnuasach gearrscéalta
foilsithe aige go dtí seo - Seacht
Lá na Díleann (Leabhar Breac
1998) agus Cogaí (Cló Iar-Chon-
nachta 2002). Bronnadh duais
aitheantais Ghradam Chló Iar-
Chonnacht 2001 ar Dhaithí as an
saothar Cogaí.  Tá aithne ar
Dhaithí i gceantar Chois Fhar-
raige mar aisteoir chomh maith
agus tá sé ina bhall den ghrúpa
drámaíochta Aisteoirí an Spidéil.
Tá costas €10 ar leabhar nua
Dhaithí. 

Coinnigh súil ar an leathanach
seo más spéis leat agallamh leis
an údar a léamh go luath.

Íde Sionóid
Coiscéim, 2012
€15

MÁ tá ‘in aice le Cois na Coille’ léite
agat cheana, seo sraith scéilíní ar
leanúint ón leabhar sin, scríofa ag an
údar céanna. Ar an gcéad fhéachaint,
bhí mé an-tógtha leis an leabhar seo,
agus ar an dara féachaint, bhí mé níos
tógtha fós. 

Sraith scéilíní atá ann ach iad inste
go fileata agus go ceolmhar, rud a
rachaidh i bhfeidhm go mór ar
pháistí. Sílim go léiríonn údar an
leabhair seo meas agus léargas ar an
gcumas léitheoireachta agus tuis-
ceana atá ag páistí óga ach go
háirithe. 

Tá dúshlán ann don pháiste, agus
tá neart ábhar léitheoireachta ann. 

Taitníonn sé go mór liom nach
bhfuil róshimplíocht ag baint leis na
scéilíní agus braithim go bhfuil i
bhfad Éireann níos mó téagair sa
leabhar seo ná mar atá in an-chuid
leabhair eile, i mBéarla nó i nGaeilge,
don aoisghrúpa céanna. 

Beidh dúil ag tuismitheoirí agus
múinteoirí sa leabhar seo freisin,
agus níl aon amhras ach go bhfuil
scéalta taitneamhacha, spraíúla agus
greannmhara scríofa ag Íde Sionóid. 

Tá Gaeilge na Mumhan in úsáid sa

leabhar agus cuireann sé go mór le
rithim na scéalta agus tú á léamh. Tá
rud éigin thar a bheith nádúrtha agus
saibhir faoin scríbhneoireacht agus
faoin stíl atá ag an údar. 

Maidir leis an scéal é féin, tá Bánaí
is Bánó Faoileán i mbun Raidió
Gaeilge na bhFaoileán, agus iad ag
craoladh ó Ghaeltacht Chorca Dhuib-
hne, in Iarthar Chiarraí. 

Lá amháin, tugann éisteoir dílis dá
gcuid cuireadh dóibh teacht ar saoire

chucu. Bhuel, socraíonn Bánaí agus
Bánó go rachaidh siad ar an saoire
agus bíonn saoire den chéad scoth
acu. 

Sa leabhar, leanann muid iad agus
iad ag dul ar saoire iontach spéisiúil
ar fad. 

Mar léitheoirí, bíonn muid mar
chuid den turas agus den saoire agus
mothaíonn tú go bhfuil páirt éigin
agat sa scéal, rud atá iontach do
pháistí agus daoine óga ach go

háirithe.
Bheadh an leabhar seo oiriúnach

d’fhoghlaimeoirí de gach aois freisin,
agus cé go bhfuil an leabhar dírithe ar
pháistí, níl aon rud leanbaí nó
rópháistiúil faoi ar chor ar bith. 

Tá léaráidí agus pictiúir áille ann ar
beagnach gach leathanach agus iad
ildaite agus tarraingteach. Is breá
liom an leagan amach atá ar na
scéilíní, iad scríofa ar nós dánta agus
an-éasca le léamh. 

Ní hamháin sin, ach tá trí dhiosca
laistigh den leabhar agus is féidir éis-
teacht leo chun na scéilíní go léir a
chloisteáil. 

Nach breá an rud é a bheith in ann
na scéilíní a chur ar siúl sa charr nó sa
bhaile ionas gur féidir leis na páistí a
bheith ag éisteacht agus ag breathnú
ar an leabhar ag an am céanna. 

Bainfidh páistí níos sine atá ag iar-
raidh a bheith ag léamh as a stuaim
féin, an-sult as na scéilíní freisin,
agus cabhróidh sé leo agus iad ag iar-
raidh éirí níos muiníní ag léamh leo
féin. 

Cé go bhfuil costas ard go leor de
€15 ar an leabhar seo, molaim go hard
é agus sílim go bhfaighidh léitheoirí
luach a gcuid airgid, leis na dioscaí
san áireamh. Is féidir an leabhar a
cheannach sna siopaí nó ar
www.coisceim.ie.

Bánaí is Bánó Faoileán
faoi lán seoil draíochta

Oíche mhaith, a bhanphrionsa!

TEILIFÍS agus RAIDIÓ
Le Katie McGreal

Scéim gearrscannán Scéal 2 fógartha
TÁ an dara bhliain den scéim
gearrscannán, Scéal 2, seolta
ag TG4. Scéim forbartha í seo a
thugann deis do scríbhneoirí
agus do stiúrthóirí nua saothar
aitheanta ó litríocht nó
béaloideas na Gaeilge a
athchóiriú don teilifís. 

Is féidir an bunscéal a rogh-
nú as gearrscéal, dán, scéal
béaloidis nó aon saothar a
léiríonn scéalaíocht na teanga.

Tá an scéim seo ag TG4
oscailte do scríbhneoirí
Gaeilge ó cheann ceann na tíre,
bíodh taithí scáileáin acu nó ná
bíodh, agus do stiúrthóirí ar
mian leo taithí a fháil ar dhrá-
maíocht teilifíse i nGaeilge. 

Tá an chéad sraith de Scéal
taifeadta agus táthar i mbun
iarléirithe uirthi. Beidh an
tsraith le feiceáil ar TG4 go
luath in 2013. 

Is é an 24 Lúnasa 2012 an
spriocdháta le haghaidh iar-
ratas. As na hiarratais ar fad,
roghnófar gearrliosta scríbh-
neoirí le freastal ar cheardlan-
na ceirde, faoi stiúir
eagarthóra scripte, ag a ndéan-
far forbairt bhreise ar gach
togra. Tá tuilleadh eolais ar fáil
ag www.tg4.ie/sceal.

Is iad na maoinitheoirí ar an
scéim ná, Gréasán na Meán,
BAI agus TG4. 

An bhfuil Coláiste
Samhraidh  ar bun agat?

Lascaine le fáil do Choláiste Samhraidh  ar phraghas íseal.
'neart ábhar cainte agus

díospóireachta i nGaelscéal
gach seachtain, bí i lár an

aonaigh linn i rith an tsamhraidh '

Dean teagmháil le Patricia ag:
086 02354251 nó

fograi@gaelsceal.ie

Ag Cothú Phobal na Gaeilge Ag Cothú Phobal na Gaeilge

Fógraíocht ar
www.gaelseal.ie

An bhfuil spéis agat do chomhlacht a chur chun cinn anseo
agus thar lear. Má tá, tóg fógra ar shuíomh idirlín Ghaelscéal,
www.gaelsceal.ie,  ar phraghas íseal

Bosca: 135 x 135 = €100.00  (10,000 buille)
Bratach: 345 x 80 = €130.00 (10,000 buille)
Ilstórach: 135 x 600 = €130.00  (10,000 buille)

Tá CBL san áireamh sna praghsanna sin:

Má thógann tú fógra ar line beidh deis agat síntiúis bliana do
Ghaelscéal, luach €121, a bhuachan.

• Caithfear dearadh a bheidh déanta ar an bhfógra i bhfoirm  
JPEG nó PNG 

• Tá an tairiscint seo oscailte go dtí 31 Iúil, 2012.



NODA

TRASNA
1 Fáilte chroíúil: _______na fáilte (7)
4 Deirtear go bhfilleann sé seo ar an duine cam a dhéanann

é (5)
7 Bia an gheimhridh don iora rua (3)
8 Torthaí glasa agus dearga a luaitear le Contae Ard 

Mhacha (4)
9 Bia na ba, glas agus fásann sé díreach as an talamh (4)
11 Tóg páirt i gcluiche (5)
13 Ná déan seo, agus ná bris seo, moltar (3)
14 Mír i scéal i nuachtán nó leabhar (3)
18 Cruthúnas go bhfuil duine ag caoineadh (5)
20 Déanta as stán, de ghnátha agus úsáideach le huisce a 

iompar thart (5)
22 Ciall, fáth (3)
23 Fóir, bí fóirsteanach dó (5)
24 Feithid a chónaíonn i líon: damhán ____ (4)
26 A mhalairt ar bhua (4)
28 Clúdaíonn rudaí mar seo éan nó lacha nó cearc (6)
30 Ceangail (4)
31 Dúnáras, daingean (8)

SÍOS
2 An chéad mhí den bhliain (6)
3 Eile, siar, an oíche ___ (3)
5 Leadránach, gan aon splanc (5)
6 Comhrá, labhairt (5)
9 Freisin, chomh maith (5)
10 Déan ceann acu seo le seomra a choinneáil te (4)
12 Gabh anseo (3)
15 Ar siúl… lampa, nó solas mar shampla (5)
16 Ábhartha le, ag tarlú mar gheall ar rud eile (6)
17 An Laoi, an Choirib, an Lagan mar shampla (7)
18 Beart a dhéantar le 'cothromas' a fháil ar dhuine a 

cheaptar a bheith ciontach as beart eile (7)
19 Aiféala, brón orm, is ___  liom (3)
20 Crainn ag fás le chéile (5)
21 An mhír dhiúltach (3)
25 Ball tábhacht den chorp a ghlanann an fhuil dúinn (2)
27 Sliotar a bhuaileadh (3)
29 Áit ghainmheach ar an gcósta (3)

Crosfhocal  18.07.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
30.07.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
11.07.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Siobhán Ní Shithigh
Cora Chaitlín, 
Co. An Chláir

An focal deireannach
Le Síle Ní Bhraonáin

An Cárta Eorpach um Árachas Sláinte

Freagra: 
Teastóidh Cárta Eorpach um
Árachas Sláinte (CEÁS) aonair
ó gach duine den teaghlach a
bheidh ag taisteal. Ligeann an
cárta seo duit rochtain a fháil
ar sheirbhísí poiblí cúram
sláinte má éiríonn tú breoite
nó má ghortaítear thú agus
cuairt á tabhairt agat ar throm-
lach thíortha na hEorpa. 

Má éiríonn tú breoite agus tú
ar saoire, ba cheart duit gab-
háil chuig an dochtúir den
chóras poiblí, an t-ospidéal
poiblí, nó an t-ionad cóireála
poiblí is gaire agus do CEÁS a
thaispeáint. Is iad na tíortha
atá clúdaithe faoin gcárta na 27
ballstát den AE, na trí Bhallstát
eile den LEE (an Íoslainn,
Lichtinstéin, an Iorua) agus an
Eilvéis.  

Féadfaidh tú iarratas a
dhéanamh ar an gcárta ar líne
ag ehic.ie má tá cárta leighis,
Cárta Cuairte LG nó cárta na
Scéime Íocaíochta Drugaí agat
cheana féin. Seolfar chugat
ansin do CEÁS sa phost.
Murach sin, is féidir leat foirm
iarratais a íoslódáil ó ehic.ie nó
foirm a fháil ó d’Oifig Sláinte
Áitiúil. 

Beidh ort d’ainm, seoladh,
dáta breithe agus d’Uimhir
Phearsanta Seirbhíse Poiblí
(PSP) a sholáthar. Níl aon táille
le híoc don CEÁS.

Ba cheart d’aon duine muin-
teartha a bhfuil CEÁS acu
cheana a dháta éagtha a she-
iceáil. 

Má d’éag do chárta, féad-
faidh tú iarratas a dhéanamh
ar líne ag ehic.ie chun é a ath-
nuachan. Teastóidh uait
uimhir do chárta reatha agus
d’Uimhir PSP. Má d’athraigh
duine muinteartha a n-ainm
nó a seoladh, beidh orthu
teagmháil a dhéanamh lena
nOifig Sláinte Áitiúil. 

Ba cheart duit iarratas a
dhéanamh ar an gcárta mí sula
dtaistealaíonn tú, más féidir.
Má bhíonn aon bhuarthaí ort

faoi chárta nua nó cárta athnu-
achana a fháil go tráthúil, féad-
faidh tú Teastas Ionadach
Sealadach a fháil ó d'Oifig
Sláinte Áitiúil. 

Ina theannta sin, b’fhéidir
gur mian leat machnamh a
dhéanamh ar árachas taistil
príobháideach a fháil do
chostais nach gclúdaítear faoin
gCárta Eorpach um Árachas
Sláinte. Ní chlúdaíonn sé
cóireáil phríobháideach, mar
shampla, nó an costas a
bhaineann leis an gcorp a
thabhairt ar ais chuig Éirinn,
má éiríonn duine agaibh an-
bhreoite.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh,
0761 07 4000.

Ceist: 
Tá saoire theaghlaigh á
pleanáil againn san Iorua
agus sa tSualainn. Céard a
tharlóidh má éiríonn duine
againn breoite? An
mbeimid clúdaithe le
haghaidh aon chostais
leighis a thabhófar?

Tá sé ’báisteach ach fós tá
go leor le déanamh in Éirinn
CÉ go bhfuil muid i lár mhí Iúil
agus nach raibh go dtí seo
againn ach thart ar shé uair an
chloig dhéag gréine, tá an
samhradh linn go cinnte. 

Ach fós fhéin, tá cathracha
agus bailte  na tíre seo lán le
spiorad, le beocht agus le
daoine atá cairdiúil agus más
faoin aimsir féin atá siad ag
caint, tá siad breá cainteach.
Ach ní sna bailte móra amháin
a bhíonn an spraoi. Tá mé
amuigh ar an mbóthar arís ag
déanamh sraith cláracha teil-
ifíse agus bím ag taisteal ó
cheann ceann na tíre sa tóir ar
cheol, ar bhia agus ar spraoi
agus go deimhin tá sé sin ar fad
agus tuille le fáil go forleathan. 

Tá sé de nós ag daoine sa tír
seo a bheith ag caint faoin
méid nach bhfuil ar fáil acu,
dar leo, cé go bhfuil siad ag cail-
leadh amach ar na rudaí ar fad
atá amach os a gcomhair dá
mbreathnóidís i gceart. 

Mar shampla, tá seisiún breá
ceoil le fáil i dtithe tabhairne
mórán chuile áit agus ní gá pin-
gin rua a íoc le dhul isteach ag
éisteacht leo. 

Freisin tá sé foghlamtha
agam, go bhfuil Páirceanna
Náisiúnta i mbeagnach gach
Contae sa tír ar féidir cuairt a

thabhairt orthu saor in aisce. 
Is lá amach iontach é seo do

theaghlaigh a bhfuil gasúir óga
acu. Bíonn go leor radharcanna
áille le feiceáil iontu agus is
féidir go leor a fhoghlaim faoin
taobh tíre freisin. Ní gá ach cóta

báistí agus péire wellies a bhei-
th ort, ar eagla na heagla! 

Tá a fhios againn ar fad nach
bhfuil mórán airgid ag daoine
faoi láthair agus tá sé seo
curtha san áireamh ag líon
mhór bialanna sa tír freisin. Is

féidir béilte fíor-bhlasta a fháil,
le bia na mara, feoil nó rud ar
bith atá uait, ar phraghas
réasúnach. Níl le déanamh ach
beagánín obair baile a chur
isteach roimh ré. 

Caith súil ar an idirlíon agus
faigh amach cá bhfuil na mar-
gaí seo ar fáil (nó breathnaigh
ar An Samhradh Linn ar TG4
gach Déardaoin ag 8.30pm
agus inseoidh mise dhaoibh
é!).  Cuimhnigh go bhfuil mar-
gaí ann do ghasúir freisin, le
bia folláin agus blasta ar
phraghas íseal. 

Bíonn féilte éagsúla ar súil ar
fud na háite le linn an
tsamhradh chomh maith agus
cé go mbíonn ort íoc le dhul ag
roinnt de na himeachtaí, tá go
leor le fáil saor in aisce ar na
sráideanna, idir ceol, ealaín
agus damhsa. Nil aon dream
daoine in ann cóisir a éagrú
mar atá muidne!

Tá saol iontach spraoiúil i
mbéal an dorais againn in
Éirinn agus ar chostas íseal don
chuid is mó. Agus má bhíonn
cúpla braon báistí againn ó am
go chéile, nach cuma! Ní
chuireann sé as do na Meiriceá-
naigh ná do chuid mhór daoine
eile ón iasacht, cén fáth a gcuir-
feadh sé as dúinne? 

Bhál, tá sé ag cur fearthainne beagnach i gcónaí, ach fós, tá an
'Samhradh linn'!

Dornálaithe na Breataine leagtha 
Cillian Ó Conchúir 

LAISTIGH de chúpla uair a
chloig, tugadh buille
ollmhór do mhórtas
dornálaíochta na
Breataine.  Tar éis na cainte

go léir ó David Haye agus Derek
Chisora, tháinig deireadh tobann leis
an troid nuair a síneadh Chisora ar an
gcanbhás. 

Trasna na farraige agus trasna na
Stáit Aontaithe i Las Vegas, bhí réi-
teoir eile ag tabhairt comhaireamh
éigeantach d’Amir Khan agus é
leagtha ag Danny Garcia.  B’shin é an
tríú cailliúint i ndiaidh a chéile ag
Derek Chisora agus an ceathrú cail-
liúint san iomlán aige. 

Leag Haye amach é agus gan ach 40
soicind le dul sa chúigiú babhta agus
ní raibh sé in ann a theacht chuige
féin. Tríocha soicind níos déanaí bhí
lámha an réiteora mórthimpeall
Chisora agus an troid críochnaithe.  

An t-aon rud maith a tháinig as an
gceap magaidh de throid idir Chisora
agus Haye ná go bhfuair carthanacht
leoicéime £20,000 ó Chisora de bharr
geall a dhein sé le Haye roimh ré. 

Tar éis dó an Chraobh trom-
mheáchan WBC a chailleadh i
gcoinne Vitali Klitschko i mí Feabhra,
tá rás Chisora rite.  Trasna an Aigéin
Atlantaigh stop an réiteoir an troid tar
éis an ceathrú babhta. 

In ainneoin gur dúirt Khan go raibh

sé ceart go leor chun leanúint ar
aghaidh tar éis do Danny Garcia é a
leagadh, cuireadh deireadh leis an
troid. 

B'é sin an dara cailliúint i ndiaidh a
chéile ag Khan agus an tríú ceann dá
saol gairmiúil agus beidh air an-chuid
a dhéanamh ionas go glacfar leis mar
chéile comhraic iomaíoch arís.  

Cuireadh ceist ar Garcia an dtroid-
feadh sé Khan arís. D"fhreagair a
athair dó agus chuir sé Khan i gcom-
paráid le péire seanbhróg a bheadh
caite uaidh aige. "Ní téann tú ar thóir
na seanbhróg sin chun iad a
chaitheamh arís," a dúirt sé tar éis na
troda. 

Tá an-chuid smaoinimh le

déanamh ag Khan anois. An dtroid-
fidh ag meáchan eile, nó an déan-
faidh sé iarracht eile Garcia a bhaint
dá suíochán ríoga? 

Feicimid go luath.  Agus cad faoi
Haye? D'éirigh sé as an dornálaíocht
tar éis dó cailliúint i gcoinne Wladimir
Klitschko. 

Ansin shiúil sé isteach le linn agal-

laimh a bhí ag na meáin chumarsáide
tar éis troid idir Chisora agus Vitali
Klitschko agus thosaigh sé ag troid le
Chisora, á rá go dtabharfadh sé
aghaidh ar Chisora agus gur chóir don
buaiteoir aghaidh a thabhairt ar Vitali
Klitschko.  

Dar le Vitali, dhiúltaigh Haye troid
ina choinne i mí Meán Fómhair toisc
go raibh íocaíocht mór uaidh do
throid i gcoinne Chisora agus tabhar-
faidh Vitali aghaidh ar fhear na Gear-
máine, Manuel Charr, dá bharr sin. 

Ach tháinig casadh eile sa scéal
nuair a shiúil Charr isteach le linn
agallamh a bhí ag na meáin chu-
marsáide tar éis na troda idir Chisora
agus Haye. 

D'iarr sé ar Haye troid ina choinne
tar éis dó (Charr) an bua a fháil ar
Vitali. 

Bhí an chuma ar Haye nach raibh a
fhios aige cé a bhí ann fiú, go dtí gur
dhúirt Charr go raibh sé chun troid i
gcoinne Vitali.  Bhí níos mó béasa ag
Charr an t-am sin, áfach, ná mar a bhí
ag Haye tar éis troda Chisora-
Klitschko, inár thosaigh Haye ag
achrann le Chisora. 

B'fhéidir gurb shin an fhadhb is mó
a bhí ann, go raibh sé deacair Charr a
thógáil ródháiríre de bharr go raibh sé
chomh béasach sin. 

Ach ghlac Haye leis an dúshlán, má
fhaigheann Charr an bua ar Vitali, an
deartháir is sine de mhuintir
Klitschko.

Blúiríní
Spóirt
Gráinne McElwain

Nathaniel v St. Nicholas
Abbey in Ascot
An dá chapall is mó a bhfuil trácht orthu faoi
láthair agus a bheas ag tabhairt aghaidh ar a
chéile i Royal Ascot Shasana an Satharn beag
seo san King George VI & Queen Elizabeth
Stakes ná Nathaniel agus St. Nicholas Abbey.
Faoi láthair tá seacht gcapall déag ainmnithe
don rás mór seo, ar fiú £660,000 (€760,000) an
duaischiste don bhuaiteoir. Bhuaigh Nathaniel
an rás anuraidh, agus tá an traenálaí, John Gos-
den, ag súil gur féidir leis an t-éacht céanna a
dhéanamh i mbliana go háirithe agus an fhoirm
go maith aige tar éis an ráis Coral Eclipse a
bhaint seachtain ó shin. An t-aon imní atá ar
Gosden ná  nach bhfuil ach coicís faighte ag an
chapall idir an dá rás chun réiteach a
dhéanamh don rás mór, Dé Sathairn.

Anuraidh, in Ascot, chríochnaigh St.
Nicholas Abbey sa tríú háit taobh thiar de
Nathaniel agus feicfimid cén sórt ráis a bheas
eatarthu an uair seo.  Ceithre capall eile ó stábla
Bhaile Dúill a bheas san iomaíocht in éineacht
le St. Nicholas Abbey. Sin iad Imperial
Monarch, Robin Hood,Windsor Palace agus
Memphis Tennessee. Chroch St Nicholas
Abbey an Breeders Cup leis i mí na Samhna seo
caite agus is beag nár bhuaigh sé an Sheema
Classic in Dubai ag cailleadh amach go Cirrus
Des Aigles i mí na Márta. I mí Bealtaine, an
chéad rás ar ais ag St. Nicholas Abbey ar an

gCurrach,, níor
éirigh leis dul thar
Windsor Palace, a
chomhghleacaí
stábla a
críochnigh chun
cinn air ag 66-1.
Ach rinne an rás
sin maitheas dó
mar ag tús Mhei-
thimh, d’éirigh le
St. Nicholas
Abbey an Coro-
nation Cup in
Epsom a
bhuachan don
dara bliain as a
chéile.

Ullmhúcháin maith ár ndóigh, ach neosfaidh
an aimsir an féidir leis an rás seo a chur leis na
rásaí móra eile le rá atá buaite aige go dtí seo.

Ina theanta, beidh Light Heavy atá á traenáil
ag Jim Bolger chomh maith le Brown Panther,
capall le hiarpheileadóir Liverpool agus Man-
chester United, Michael Owen. Bhuaigh Brown
Panther i Royal Ascot anuraidh agus
chríochnaigh sé sa dara áit ag an St. Leger. Ina
chuntas Twitter, scríobh Owen “tá sé socraithe
againn dul fá choinne an ráis mhóir”. Rás mór
go deimhin, ach is iad St. Nicholas Abbey agus
Nathaniel na capaill a bheidh le bualadh.

Grand Prix sa 
Ghearmáin
Naoi rás agus seachtar buaiteoirí éagsúla.  Sin é
atá feicthe againn i gcomórtas Formula 1 go dtí
seo ach le 37 pointe idir Lewis Hamilton do
McLaren sa cheathrú háit agus Mark Weber ata

sa chéad áit, tá fadhbanna ag McLaren agus tá
an chuma air go bhfuil sé deacair iad a shárú.
Dúirt Hamilton tar éis an British Grand Prix
coicís ó shin, “Tá seans fós againn ach go bhfuil
laigeachtaí againn le luas an chairr agus ní hé
Red Bull nó Ferrari amháin atá níos tapúla ná
muid agus caithfidh muid luas a chur sa charr
go luath”. Luaigh bainisteoir McLaren, Martin
Whitmarsh, go mbeidh an carr níos fearr ag an
Grand Prix sa Ghearmáin an deireadh seach-
taine seo ach is mór an t-athrú dóibh é mar
nuair a thosaigh an séasúr san Astráil, ba le
McLaren an carr ba tapúla ach a mhalairt iom-
lán atá i gceist anois. 

Níl mórán idir na tiománaithe ag barr an
tábla le Fernado Alonso amuigh chun tosaigh
do Ferrari agus 129 pointe aige, Mark Weber sa
dara háit do Red Bull-Renault le 116 pointe agus
Sebastian Vettel sa tríú háit do Red Bull ar 100
pointe. 92 pointe atá ag Lewis Hamilton sa
cheathrú áit ar ach tá an bhearna ag dul i méid.
Bhuaigh Hamilton an rás seo anuraidh le Vettel
ag críochnú sa cheathrú áit. Seo é an cúrsa baile
do Vettel agus ní raibh rás maith aige anuraidh;
beidh sé ag iarraidh é sin a chur ina gceart Dé
Domhnaigh.

British Open ag Royal
Lytham & St Annes
Tá sé féaráilte a rá go bhfuil na comórtais ghailf
an-oscailte na laethanta seo. D’éirigh le 15
imreoir gailf difriúil na 15 príomhchomórtas
deireanacha a bhuachan agus naonúr ag
buachan don chéad uair.  Go dtí le déanaí,
bhíodh ainm Tiger Woods ceangailte le gach
Príomhchomórtas ach tá sé féin ag iarraidh a
theacht ar an seanfhoirm a bhí aige nuair a
bhuaigh sé 14 Major ó 1997 ar aghaidh go 2008.

Tá go leor ceisteanna fós le freagairt faoi fhoirm
Woods ach tá sé luaite mar duine de na
príomhimreoirí chun súil a choinneáil orthu
nuair a chuirfidh sé é féin i measc na n-imreoirí
gailf is fearr ag Royal Lytham & St. Annes
Chomórtas Oscailte na Breataine a bheas ag
tosú amárach.  Bhuaigh Tiger an comórtas seo
faoi thrí in 2000, 2005 agus 2006 agus seo an
chéad uair go bhfuil an Open ar ais ag Royal
Lytham & St. Annes ó 2001anall. Ach cad faoi
na hÉireannaigh agus na seansanna atá acu
siúd? Bhuaigh Darren Clarke an comórtas seo
anuraidh agus an Claret Jug ar a fhichiú hiar-
racht ach ní raibh foirm s’aige rómhaith idir sin
agus seo. D’éirigh le Pádraig Harrington Comór-
tas Oscailte na Breataine a bhuachan faoi dhó,
in 2007 agus 2008, agus bhí seachtain mhaith
aige ag an Comórtas Oscailte na hAlban an
tseachtain seo caite. Tá an chuma ar an scéal go
bhfuil rudaí tar éis feabhsú go mór dó an séasúr
seo lena chóitseálaí nua, Pete Cowen, ach an
leor é sin chun Comórtas Oscailte na Breataine
a bhaint arís? Maidir le Graeme McDowell, bhí
taispeántas iontach aige san US Open agus
seans maith aige an tseachtain seo ach tá sé
deacair a mheas cén sórt seans a bheidh ag
Rory McIlroy. Le seacht gcomórtas anuas níor
éirigh go maith leis, ag críochnú taobh istigh
den chéad deichniúr
ag trí chomórtas agus
ní raibh cluiche s’aige
maith go leor chun an
gearradh a bhaint
amach ag na ceithre
cinn eile. Beidh tais-
peántas maith ag
teastáil ó McIlroy an
tseachtain seo agus
feicfimid ccé mar a
éireóidh leo ar fad.

Leagtha : Amir Khan

St. Nicholas Abbey agus
Seamus Heffernan sa 
diallait 
[PIC : BARRY CREGG / SPORTSFILE]

Pádraig Harrington

Ar an gclaí Le John Allen 

Ón méid a chonaiceamar go dtí
seo - buafaidh fir Jim McGuinness
Tá an suíomh iomána

ullamh do na cluichí
ceathrú ceannais i ndiaidh
chluichí cáilithe na
deireadh seachtaine. Tá

Gaillimh agus Tiobraid Árann ag
feitheamh leis na buaiteoirí, agus
cuma na maitheasa orthu. Go dtí seo,
bhí bliain an-mhaith iomána againn
agus le cúnamh Dé níl deireadh leis
fós. 

Taobh amuigh de bhua stairiúil,
gan choinne, na Gaillimhe ar na Cait,
tá an séasúr iomána ag bogadh ar
aghaidh díreach mar a bhi fógartha ag
an gcuid is mó de na saineolaithe
iomána. 

Mar sin, tá deich lá eile
ullmhúcháin amach roimh na foirne
atá sna cluichí ceathrú ceannais agus
ina dhiaidh sin ní bheidh ach ceithre
fhoireann fós ina seasamh. 

Bhí an-bhród orm i ndiaidh na bua
iontach a bhí ag iománaithe
Luimnigh an Satharn seo caite.  Bhí
cuid mhaith brú orthu roimh an
gcluiche sin mar, i ndiaidh ceithre
chluiche agus dhá thréimhse d’am
breise i gcoinne an Chláir i mbliana,
níor éirigh le Luimneach an bua a
fháil in aon cheann de na cluichí sin. 

Ach i gcoimhlint an tSathairn
chuireamar isteach trí chúl agus ruga-
mar greim ar an gcluiche sa dara leath
le himirt a bhí lán de spiorad, neart,
luas agus fuinneamh.  Bhí na cúlaithe
ar fheabhas agus ní don chéad uair i
mbliana, agus sheas an seanfhondúir,
Niall Moran, amach ó thosach
deiridh. 

Ach cad é mar dhuais a bhuamar
nuair a deineadh an tarraingt do na
cluichí ceathrú ceannais go moch
maidin Dé Luan, sea Cill Chainnigh,
an t-ainmhí gonta i ndiaidh cailliúint
gan choinne i gCraobh Laighean. Mar
sin atá sé agus caithfimid a bheith
ullamh dóibh agus, le cúnamh Dé,
beidh. 

Sa cluiche eile ar an Satharn,
tháinig Corcaigh tríd ach gan iad a
bheith rómhaith agus is cinnte nach
bhfuil siad leath chomh héifeachtach
agus a bhíodar sna cluichí sraithe ar
fad (taobh amuigh den chluiche cean-
nais nuair a thug Cill Chainnigh
léasadh dóibh).

Tabharfaidh siad aghaidh ar Phort
Láirge anois sa chluiche ceathrú
ceannais eile agus gach seans acu. Is
deacair tuar a dhéanamh ar an
gcluiche sin ach cinnte ní bheidh
mórán eatarthu.

Ar an Domhnach bhaineas an-tait-
neamh as chraobhchluiche na
Mumhan.  Ón tosach thóg Port Láirge
an cluiche do Thiobraid Árann, agus
bhí na Déise fós sa chluiche go dtí gur
scóráil an t-ionadaí, Shane Bourke, an

cúl cinniúnach sin sa ceathrú deire-
anach. 

Bhí an-tionchar ag Lar Corbett agus
Patrick Bonner Maher ar thaispeántas
Thiobrad Árann agus arís, don tríú
huair i mbliana, rinne na hionadaithe
a thug Declan Ryan isteach  an-
difríocht. 

Cinnte tá siad ag feabhsú, ach mar
a scríobh mé cheana anseo ní dóigh
liom go bhfuil an bhainistíocht ag fáil
an méid is mó as an bpainéal láidir atá
acu. Ach tá siad fós ann agus ag fogh-
laim i ngach cluiche. 

Imreoidh iománaithe faoi 21
Luimnigh agus Thiobraid Árann  a
chéile i bPáirc na nGael, Luimneach,
anocht. Ar ndóigh, thug an fhoireann
baile an chraobh seo leo anuraidh
agus tá cuid mhaith den fhoireann fós
faoi aois i mbliana.  Beidh  ochtar den
phainéal sinsir ag tosú anocht, ina
measc Declan Hannon, Shane Dowl-
ing agus Kevin Downes , trí thosaí
den scoth. Bhuaigh na Tiobradaigh ar

Chorcaigh mí ó shin agus is mór an
bhuntáiste é sin go bhfuil cluiche
imeartha acu ach is dóigh liom go
mbeidh leaids Luimní róláidir dóibh.

Cé a cheap leath slí tríd na cluichí
sraithe peile go mbeadh contae ríoga
na Mí ag glacadh páirt i gcraobhch-
luiche Laighean i mbliana nó cé a
thug mórán seans don bhainisteoir,
Seamus McEnaney, a bheith fós mar
bhainisteoir. 

Ach tá an chontae agus an fear fós
ina mbeatha agus iad faoi lán seoil ag
ullmhú do chraobhchluiche an
Domhnaigh i gcoinne na seaimpíní,
Baile Átha Cliath. 

Sa leathchraobh i gcoinne Chill
Dara, d’athraigh cúl Pheadar Byrne an
cluiche i bhfabhar leaids na Mí agus
chríochnaíodar go láidir chun bua
stairiúil a bhaint amach. 

Ach ar an Domhnach seo tá dúsh-
lán ollmhór os a gcomhair nuair a
thabharfaidh siad faoi fhoireann Pat
Gilroy. Caithfidh go bhfuil muinín

acu, ach n’fheadar an bhfuil a
ndóthain imreoirí den scoth acu chun
bua a bhaint amach.  Beidh ar Banty
taispéantas foirne a tharraingt as gach
imreoir a imríonn ar an lá agus gan a
bheith ag braith ar leitheidi Dónal
Keoghan, Donnacha Tobin, Conor
Gillespie nó an t-ógánach, Damien
Carroll. 

Ach ag deireadh an lae is dócha go
bhfuil an taithí agus na himreoirí is
fearr ag Baile Átha Cliath.

Ó thuaidh, tabharfaidh an Dún
aghaidh ar Dhún na nGall sa chraob-
hchluiche ansin. Ón méid a
chonaiceamar go dtí seo i mbliana
caithfidh go mbuafaidh fir Jim
McGuinness an ceann seo.  

Comhghairdeas le peileadóirí
Mhaigh Eo a thug an Craobh Cúige leo
ar an Domhnach. Rinne an t-ionadaí,
Aidan O’Shea difríocht mhór nuair a
tháinig sé isteach.  Faraor, beidh
orthu feabhsú roimh an gcluiche
leathcheannais. 

Bhí an-bhród orm i ndi-
aidh na bua iontach a bhí
ag iománaithe Luimnigh
an Satharn seo caite.  Bhí
cuid mhaith brú orthu
roimh an gcluiche sin mar,
i ndiaidh ceithre chluiche
agus dhá thréimhse d’am
breise i gcoinne an Chláir i
mbliana, níor éirigh le
Luimneach an bua a fháil
in aon cheann de na
cluichí sin. 

15 Iúil 2012; Brian O'Meara, Tiobraid Árann, in iomaíocht le Kevin Moran, Port Láirge, i gCluiche Ceannais na Mumhan san Iomáint i bPáirc Uí Chaoimh, Cor-
caigh. Bhain Tiobraid Árann 2-17 le 0-16 [PIC : RAY MCMANUS / SPORTSFILE]

Cluichí Iomána Leathcheannais na Mumhan F21 - Beo ar TG4

An mbeidh Luimneach in
ann é a dhéanamh arís?

Gráinne McElwain

ÓS rud é go bhfuil Craobh na
Mumhan i ngrád na sinsir
críochnaithe, díreofar anois ar an
gcomórtas faoi 21 agus imreofar na
cluichí leathcheannais an tseachtain
seo.  

An mbeidh Luimneach in ann é a
dhéanamh arís, an cheist is mó atá ag
go leor daoine faoi.  Bhuaigh siad
Craobh na Mumhan in aghaidh Chor-
caí anuraidh tar éis am breise i gceann
de na cluichí is fearr a facthas in 2011.  

Chaill siad ina dhiaidh sin i
gCluiche Leathcheannais na hÉire-
ann ach ach tá cúigear déag don
phainéal sin acu arís i mbliana.  Tab-
harfaidh siad aghaidh ar Thiobraid
Árann i bPáirc na nGael, an t-aon
fhoireann a bhfuil cluiche imeartha
acu go dtí seo sa Chraobh.  Fuair siad
an ceann is fearr ar éigin ar Chorcaigh
i bPáirc Uí Chaoimh an mhí seo caite
(0-18 v 0-17).  

Bhí siad ceithre chúilín taobh thiar
agus gan fágtha ar an chlog ach sé
nóiméad.  D’éirigh leo scór na bua a

aimsiú ag deireadh na himeartha
agus a dhul chun cinn don chéad uair
sa chluiche.

Sa chluiche leathcheannais eile, is
iad an Clár agus Port Láirge a bheas ag
dul in iomaíocht lena chéile in Inis.
Níor bhuaigh Port Láirge Craobh an
Chúige F21 ó 1994 ach b’iad a bhuaigh
Craobh na Mumhan sna mionúr trí
bliana ó shin, mar sin beidh féin-
mhuinín ag an ghrúpa seo.   Aon uair
amháin a bhuaigh na Cláirínigh
Craobh na Mumhan F21 agus chroch
siad leo Craobh na hÉireann an bhli-
ain céanna, in 2009, nuair a tháinig
imreoirí ar nós Darach Hoonan agus
Colin Ryan chun cinn.  

Mar chomórtas, tá sé an-oscailte
arís i mbliana agus ó 2007 tá an corn
tugtha leo ag ceithre chontae.
Tugann sé sin léargas ar an gcoimh-
lint a bhíonn sa chomórtas seo. 

Cluichí na Seachtaine
Cillian Ó Conchúir 

Craobh Laighean 
Baile Áth Cliath v 
An Mhí, Páirc an 
Chrócaigh, 
Dé Domhnaigh, 16:00 
TAR éis do Bhaile Átha Cliath sleamh-
nú tríd an gcluiche leathcheannais i
gcoinne Loch Garman, tá a fhios ag
Pat Gilroy go bhfuil fíorghá le feabh-
sú. 

Ní raibh na deartháireacha Alan
agus Bernard Brogan ar bharr a
maitheasa sa cluiche sin, agus gan
cúilín fiú aimsithe ag Bernard. 

Tá a fhios ag Baile Átha Cliath má
tugann siad an taispeántas céanna sa
chluiche seo go bhféadfadh an toradh
céanna a bheith air agus a bhí in 2010,
nuair a fuair an Mhí cúig chúl i
gcluiche leathcheannais Laighean i
gcoinne Bhaile Átha Cliath. 

Ach léirigh Baile Átha Cliath anu-
raidh gur féidir leo a theacht chucu
féin agus beidh an meon céanna ón
bhfoireann i mbliana chun Craobh
Laighean uimhir 51 a bhuachan. 

Beidh Diarmaid Connolly in eas-
namh toisc gur cuireadh den pháirc é
i gcoinne Loch Garman, ach ba chóir
go mbeadh a ndóthain ag Baile Átha
Cliath chun an lá a thabhairt leo.   

Tá Seamus McEnaney tar éis
samhradh iontach a bheith aige tar
éis don Bhord Contae iarracht a
dhéanamh é a chur as a phost tar éis
drochthoradh na sraithe. Ach le bua
ar Chill Dara i gCraobhchomórtas
Laighin, is cinnte nach mbeidh aon
eagla orthu roimh na Dubs ar an
Domhnach. 

Tá foireann óg McEnaney tar éis
an-taispeántais a thabhairt go dtí seo

i mbliana le leithéidí Brian Farrell,
Damien Carroll, Alan Forde agus Gra-
ham Reilly ag léiriú fíorchumas nuair
a bhoinn siad ar an ionsaí. 

Seo an deis is fearr a bhí ag an Mhí
le fada an lá an ceann is fearr a fháil ar
Bhaile Átha Cliath, ach an féidir leo
an lucht tacaíochta na Dubs a chur
ina dtost go luath. 

Más féidir, beidh lá fada roimh fhir
an príomhchathrach.   

Craobh Uladh 
Dún na nGall v an Dún  
AR pháipéar, is cinnte go bhfuil an
lámh in uachtar ag fir Jim McGuin-
ness agus Dún na nGall ag súil an
dara Craobh Angla-Ceilteach as a
chéile a bhuachan den chéad uair
riamh. 

Sa cluiche leathcheannais i
gcoinne Thír Eoghain, rinneadar
tosaithe na Láimhe Deirge a smachtú
agus ar an ionsaí rinne Patrick
McBrearty agus Rory Kavanagh
damáiste mór ón imirt le Colm
McFadden agus Michael Murphy ag
tacú leis an scóir chomh maith. 

Beidh an-chuid ag brath ar réalta
an chontae, Michael Murphy, agus é
ar thóir tuilleadh ratha i mbliana. 

Más féidir le Karl Lacey tacaíocht a
thabhairt ón líne leathchúil chomh
maith, ní bheidh an Dún in ann stop
a chur leo.   

Cé nach bhfuil Craobh Uladh
buaite ag an Dún ó 1994, ní gá do
James McCartan ach súil a
chaitheamh siar go tús Shraith
Allianz na bliana seo chun muinín a
fháil roimh Chraobh an Domhnach. 

Bhí bua ag an Dún ar Dún na nGall
le cúilín amháin ag tús mhí Feabhra
agus is cinnte gur thug an bua ar
Muineacháin sa chluiche leathchean-
nais ardú muiníne dó chomh maith. 

Bhí an Dún naoi bpointe chun
deireadh ar Muineacháin sular chur
Aidan Carr tús leis an troid. 

Cé go bhfuil Benny Coulter agus
Dan Gordan ag filleadh don Dún, tá
Conor Garvey in easnamh nuair a
d'úsáid an CCCC fianaise fístéipe ina
choinne chun é a chiontú in imirt
dainséarach.   

Tiobraid Árann v 
Aontroim
CHLOÍGH an dá fhoireann seo foirne
a ceapadh a bheith níos láidre ná iad,
Loch Garman agus Gaillimh, sa dara
babhta cáilithe. 

Anois, tá fíordheis acu dul ar
aghaidh as sin agus gan ach dhá
chluiche idir iad féin agus cluiche
ceathrú ceannais. 

Bhí Mark Sweeney ag imirt os
comhair an líne leathchúil i gcoinne
na Gaillimhe agus foireann iomlán
Aontroim ag troid ar mhaithe lena
chéile. Beidh siad ag súil le taispeán-
tais mhaithe ó Michael agus Tomas
McCann arís an tseachtain seo chun
na scóir a aimsiú. 

Tá Peter Creedon tar éis dhá
chluiche as a chéile a bhuachan sa
chraobhchomórtas den chéad uair ó
2004 agus le Michael Quinlivan (19)
ag teacht chuige féin chun tosaigh, is
cinnte go mbeidh deis acu an chéad
babhta eile a bhaint amach freisin.  

Ciarraí v Tír Eoghain  
TÁ amhras ar Darran O'Sullivan tar
éis dó Ciarraí a thógáil ó mhairbh i
gcoinne na hIarmhí an Domhnach
seo caite. 

Scóráil sé cúl a tharraing Ciarraí ar
ais sa chluiche agus thug a imirt
spleodrach ardú anma d’fhoireann
Jack Ó Conchúir. 

B'fhéidir nár chabhraigh cúig
seachtainí gan cluiche leis an Ríocht,
ach caithfidh siad a theacht chucu
féin chun dúshlán a thabhairt do Thír
Eoghain. 

D'fhill Bryan Sheehan chun roinnt
ciceanna saora a aimsiú ach beidh Cill
Áirne ag tnúth le taispeántas níos
fearr ó Cholm Cooper agus Kieran
Donaghy le gur féidir leo na babhtaí
ceannais a bhaint amach agus an Clár
mar dhuais don buaiteoir sa chéad
babhta cáilithe eile.  

Is cinnte gur ag Tír Eoghain a bhí
an taispeántas ab fhearr an deireadh
seachtaine seo caite agus Ros Comáin
díbeartha ón gCraobhchomórtas acu. 

Ní raibh captaen na foirne, Stephen
O'Neill, ag imirt an lá faoi dheireadh
ach beidh Mickey Harte ag súil go
bhfilleadh sé don cluiche cinniúnach
seo. 

Ghnóthaigh Darren McCurry cei-
thre chúilín ina chéad chluiche do
Thír Eoghain agus anois tá deis aige é
féin a léiriú agus i bhfad níos mó brú
ag teacht ó fhoireann Chiarraí. 

Tá Tír Eoghain tar éis an lámh in
uachtar a fháil ar Chiarraí le bua i
cluiche Leathcheannais na hÉireann
in 2003 agus Craobh 2005 agus 2008
buaite acu i gcoinne na Ríochta. 

An bhfuil deireadh tagtha le ré
fhoireann Chiarraí nó an bhfuil taithí
in easnamh ar fhoireann réasúnta óg
Harte?  

Cill Dara v Luimneach  
TAR éis do Pháirc an Chrócaigh an
cluiche a eagrú i Port Laoise, bhí an
chosúlacht ar an scéal go raibh Cill
Dara ag íoc as an gcáineadh a thug
siad don CLG de bharr aistriú Seanie
Johnston. 

Dúradh gur athraíodh an cluiche go
Port Laoise de bharr nach féidir ach

8,000 freastal ar chluiche sa staid ar
an Droichead Nua. Ach cháin muintir
Chill Dara an t-aistriú, ag rá nach
faoin méid airgid a thuileann siad atá
sé, ach faoin gcéad bhabhta eile a
bhaint amach. 

In ainneoin an aistrithe, is cinnte
go mbeidh Cill Dara mar rogha na
coitiantachta tar éis dóibh slad a
dhéanamh ar an Cabhán, le cúl an
duine ag Mickey Conway, Tomás
O'Connor agus Emmet Bolton. 

Ach, le Sligeach ag fanacht ar an
mbuaiteoir, is cinnte go mbeidh
dóchas ag Luimneach gur féidir leo
an taoide a chasadh agus Cill Dara a
ruaigeadh ó na babhtaí cáilithe.  

Liatroim v Laois  
SEANS gur shábháil Justin McNulty a
phost tar éis dó an lámh in uachtar a
fháil ar Mhuineacháin sa babhta
cáilithe deireanach. Ach is cinnte go
mbeidh brú air an seachtain seo arís
agus Laois ag tabhairt aghaidh ar
Páirc Sheán Mhic Dhiarmada. 

De bhuíochas cúl an duine ó Cholm
Kelly agus Brendan Quigley atá post
fós ag McNulty agus beidh sé ag súil
gur féidir leo beirt tacú le líne tosach
nach bhfuil aon taispeántas maith
tugtha acu go dtí seo i mbliana. 

Ghnóthaigh James Glancy cúig
chúilín ón imirt sa bhua ar Cill Mhan-
táin, an chéad bhua a bhí ag Liatroim
sna babhtaí cáilithe san 11 bhliain de
na babhtaí cáilithe. 

Chur siad deireadh le 10 gcailliúint
i ndiaidh a chéile agus i gcoinne
Laoise tá ceann de na foirne is laige sa
chúldoras acu. 

Tá siad sa bhaile don dara cluiche
as a chéile agus deis eile acu an chail-
liúint le 22 chúilín i gcoinne Mhaigh
Eo i mbabhta leathcheannais Chon-
nacht a ruaigeadh. 

• Dé Céadaoin @ 7.30: Luimneach v 
Tiobraid Árann (Páirc na nGael, Luimneach)

• Déardaoin @ 7.30:  An Clár v Port Láirge 
(Páirc Uí Chíosóig, Inis)

Shane Dowling, Luimneach [PIC : DIARMUID GREENE / SPORTSFILE]

Tour de France

An Spleodar i 
ndiaidh an tSosa
Páidí Ó Lionáird 

I NDIAIDH do na marcaigh sos a
ghlacadh inné sa bhaile Pau in
iardheisceart na Fraince, agus
tú á léamh seo, gach seans go
bhfuil siad ar a mbealach suas
chuid de na sléibhte is géire ina
bhfuil bóithre iontu i sliabhraon
na bPiréin. 

Inniu an staid dheireannach
ina mbeadh deis ag na marcaigh
dul chun cinn éigin a dhéanamh
agus iarracht a dhéanamh ar an
mbearna idir iad féin agus
Bradley Wiggins a dhúnadh. Tá
an Col d’Aubisque, an Tour-
malet, Col d’Aspin agus an Col
de Peyresourde le dreapadh acu
– 5,000 méadar ina n-iomláine,
nó go maith os cionn ceithre
oiread airde Chorrán Tuathail.
Ar rothair!

Is iomaí teachtaireacht agus
ríomhphost atá faighte againne
i mbun na tráchtaireachta ar an
rás rothaíochta is iontaí ar
domhan le seachtain anuas ag
clamhsán faoin leadrán atá
orthu siúd atá ag faire “…an rás
thart cheana féin”… dar leo.
Bhuel beidh a fhios againn um
thráthnóna. 

Is cinnte go bhfuil an iarracht
foirne is fearr den Tour feicthe
againn ón bhfoireann Sky – a
gcuid rothaithe ar fad dírithe ar
chúis fhear Chamden Town in
ainneoin na dtuairiscí a foil-

síodh in L’Équipe. 
Bhí scéal acu faoi Chris

Froome, an té is mó a fheictear
le hais Wiggins ar na dreapadh is
deacra go dtí seo sa Tour. De réir
na hirise sin, dúirt seisean gur ar
mhaithe leis féin a bheadh an
fhoireann ag obair an bhliain
seo chugainn. Is mó an seans
gur le foireann eile a bheadh
Froome dá mba mhaith leis a
gheansaí bhuí féin a bhreith
abhaile leis.

Deir cara ón mBriotáin liom
an lá faoi dheireadh nár chóir
focal ón iris sin a chreidiúint le
linn an Tour. 

Ar ais ag an lá inniu agus
deireadh an Tour i radharc na
marcach i ndiaidh 2,751.5km a
rothaíocht in achar 68u33’21” –
sin meánluas de 40km san uair
nó 25 míle san uair sa sean-

airgead – beidh go leor acu ag
tnúth leis an deireadh a bhaint
amach. Le hos cionn leathchéad
marcach éirithe as an iomaíocht
ar fháthanna éagsúla, is iad na
príomhaithe don rangú gin-
earálta agus a bhfoirne siúd atá
fágtha. 

Táimse ag súil le hiarracht
ollmhór inniu ón Éireannach
óg, Dan Martin (Garmin-Sharp).
Is dreapadóir den chéad scoth é
agus bíodh is go raibh sé breoite
ar feadh scaitheamh an chéad
tseachtain, léirigh sé cumas
agus ocras chun éalaithe ar an
Luan. Le sos ins na cosa, bígí ag
faire amach d’uimhir 65. 

Ag deireadh an lae, ní fheicim
Wiggins ag cailliúint a gheansaí
buí ach ní fheicim é ag éalú gan
dúshlán ó Nibali, Evans agus
Schleck ach an oiread. 

Sacar

Peil Eorpach fillte ar Éirinn 
Cillian Ó Conchúir 

CHLIS Bohemians agus de thoradh
cúl as baile a fuair Stephen O'Flynn,
shroich St Patricks Athletic an dara
babhta cáilithe den tSraith Europa
agus €100,000 mar duais. 

An tseachtain seo, leanann an
feachtas Europa ar aghaidh dóibh
agus do Ruagairí Shligigh agus an dá
fhoireann as baile.  

Amárach tugann Ruagairí Shligigh
aghaidh ar Spartak Trnava ón tSlóva-
ic agus tá turas chuig an Bhoisnia i
ndán do St Patricks Athletic. 

Ó tuairisc airgeadais Uefa na bliana
seo caite, is fiú €90,000 gach cluiche

a imrítear sna babhtaí cáilithe. 
Má bhaineann club na trí bhabhtaí

cáilithe amach, is fiú  €270,000 é sin
maith le €90,000 as an gcluiche
cáilithe má theipeann ort staid na
grúpaí a bhaint amach.  

An bhliain seo caite, ghnóthaigh
Ruagairí na Seamróige €1,154, 031 tar
éis dóibh na grúpaí a bhaint amach sa
tSraith Europa, in ainneoin nár
bhuadar cluiche ar bith. 

Agus iad sa dara babhta cáilithe de
Shraith na Seaimpíní i gcoinne
Ekranus, tá deis acu an staid céanna a
bhaint amach arís. Ach caithfidh siad
an drochimirt atá léirithe acu i
mbliana go dtí seo a chur i leataobh.  

An cheist mhór atá ann do bhainis-
teoir na foirne, Stephen Kenny, ná an
bhfuil sé ar a chumas an séasúr a
chasadh timpeall. 

Tá siad 10 pointe chun deireadh ar
Shligeach sa tsraith. Teastaíonn tais-
peántais mhaithe ó Kenny agus ó na
himreoirí freisin chun an fhoireann a
chur ar ais ar bhóthar a leasa agus
chun post Kenny a shábháil. 

Má éiríonn leo an bua a fháil ar
Ekranus, beidh leithéidí Celtic,
Anderlecht agus FK Patrizan, foire-
ann a bhfuair siad an bua orthu anu-
raidh chun cáiliú don tSraith Europa.  

Thug an t-airgead a ghnóthaigh
siad anuraidh deis do Ruagairí na

Seamróige iad féin a chur i ndea-
chaoi maidir le todhchaí na foirne
agus seasmhacht na foirne ó thaobh
airgeadais de. 

Tuigeann St Pats agus Sligeach an
tábhacht atá leis sin chomh maith.
Cé go bhfuil an chosúlacht ar chúrsaí
go bhfuil Sligeach chun a gcéad
Sraith a bhuachan ó 1977, ní féidir leo
a shéanadh gur mór an cúnamh a
bheadh san airgead sin i dtaobh ns
foirne atá Ian Baraclough á thógáil. 

Imríonn siad stíl dearfach agus níl
aon amhras ach gurb iad an seo an
fhoireann a rachaidh in iomaíocht le
Ruagairí na Seamróige sna bliana
amach romhainn. Is cinnte go

gcabhródh cúpla taispeántais maithe
sa tSraith Europa le muinín na foirne.  

Fágann sé sin St Pats. Bhí ar lucht
tacaíocht na Naoimh tréimhse neirb-
híseach d'am breise a fhulaingt sular
shroich siad an dara babhta cáilithe. 

Más aon léiriú é cailliúint an
deireadh seachtaine seo caite i
gcoinne Dhroichead Átha sa tSraith
ar meon na Naomh, is cinnte go
bhfuil siad dírithe ar an tSraith
Europa. 

Agus cé nach mbeadh? 
Más féidir leo staid na ngrúpaí a

bhaint amach, beidh breis agus mil-
liún ábhar dóchais ag na Naoimh
agus iad ag dul chun cinn.

Tarraingt Peile agus Iomána
Gráinne McElwain

SULAR déanadh an tarraingt
maidin Dé Luain sa chraobh
iomána agus peile is iad na
ceisteanna ba mhó a bhí le
freagairt ná cé a tharraingeo-
faí as an hata in aghaidh Chill
Chainnigh agus an mbeadh
aon seans ann go dtiocfadh
Ciarraí agus Tír Eoghain
amach in aghaidh a chéile?  

Chun freagra a thabhairt ar
an gcéad cheist is iad buíon
John Allen as Luimneach, a
raibh an-bhua acu in aghaidh
an Chláir, a bheas ag taisteal
chun aghaidh a thabhairt ar
na Cait atá gortaithe go dona
ó chaill siad in aghaidh na
Gaillimhe.  

Imreoidh buaiteoirí an
chluiche sin in aghaidh Tio-
braid Árann sa chluiche
leathcheannais.  

Is iad Port Láirge a bheas sa
bhaile in aghaidh Chorcaí, a
raibh bua cuimsitheach acu ar
Loch Garman, a bheas sa
chluiche ceathrú ceannais
eile agus beidh Gaillimh ag
fanacht ar cibé fhoireann a
bhuann an ceann sin.  

Ó thaobh na peile de, i
mbabhta 3 de na babhtaí
cáilithe a imreofar ag an
deireadh seachtaine níl aon
dabht faoi ach gurb é an
cluiche idir Ciarraí agus Tír
Eoghain an ceann mór.  

Beidh buntáiste ag Ciarraí
mar go mbeidh siad sa bhaile
ach ní rómhaith a bhí siad in
aghaidh na hIarmhí agus ní
bheidh aon fhaitíos ar Thír
Eoghain rompu.  

Ní hiad na foirne céanna iad

a raibh an-iomaíocht eatarthu
roinnt blianta ó shin, ach ní
shin le rá nach mbeidh gear-
radh sa chluiche.  

Tar éis a mbua ar an gCab-
hán, beidh Cill Dara sa bhaile
in aghaidh Luimnigh.  Fuair
Aontroim an ceann is fearr ar
Ghaillimh agus mar dhuais air
sin tabharfaidh siad faoin

turas go Tiobraid Árann a
chloígh Loch Garman i mbab-
hta 2.  

Ní fhágann sé sin ach Lia-
troim a bhuaigh sna babhtaí
cáilíthe den chéad uair riamh
ag an deireadh seachtaine
agus tabharfaidh siad
aghaidh ar Laois a bhuail
Muineachán. 

Justin McMahon, Tír Eoghain, agus Kieran Donaghy, Ciarraí.

An fear i mbuí, an Sasanach Bradley Wiggins. An mbeidh an
geansaí clúiteach buí sin á chaitheamh aige i bPáras?


